
lwwerdeems am zweeten Deel vum Recueil de Fokus op der Méisproochegkeet an der
sproochlecher Entwécklung vum Kand ldit, geet et am drétten Deel elo ém déi praktesch
Emsetzung am éischte Cycle. Domat enk verbonnen ass d'Fro, wéi dést Emfeld muss beschafe
sinn, fir datt e Kand a senger sproochlecher Entwécklung weiderkénnt. Dat véiert Kapitel
beschreift de sproochleche Kontext vum éischte Cycle: déi verschidde Sproochen, déi an der
Létzebuerger Grondschoul an am éischte Cycle vu Bedeitung sinn (Létzebuergesch, Franséisch,
Dditsch grad ewéi d'Eischtsprooche vun de Kanner an den Erwuessenen), an, domat verbonnen,
d'Zilsetzunge vu sproochlecher Bildung am éischte Cycle. Och d'Plaz vun der dditscher Sprooch
am éischte Cycle gétt ugeschwat. Wéi schonn am zweeten Deel geet et och hei net némmen ém
d’'Sproochen (langues) u sech, md och ém d’Aart a Weis, wéi dés Sproochen am Schoulkontext
gebraucht ginn, an ém d’'Ufuerderungen, déi d'Sprooch vun der Schoul (langage) an deen
domat verbonnene Sproochgebrauch un d’Héierverstdndnis an d’Schwétze vun de Kanner
stellen (Stéchwuert Bildungssprooch). Zum Schluss vum Kapitel ginn zwee zentral Begréffer
erkldert a vuneneen ofgegrenzt: sproochlech Bildung a sproochlech Férderung.



4.1 D'Sproochen an der Létzebuerger Grondschoul

Létzebuerg huet e méisproochege Schoulsystem, deen an der Grondschoul op de Sprooche
Létzebuergesch, Franséisch an Daitsch opbaut. Niewent dem Engleschen, dat als véiert Schoulsprooch
am Secondaire dobadikénnt, sti jee no Sektioun weider Sproochen zur Wiel (énnert anerem Latain,
Spuenesch, Italienesch, Chinesesch).

Létzebuergesch ass déi éischt Schoulsprooch an d’'Unterrechtssprooch (dat heescht d'Sprooch, an
dar iwwert dat, wat geléiert gétt, geschwat gétt) am éischte Cycle vun der Grondschoul. Si ass
dat gemeinsamt Verstannegungsméttel fir Kanner, déi doheem mat ville verschiddene Sproochen
opwuessen - an der Schoul an och iwwert de Schoulkontext eraus. Vum zweete Cycle u kritt déi
|étzebuergesch Sprooch en eegent Fach.

Niewent dem Lé&tzebuergeschen huet déi franséisch Sprooch hir Plaz am éischte Cycle - iwwert
déi drai Joer vum éischten an déi zwee Joer vum zweete Cycle hunn d'’Kanner Zait, fir méndlech
Kompetenzen (Schwdtzen an Héierverstoen) z'entwéckelen, ier d’Franséischt vum drétte Cycle u
verschréftlecht gétt.

Déi daitsch Sprooch huet gldich e puer Funktiounen am létzebuergesche Schoulkontext: Si ass
d'Sprooch vum Schréftsproocherwerb am zweete Cycle, Schoulsprooch an Unterrechtssprooch
énnert anerem an der Mathematik esou wéi an de Sciencen. Deemno ass si net némme selwer
Léiergéigestand (,Janguage as subject”, cf. COE 2009), ma gétt och zum Medium, iwwert dat
Inhalter an anere Facher verméttelt ginn (,Janguage in the subject”, cf. COE 2015).

Bei d'Sprooche vun der Schoul komme weider Eischtsprooche vun de Kanner, den Enseignanten/
Enseignanteén an den Educateuren/Educatricen dobai.

D'Méisproochegkeet vum Schoulsystem charakteriséiert sech awer net némmen duerch
d'Sproochen, déi d'’Kanner an d'Jugendlecher iwwert d'Joren an der Grondschoul an am Secondaire
léieren. An der Grondschoul praagt de Wiessel vun der Unterrechtssprooch am Laf vun der
Schoulzdit de Sproochgebrauch am schoulesche Kontext: Un d'Plaz vum Létzebuergeschen



trétt déi daitsch Sprooch am Ufank vum zweete Cycle a bleift déi Haaptunterrechtssprooch
warend der Grondschoulzait. Am Secondaire trétt déi franséisch Sprooch niewent déi Daitsch als
Unterrechtssprooch.!

No désem éischten allgemengen Iwwerbléck iwwert déi verschidde Sproochen am Schoulsystem
réckt elo den éischte Cycle an de Bléckpunkt.

Ola  Hallo

Salut
Ciao  z4ravo

' Fir dar heterogener Schiilerpopulatioun beschtméiglech gerecht ze ginn, gétt déi schoulesch Offer émmer méi diversifizéiert.
Niewent den europdeschen an den internationale Schoulen, dem engleschen an dem daitsch-létzebuergeschen Unterrecht
gétt och d'Offer an de Lycéeé vum Enseignement secondaire général a vum Enseignement secondaire classique Eémmer méi
ausdifferenzéiert (énnert anerem cours de base a cours avancés am Daitschen a Franséische grad ewéi eng erweidert Offer
mat Franséisch als langue véhiculaire fir eng Rétsch vu Sektioune vum ESG).



4.2 D'Sproochen am éischte Cycle

D’Liv, de Matteo, de Saad, de Bryan an d'Andis spillen an der Paus zesumme FdnRes: Si lafen,
sprangen, jdizen, schwdtze mat Hinn, mat Féiss — a mat Wierder: ,,Pass op! Saad arrive!”; ,De Bryan
ass hannert dech!”; ,No! Nee!"; ,Vite, vite, séier! Laaaaaf!; ,Non, net do!"; ,Juppiiii, net kritt!!"

D'Andis wiisst doheem eesproocheg op: Béid Eltere schwditze Létzebuergesch an e groussen Deel
vun der Zdit verbréngt hatt mat der Mamm, déi hallefdaags schafft. De Rescht vun der Zdit ass
hatt bei de létzebuergeschsproochege Grousselteren. An der Schoul kénnt fir d'Anais d’Franseéischt
als nei Sprooch dobdi. De Matteo wiisst doheem méisproocheg op: Seng Mamm schwdtzt mat him
Spuenesch an hire Liewenspartner Ungaresch, énnerteneen énnerhale si sech op Franseisch; mat
der Dagesmamm a mat sengem Papp schwdtzt de Matteo och Franséisch. Wéi de Saad nach a
Syrie gelieft huet, war seng Sprooch d'Arabescht. Sdit d'Famill hiert Heemechtsland hannert sech
gelooss huet, fir an Europa en Neiufank ze maachen, schwdtzen d’Eltere mat hire Kanner Englesch,
wat fir si bis dohin éischter eng Friemsprooch war. D’Liv schwdtzt mat der Mamm a mam Papp
Létzebuergesch; an der Créche huet hatt reegelméisseg Kontakt mat dédr franséischer Sprooch
gehat. Dem Bryan seng Mamm ass zu Létzebuerg gebuer. Hir Eischtsprooch ass Italienesch, awer
si schwiitzt fléissend Létzebuergesch. Mat hirem Jong, dee si eleng grousszitt, schwdtzt si nEmme
Létzebuergesch. Well de Bryan awer vill Zdit beim italieneschsproochegen Nonno verbréngt, kénnt
hien och reegelméisseg mat déser Sprooch a Kontakt.

Situatioune wéi dés gétt et der zeg an de Klasse vum éischte Cycle. Si weisen, wéi énnerschiddlech
d'Liewens- an d'Sproocherfarunge vun drdi- bis sechsjarege Kanner kénne sinn, ier si an
d'Schoul kommen. Jiddereent vun de Kanner an deem klenge Grupp huet eng aner sproochlech
Realitéit, déi gepradgt ass vun deene séllegen Erfarungen, déi hatt a verschiddene Situatiounen
a mat verschiddene Ménsche gemaach huet a mécht: verschidde Familljekonstellatiounen a
Liewensémstann; énnerschiddlech Kulturen an Traditiounen an, domat verbonnen, Wdertet,
Iwwerzeegungen, Haltungen a Siichtweisen; verschidde Sproochen, déi a verschiddene Kontexter
a mat verschiddene Persounen énnerschiddlech gebraucht ginn an am Laf vum Liewe kénne
verschwannen, ersat ginn, erémkommen.



De Matteo, d'Liv, de Bryan, d'Anais an de Saad si méisproocheg respektiv si sinn op dem beschte
Wee, fir méisproocheg ze ginn: D'Liv wiisst doheem eesproocheg létzebuergesch op a ganz fréi huet
hatt eng weider Sprooch am non-formale Bildungskontext kennegeléiert. De Matteo ass a sengem
ausserschouleschen Emfeld reegelméisseg mat dréi Sproochen a Kontakt an de Bryan wiisst mat
zwou Sproochen op. Bei béide Jonge ginn d'Sprooche persounen- a situatiounsgebonnen agesat
(cf. 2.2.3, S. 16). D'Anais Iéiert am éischte Cycle eng zweet Sprooch, d’Franséischt, kennen. De
Saad ass noenee mat zwou Sproochen a Kontakt komm (cf. 3.4, S. 57), woubadi déi zweet Sprooch,
d’Englescht, net niewent, ma un d'Plaz vun dar éischter Sprooch, dem Arabeschen, getrueden ass.

Déi amerikanesch Sproochwéssenschaftlerin Ofelia Garcia gebraucht fir Kanner wéi d’Anais an d'Liv,
dat heescht fir Kanner, déi doheem mat enger Sprooch opwuessen an déi an der Schoul eng zweet
Sprooch léieren, de Begréff ,emergent bilinguals® (cf. Garcia/Kleifgen 2010). Am Létzebuerger
Kontext kann een, mat Bléck op dés Definitioun, esouguer vun ,emergent plurilinguals* schwatzen:
Kanner wéi de Saad oder de Bryan si mat drdi Sproochen a Kontakt, Kanner wéi de Matteo esouguer
mat véier. ,Emergent” heescht a béide Fall esouvill wéi ,,am Gaang sinn ze ginn®“. Am Létzebuerger
Schoulkontext ass all Kand vun engem bestémmte Moment un am Gaang, méisproocheg ze ginn -
déi eng eéischter, déi aner e bésse méi spéit.

e Ronn een Dréttel vun de Kanner wuessen doheem mat méi wéi enger Sprooch op (cf. MENJE
2017, S. 31); si sinn deemno schonn op hirem Wee an d'Méisproochegkeet, ier si an den éischte
Cycle kommen.

e Awer och déi |étzebuergeschsproocheg Kanner, wéi d'Anais, déi doheem eesproocheg
opwuessen, sinn duerch hire Kontakt mat anere méisproochege Kanner grad ewéi duerch
d’Eruféierung un déi franséisch Sprooch spéitstens am éischte Cycle op dem Wee an
d’'Méisproochegkeet. An deenen nachste Jore waerten, duerch déi fréi méisproocheg
Bildungsoffer an de Créchen an am éischte Cycle, no un honnert Prozent vun de Kanner an der
Létzebuerger Schoul méisproocheg sinn oder ginn.

o Fir d’'Majoritéit vun de Kanner, onofhdangeg dovun, ob si een- oder méisproocheg opwuessen,
ass Létzebuergesch net hir Eischtsprooch. Si léieren domat spéitstens am éischte Cycle op
d'mannst eng weider nei Sprooch kennen.



o Fir déi Kanner, déi weder Létzebuergesch nach Franséisch doheem schwatzen, kommen zwou
nei Sproochen dobéi.2

e Ganz allgemeng gesinn ass et am Létzebuerger Kontext, deen esou staark duerch en
Niewenteneen, Mateneen an Anenee vu Sproochen am Alldag charakteriséiert ass, schwéier
meéiglech, mat némmen enger Sprooch a Kontakt ze kommen an dat och schonn an engem
ganz jonken Alter.

Fréi Méisproochegkeet bréngt eng ganz Rétsch Virdeeler mat sech (cf. 2.2.5, S. 23). Wichteg ass
et, datt de Kader, an deem d'Kanner Sprooche léieren, stémmt. D’,Geléngensbedéngunge* fir
d'Sproocheléieren am méisproochegen éischte Cycle an déi padagogesch-didaktesch Konsequenzen,
déi sech doraus ofleeden, huelen dofir eng wichteg Plaz an désem Recueil an. Si ginn am fénneften,
sechsten a siwente Kapitel am Detail virgestallt. Op deenen nachste Sdite gétt awer elo fir d'éischt
de Kader fir d’'Sproocheléieren am éischte Cycle gesat (L&tzebuergesch, Franséisch, Eischtsprooche
vun de Kanner, méndlech a schréftlech Sproochaspekter), ier dése mat Liewe geféllt gétt.

D’Sprooch vun der Kommunikatioun am éischte Cycle

D'Létzebuergescht ass gldichzaiteg déi éischt Schoulsprooch vun der Létzebuerger Grondschoul,
d'Haaptschoulsprooch an d'Unterrechtssprooch am éischte Cycle. Si ass déi gemeinsam Sprooch
an engem Kontext, deen duerch eng émmer méi grouss sproochlech Diversitéit gepraagt ass.?
Wann d’'Kanner sech énnerteneen iwwert e bestémmtent Thema énnerhalen, Iddien austauschen
a Froe stellen, wa si en Atelier, eng Aktivitéit oder e Projet zesumme plangen, dat, wat si maachen,
beschreiwen, d'Léisungsweeér an d'Resultater virstellen, ass et wichteg, eng gemeinsam Sprooch
ze hunn, déi vu méiglechst ville Kanner verstanen a geschwat gétt, an dat onofhangeg dovun, mat
wéi enger Sprooch oder wéi enge Sprooche si doheem opwuessen.

2 Am Schouljoer 2015/16 hu ronn 36 % vun de Kanner aus dem Cycle 1 (1.1 an 1.2) doheem Létzebuergesch als Eischtsprooch
geschwat a 15% Franséisch (cf. MENJE 2017).

3 Wei énnert 4.2.1 ugeschwat, wiisst eng Majoritéit vun de Kanner doheem mat enger oder méi anere Sprooche wéi
Létzebuergesch op; d’Létzebuergescht ass deemno déi zweet oder esouguer déi drétt oder véiert Sprooch, mat dar dés
Kanner a Kontakt kommen.



lwwert déi létzebuergesch bei déi dditsch Sprooch

Zénter Jore schreiwen Experten der létzebuergescher Sprooch eng wichteg Funktioun beim
Schréftsproocherwerb an der daitscher Sprooch zou. Opgrond vun deene ville sproochstrukturelle
Gemeinsamkeeten téschent dem Létzebuergeschen an dem Déitschen, énnert anerem op dem Niveau
vum Wuertschaz, der Phonologie, der Morphologie an deene germanesch gepradgten Aspekter
vum Sazbau (cf. 3.2.6, S. 48), schéngt et nozeleien, datt eng zolidd Basis am Létzebuergeschen
d’Eraklammen an déi daitsch Sprooch am Ufank vum zweete Cycle vereinfacht. Beispillsweis weist
d'PIRLS-Etld vun 2006, datt méisproocheg Schiler a Schilerinnen dann iwwert den nationalen
an internationale Méttelwderter an de Lieskompetenze leien, wa si Létzebuergesch verstinn oder
schwatzen. Dés Erkenntnis kénnt als erklarende Facteur bei d'Bildungsnadhe an de soziodkonomesche
Status vum Elterenhaus dobaéi (cf. Berg et al. 2007).4

D'Entwécklung vu méndleche Kompetenzen am Létzebuergeschen ass deemno eng vun de
Prioritéiten an deenen éischten drai Joer vun der Grondschoul. De Plan d'études (cf. MENFP 2011)
definéiert eng Rétsch vu Kompetenzen a véier verschiddene Kompetenzberaicher (compréhension
de l'oral, production orale, premiers pas vers la compréhension de I'écrit, premiers pas vers la
production écrite), déi iwwert déi Joren, déi d'’Kand am éischte Cycle ass, entwéckelt ginn. Mat Héllef
vu Beispiller (exemples de performance) gétt beschriwwen, wéi déi verschidde Kompetenzen, déi
warend der gesamter Grondschoulzait déi selwecht bleiwen, am éischte Cycle ausgesinn (ibid., S.
60-65). De Plan d'études beschreift doriwwer eraus, a Form vum socle de compétences, wéi wait
déi méndlech Kompetenzen entwéckelt solle sinn, fir datt e Kand ouni gréisser Schwieregkeeten an
den zweete Cycle ka wiesselen (ibid., S. 4-9).

4 Schonn 1993 sinn d'Marie-Paule Maurer-Hetto, de Marcel Bamberg an de Lucien Kerger an hirer Etid am deemolege
Prescolaire - ,Die Luxemburgischkenntnisse portugiesischer Kinder im schulischen Kontext. Eine explorative Untersuchung
in der Vorschule und im ersten Schuljahr” - zu enger ahnlecher Konklusioun komm: ,,Spéider an der Schoul sinn de Kanner hir
Chancé fir an onsem System mat virunzekommen staark verbessert, wann se gutt integréiert sinn a mat der létzebuergescher
Sprooch eens ginn. Et soll een net vergiessen, datt Daitsch déi Sprooch ass, an dar d’Kanner liesen a schreiwe léieren.
D’Kenntnis vum Létzebuergeschen erliichtert ouni Zweifel d’Léiere vum Daitschen, well et jo vill Ahnlechkeete gétt.“ (Maurer-
Hetto/Bamberg/Kerger 1993 zitéiert a MENFP 2008, S.16)



Firwat Franséisch am éischte Cycle?

Vum Schouljoer 2017/2018 u kénnt mam Franséischen eng weider Schoulsprooch am éischte
Cycle dobadi. Eng Fro, déi an désem Zesummenhank heefeg gestallt gétt, ass déi nom ,Firwat":
Firwat ass de Choix op déi franséisch Sprooch gefall? Firwat net op d'Daitscht als Sprooch vun
der Alphabetiséierung? Oder op d’Englescht, als international Kommunikatiounssprooch? Fir dése
bildungspolitesche Choix gétt et eng ganz Rétsch Grénn.

Déi franséisch Sprooch ass niewent dem Létzebuergeschen an dem Daitschen eng vun deenen drai
offizielle Sproochen a gehéiert fir vill Kanner zu Létzebuerg zu hirer Liewensrealitéit: Si begéinen hir
méi oder manner reegelméisseg an intensiv doheem, an der Creche, op der Spillplaz, am Sportsverain,
beim Akafen, am Restaurant, beim Zanndokter asw. Och wa si d'Sprooch net schwatzen, ass
d'Franséischt dach lautlech prasent. Am edukative Secteur ass déi franséisch Sprooch, opgrond
vun dem ville franséischsproochege Personal, staark vertrueden. Doniewent gétt Franséisch och an
e séllege Stéit geschwat: Laut den Donnéeé vum Educatiounsministére war dat an deene leschte
Schouljore fir ém déi 15% vun de Kanner am éischte Cycle de Fall (cf. MENJE 2015, 2016, 2017). Eng
ganz Rétsch vu Kanner kommen deemno mat méi oder manner Kenntnisser am Franséischen an
d'Schoul, jee nodeem wéi intensiv de Kontakt mat déser Sprooch war. An e séllege Klassen uechtert
d’'Land ass d'Franséischt, opgrond vun dar grousser Zuel vu Kanner, déi dés Sprooch schwatzen an/
oder verstinn, virun allem am Ufank vum Schouljoer d'gemeinsam Kommunikatiounssprooch an
d’Kanner klammen iwwert d'Franséischt an d’'Létzebuergescht eran. Duerch d'Aféierung vun enger
meéisproocheger Bildungsoffer fir all Kanner vun engem Joer u waert déi franséisch Sprooch an
Zukunft - niewent dem Létzebuergeschen - nach méi wéi bis elo eng Realitéit a ville Klasse vum
géischte Cycle ginn.

E fréie spillereschen Zougank zur franséischer Sprooch

Niewent deene Kanner, déi reegelméisseg mat der franséischer Sprooch a Kontakt sinn, gétt et awer
och Kanner, fir déi d’Franséischt eng nei Sprooch ass. Mat Héllef vun enger flexibeler didaktescher
Approche gétt deene verschiddene Realitéiten an Erfarunge Rechnung gedroen. Duerch e
reegelméissege Kontakt mat dem Franséischen am éischte Cycle, iwwert zwou bis drai Aktivitéite



pro Woch, kréien déi eng Kanner d’'Méiglechkeet, éischt Kontakter mat déser Sprooch ze knéppen,
wadrend déi aner hiert Franséischt kénnen notzen, amplaz et iwwert Joren am schoulesche Kontext
broochleien ze loossen. Déi Kanner, déi doheem eesproocheg opwuessen - dést géllt beispillsweis
fir vill 1étzebuergeschsproocheg Kanner -, profitéieren an der Reegel vun ddr fréier Eruféierung un
eng weider Sprooch (cf. 2.2.5, S. 23).

Déi offiziell Bezeechnunag, ,initiation a la langue francaise", dréit désen lwwerleeunge Rechnung.?
Weéi d'Bezeechnung et suggeréiert, geet et hei an éischter Linn ém eng Eruféierung un déi méndlech
franséisch Sprooch; ém eng spilleresch an ongezwongen Aart a Weis, sech an dés Sprooch
weranzelauschteren”, einfach Texter (wéi Geschichten, Lidder, Gedichter, Sproochspiller, kuerz
Messagen asw.) ze verstoen an d'Sprooch selwer ze gebrauchen. Dat geet vun éischte Wierder a
kuerze Satz bis hin zu méi laangen Textproduktiounen an hankt, wéi uewe gesot, vun de Kanner an
hire sproochleche Kompetenzen of.

Dee fréie spillereschen Zougank soll de Kanner héllefen, en entspaanten an ongezwongenen Emgank
mat dar Sprooch ze kréien, mat dar sech vill Schiler a Schilerinnen erwisenermoosse schwéierdinn.®
Eng Erklarung heifir 13it an der Aart a Weis, wéi d'Franséischt bis elo geléiert ginn ass: Vun Ufank u
lait den Accent op der formaler Korrektheet vun der Sprooch. Well vill Waert dorop geluecht gétt,
Wéi eppes gesot a geschriwwe gétt, riskéiert dat, wat gesot a geschriwwe gétt, an den Hannergrond
ze geroden. De Bezuch zu der Liewensrealitéit vun de Kanner geet hei heefeg verluer (cf. Magére/
Emsein/Poty 1998). D'formalsproochlech Korrektheet vun der Sprooch waert awer och an Zukunft
hir Wichtegkeet behalen; wat annert, sinn d’Approche an den Zaitpunkt vum éischte Kontakt mat
der franséischer Sprooch.

5 D'Gesetz vum 29. Juni 2017 gétt der initiation a la langue francaise eng legal Basis a modifizéiert d’Gesetz vum 6. Februar
2009 iwwert d’Organisatioun vun der Grondschoul. Den Text kann iwwert http://legilux.public.lu/eli/etat/leg/10i/2017/06/29/
a617/jo konsultéiert ginn.

6 Ronn zwee Dréttel vun de Schiiler a Schiilerinnen op 5e a 9e, déi uginn, doheem Létzebuergesch, Daitsch oder eng slawesch
Sprooch ze schwatzen, erreeche beim Liesverstoen an der franséischer Sprooch net déi festgeluechte minimal Kompetenzen
(Martin/Ugen/Fischbach 2015). Fir déi romaneschsproocheg Schiiler a Schiilerinnen ass déi daitsch Sprooch en Aflossfacteur
op hire Schoulparcours, fir déi létzebuergesch-, respektiv déi daitsch- a slaweschsproocheg Schiilerinnen ass et grad
émgedréint, d’Franséischt iwwerhélt hei d’'Selektiounsfunktioun (cf. Bertemes et al. 2013).



Franséisch aLétzebuergesch - zwou Sproochen, déi sech liicht vuneneen énnerscheede
loossen

E weidere Grond, fir d'Franséischt als zweet Schoulsprooch an der Létzebuerger Grondschoul
anzeféieren, ass d'Aart a Weis, wéi jonk Kanner Sprooche léieren (cf. Kapitel 3). Well si Sprooche
vill iwwert d'Nolauschtere Iéieren, ass et wichteg, datt si déi Sproochen, déi an hirem Emfeld vill
gebraucht ginn, lautlech méiglechst kloer vuneneen énnerscheede kénnen. D'Trennung téschent de
Sproochen ass émsou méi einfach, wat d'Sprooche sech méi daitlech vuneneen énnerscheeden (cf.
Tracy 2008, S. 117). Létzebuergesch an Daitsch, béides germanesch Sproochen, gldiche sech énnert
anerem staark an de Berdicher vum Wuertschaz, vun der Phonologie, der Morphologie, dem Sazbau
(cf. 3.2.6,S. 48). Doweinst ass et fir e jonkt Kand, dat Sprooche méi intuitiv léiert wéi en eelert Kand,
schwiereg, fir kloer téschent Létzebuergesch an Daitsch z'énnerscheeden. Déi franséisch Sprooch
dogéint gehéiert zu enger anerer Sproochfamill, dér vun de romanesche Sproochen. Téschent
Franséisch a Létzebuergesch ginn et daitlech Ennerscheeder, beispillsweis wat d’Prosodie vun der
Sprooch ugeet (d'Betounung, de Rhythmus, d'Melodie, d’Pausen, d'Tounhéicht asw.), ma och grouss
sproochstrukturell Ennerscheeder wéi beispillsweis beim Sazbau (cf. 3.2.6, S. 48). Wann de Kader,
an deem d'Sprooch geléiert gétt, stémmt - énnert anerem doduerch, datt déi zwou Sprooche kloer
getrennt an net matenee verméscht ginn - misst et fir e jonkt Kand méiglech sinn, fir dés zwou
Sprooche vuneneen z'énnerscheeden (cf. 2.2.3, S. 16).

Franseéisch ass och d'Sprooch vun de Fachleit

All Enseignant/Enseignante an all Educateur/Educatrice am Lé&tzebuerger Schoulsystem ass
méisproocheg a bréngt gutt bis ganz gutt méndlech a schréftsproochlech Kompetenzen an op
d'mannst véier Sprooche mat. Franséisch gehéiert hei op alle Fall dobdi. Doriwwer eraus gétt et
eng ganz Rétsch vu Fachleit, déi duerch hir Etiiden am franséischsproochege Raum méndlech
Kompetenzen an authentesche kommunikative Kontexter entwéckelt hunn. Wat fir d’Kanner
géllt, tréfft och op d'Enseignanten/Enseignanteén an d’Educateuren/d’Educatricen zou: Si alleguer
bréngen e sproochlecht Potential mat, op deen si am dagdeeglechen Emgank mat de Kanner
kénnen zeréckgraifen.



Méi Zait fir d’Léiere vum Franséischen

Déi éischt Kontakter mat der franséischer Sprooch halen net nom éischte Cycle op, ma fannen hir
Weiderféierung am zweete Cycle, an dat vum éischte Joer vun désem Cycle un. D'Entdeckungsb
vun der franséischer Sprooch, d'phase d’exploration, émfaasst deemno déi zwee éischt Cyclé vun
der Grondschoul - vum Precoce bis an dat zweet Joer vum zweete Cycle. Si schléisst un déi fréi
méisproocheg Bildung an de Créchen un, déi als phase de familiarisation bezeechent gétt, dréit
awer glaichzaiteg dem Emstand Rechnung, datt et och weiderhi waert Kanner ginn, déi doheem
opwuessen an déi am Schoulkontext déi éischte Kéier mat der franséischer Sprooch a Kontakt
waderte kommen.

Deemno kréien d’Kanner méi Zait an hu manner Drock wéi bis elo, fir an déi méndlech franséisch
Sprooch eranzeklammen. Beispillsweis huet e Kand, dat an de Precoce geet, an der Reegel fénnef
Joer Zdit, fir méndlech Kompetenzen am Franséischen z'entwéckelen. Hei ass et wichteg ze
betounen, datt fir den éischte Cycle am Plan d’études weder Kompetenzen nach e Kompetenzsockel
fir déi franséisch Sprooch definéiert ginn. Et geet villméi ém allgemeng Zilsetzungen, déi op méi eng
systematesch Entwécklung vu Kompetenzen an de Berdicher ,Héierverstoen” a ,Schwatzen® am
zweete Cycle virbereeden.

D’Eischtsprooche vun de Kanner - eng Basis fir d’Léiere vu weidere Sproochen

D’'Wichtegkeet vun der Eischtsprooch/vun den Eischtsprooche fir d’Entwécklung vum Kand op ville
Plang (emotional, sozial, kognitiv asw.) ass haut onbestridden (cf. 2.2.1, S. 12). Géif e Kand seng
Sprooch(e) virun der Schouldier loossen, géif hatt e Stéck vu sech selwer zeréckloossen, e Stéck
vun deem, wat hatt als Ménsch ausmécht; Sai Wéssen iwwert d'Welt, seng Erfarungen, déi hatt an
deenen éischten drai bis véier Joer vu sengem Liewe gemaach huet, seng Gefiller, seng Intressien
an Talenter. Dat alles kéint hatt, wann iwwerhaapt, némmen ageschrankt zum Ausdrock bréngen,
wann him d'Sprooch géif ,geholl” ginn, an dar hatt geléiert huet, Wierder fir dat ze fannen, wat
hatt denkt, wéllt a mécht, wat hatt gesait, héiert, richt, schmaacht a fillt. Laang ass déser Tatsaach
weéineg Rechnung gedroe ginn. Och wa Sproochwéssenschaftler wéi de Kanadier Jim Cummins,
d’Amerikanerin Ofelia Garcia oder déi daitsch Linguistin Rosemarie Tracy zénter Joren dorop
hiweisen a wéssenschaftlech énnermaueren, énnert wéi enge Bedéngunge méisproocheg Kanner



Sproochen am beschte Iéieren (cf. Cummins 1979, 1984, 2000, 2007; Garcia 2009; Garcia/Kleifgen
2010; Garcia/Wei 2014; Tracy 2008), gétt bis haut an e séllegen europdesche Schoulsystemer
weiderhi virun allem an eesproochege Bunne geduecht. D'Eischtsprooche vun de Kanner kréien
net émmer déi Plaz, déi si opgrond vun hirer Wichtegkeet fir d'Entwécklung vum Kand verdéngen.

E Bewosstsinn fir Sprooche schafen

Sait déi padagogesch-didaktesch Konzeptioun vun der language awareness och am Létzebuerger
Enseignement ee méi breede Public erreecht huet, assiwwert d’'Wichtegkeet vun den Eischtsproochen
an iwwert hir Plaz am schoulesche Kontext verstaerkt nogeduecht ginn. 2010 koum d'Publikatioun
~Ouverture aux langues a I'école” vum Educatiounsministere eraus (cf. MENFP 2010) an de Berdich
vun dem Eveil aux langues/der Ouverture aux langues ass am Plan d’études vun der Grondschoul
verankert ginn (cf. MENFP 2011, S. 59). Spéitstens dunn hunn d'Eischtsprooche vun de Kanner,
niewent deenen anere Sproochen an hirem Emfeld, och offiziell eng Plaz an der Schoul kritt. Déi
aktuell bildungspolitesch Bestriewungen, fir vun Ufank u méi konsequent un d'Méisproochegkeet
vum Schoulsystem a vun der Gesellschaft erunzeféieren an d'sproochlech Bildung kohdrent a
kontinuéierlech ze denken, bauen op de besteeénden Usatz an Iwwerleeungen op an denken dés
weider. Andeems si de Matenee vun de Sprooche verstaerkt betounen, brieche si e Stéck wait mat
der Logik vum Niewentenee vun de Sproochen, déi virun allem duerch déi zaitlech Successioun
bedéngt war (Létzebuergesch am éischte Cycle, Daitsch vum zweete Cycle un a Franséisch vum
zweete Joer am zweete Cycle un).

Beim Eveil aux langues geet et drém, fir d’Kanner virwétzeg ze maachen op aner Sproochen an op dat
Emfeld, an deem si geschwat a geschriwwe ginn, mat Héllef vun Texter a verschiddene Sproochen
(Bnnert anerem Geschichten, Lidder, Gedichter a Sproochspiller), duerch Sproochvergldicher, déi
Ennerscheeder a Gemeinsamkeete weisen asw. Niewent déser Sensibilitéit an Offenheet fir aner
Sproochen a Kulture geet et awer och drém, dat sproochlecht Potential, d’Sproocherfarungen an
d'Sproochgewunnechte vun de Kanner aktiv anzebezéien.

Den Eischtsprooche vun de Kanner déi Plaz ginn, déi si verdéngen

D'’Kanner ginn net (méi) als déi betruecht, déi nach net Létzebuergesch kénnen oder nach net
mat der franséischer Sprooch a Kontakt komm sinn, ma als jonk Ménschen, déi op dem Wee an
d'Létzebuergescht an/oder d'Franséischt sinn an déi net bei Null ufanken, well si Sproochwéssen,
faegkeeten, -faerdegkeeten an anere Sprooche matbréngen. Si wésse beispillsweis, datt verschidde



Géigestann a Liewewiese verschidde Bezeechnungen hunn, déi an der Reegel net anneren, datt
Handlunge mat Héllef vu Verbe beschriwwe ginn, datt bei enger Fro d’'Enn vum Saz betount gétt.
Hiert (méi-)sproochegt Potential réckelt als Fundament fir d'Léiere vu weidere Sproochen an de
Bléckpunkt. Méisproochegkeet gétt als kognitiv, sozial an didaktesch Ressource gesinn.

.The L1is not only a valuable resource in learning content where it can be used to activate prior
kRnowledge, but also for learning the language necessary to express that content.” (Somers et
al. 2014, S. 90)

Inhalter a Bedeitungen, nei Begréffer a Sazwendunge ginn duerch de Réckgréff op bekanntent
Wéssen, Terminologien, Strategien asw. erschloss. Wann d’Kanner gesinn, datt hir Sproochen an der
Schoul eng Plaz hunn an datt si dés op hirem Wee an eng aner Sprooch gebrauche kénnen, gewanne
si u Selbstvertrauen an hir sproochlech Faegkeeten, wat sech net némmen op d'Eischtsproochen, m
och op d’Léiere vun anere Sproochen auswierkt.

Deemno steet et ausser Fro, ob e Kand an der Schoul seng Eischtsprooch(e) gebrauchen déerf (cf.
424,5.15; 6.3, S. 103). Dat heescht net, datt déi eng géint déi aner Sproochen ausgespillt ginn:
D'Abezéie vun den Eischtsprooche vun de Kanner geet net zu Laaschte vun de Schoulsproochen an
d’Férderung vum Létzebuergesche grad ewéi d'Eruféierung un déi franséisch Sprooch daerf net op
K&schte vun den Eischtsprooche goen. Am Géigendeel: Am Sénn vun enger reeller méisproocheger
Approche geet et drém, datt e Kand op sdi gesamte Sprooch(e)repertoire zeréckgrdife kann. Dat
huet, wéi scho gesot, positiv Auswierkungen op d'Sproocheléieren insgesamt.

Déi wichteg Roll vun der Famill

D'Waertschatzung an d'aktiivt Abezéie vun den Eischtsproochen am schoulesche Kontext
erganzt déi sproochlech Erzéiungsaarbecht doheem; d'Schoul ka beroden, énnerstétzen, awer
d’Kommunikatioun doheem net ersetzen. An der Interaktioun mat Ménschen, déi sech an hirer
Sprooch wuel fillen, déi an déser Sprooch fillen, denken an hir Handlunge versproochlechen, ginn
d’Kompetenzen an der Eischtsprooch/den Eischtsproochen entwéckelt. D'Elterenhaus an d'Schoul
ginn hei Hand an Hand. Wéi dés Zesummenaarbecht ausgesait, gétt spéider am Detail beschriwwen
(cf. 4.33,S.25;5.4,5.52).



Mir sinn all méisproocheg!

Vill gouf bis elo iwwert d'’Kanner geschwat - zu Recht. Et ass awer och méi wait virdru schonn ugedeit
ginn, datt all Enseignant/Enseignante an all Educateur/Educatrice am Létzebuerger Schoulsystem
meéisproocheg ass. Wéi vill sproochlech Ressourcen hei an enger Schoul zesummekommen, léisst
sech liicht ausmolen. Dés sproochlech Ressourcé kommen awer, opgrond vun enger majoritar
eesproocheger Approche (eng Sprooch steet am Méttelpunkt, sief et Létzebuergesch, Daditsch
oder Franséisch), heefeg ze kuerz. Et gétt héich Zait, och déi Erwuessen dozou z'encouragéieren,
reegelmeéisseg, bewosst, geziilt a systematesch op all hir sproochlech Ressourcen zeréckzegraifen. Si
sinn et, déi de Kanner Dag fir Dag kénne virliewen, wéi eng Virdeeler d'Méisproochegkeet mat sech
bréngt a wéi flott et ass, a méi wéi enger Sprooch kénnen ze denken an dés Gedanke kénnen zum
Ausdrock ze bréngen.




4.3 D'Sprooche (langage) hannert de Sproochen (langues)

Am Spilleck verteidegen de Sam, d’Elli an d’Alma hir Spillbuerg géint déi ,Béis".

Sam: ,Séier! Séier! Maach zou!"

Elli: ,Firwat?"

Sam: ,Soss kommen déj Béis ran!"

Alma: ,Béis?"

Sam: ,Jo, déi do!" ,An deen do! Dee ,bése Drache’l”
Elli: ,Séier, séier. Dier zou."

Alma: ,Jo, séier, séier. Monster kénnt!”

Op engem Désch net wdit ewech sinn d’Iris an den Tom am Gaang, dee béisen Draach ze molen.
Iris: ,,Géss du mir sou eng?”
Tom: ,Nee! Brauch déil”
Iris: ,,Du hues zwee an ech keng. (...) Ech ginn dir och sou eng.” (...)
Iris: ., Kuck! Lo hues du rout a gréng. An ech och. Ass d’selwecht.”

Wa Kanner matenee spillen, bastelen, molen, zesummen iessen, gebrauche si Sprooch an dar
jeeweileger Situatioun, dat heescht kontextgebonnen. Si diskutéieren, weisen een deem aneren,
verhandelen, argumentéieren, behaapte sech, plangen zesummen asw. Hir sproochlech Ausserunge
si spontan a gi vun deem aus, wat fir si an deem Ablack, an dar Situatioun, wichteg ass.

e Am éischte Beispill uewe spillen de Sam, d’Elli an d’Alma mat der Ritterbuerg: D'Paart muss
zougemaach an d'Zuchbréck eropgezu ginn, fir datt d’Déieren aus dem Bésch an dee béisen
Draach net erakommen.

o Am zweete Beispill molen d'lris an den Tom am Basteleck mat de Wuessfaarwen; well d'lris a
senger Késcht keng gréng Faarf, dofir awer direkt e puer rouder huet, wéllt hatt mam Tom eng
rout géint eng vun de grénge Faarwen aus deem senger Késcht tauschen.



Fir en Aussestehenden, deen de Kontext net kennt, ass d'Gespréich téschent de Kanner an deenen
zwou Situatiounen némme bedénagt verstandlech: Wat gétt zougemaach? Wien ass mat ,déi
Béis“ gemengt? Wat wéllt d'lris hunn? Wat wéllt hatt dem Tom ginn? Fir d'’Kanner selwer awer
mécht dee gemeinsame Gespréichskontext verschidde sproochlech Handlungen a Beschreiwungen
iwwerflésseg: De Ben ernimmt weder d’Paart nach d'Béschdéieren; dat ass net néideg, well d’Alma
an d’Elli och esou wéssen, wat hie méngt. Och d'lris schwatzt net vu rout a gréng; mam Fanger weist
hatt, wéi eng Faarf hatt wéllt hunn a wéi eng hatt wéllt tauschen. Doduerch, datt d'sproochlech
Handlungen am Kontext an aus désem eraus entstinn, geet e Minimum u Wierder duer. D'Satz sinn
op dat Wesentlecht reduzéiert, semantesch, grammatesch a syntaktesch einfach an erhiewe keen
Usproch op formalsproochlech Korrektheet: ,Maach zou!" amplaz ,Maach d'Paart zou!" ,d’Dier zou!"
amplaz ,Maach d'Dier zou!"; ,Brauch déi!" amplaz ,Ech brauch déi gréng Faarf!" asw. Vill Bedeitunge
ginn implizit weiderginn an d'Sprooch gétt heefeg duerch Beweegungen, Gestik a Mimik ersat,
wéi et beim Iris de Fall ass. Dés Form vu kontextualiséierter Sprooch gétt och als Alldagssprooch
bezeechent (cf. Neugebauer/Nodari 2012, S. 12; Lange/Gogolin 2010, 2011; 2.3, S. 24), an dat aus
guddem Grond: Si gétt virun allem an alldagssproochleche Situatioune grad ewéi an informelle
Gespréichskontexter gebraucht.

D’Manéier, wéi Létzebuergesch, Daitsch a Franséisch a geplangten Aktivitéiten, an Unterrechts-
gespréicher an a Léierbicher gebraucht ginn, énnerscheet sech an der Reegel vun dar Sprooch, déi
an alldeeglechen Handlungskontexter (beispillsweis an der SMS un de Frénd, beim Gespréich iwwert
d'Wieder) oder a méi informelle Situatiounen an der Schoul (op dem Schoulwee, beim gemeinsame
Méttegiessen an der Maison relais asw.) benotzt gétt.

Aufgab aus dem Zahlenbuch 1 fir d’zweet Joer vum zweete Cycle (MENJE 2012, S. 36):
.Noa hat 6 Muscheln.
Eric hat doppelt so viele.

Eric hat ... Muscheln."”



Textauszuch aus ,Die Zeitmaschine“, dem létzebuergesche Geschichtsbuch fir de véierte Cycle
(MENFP 2007, S.120):

.Die mittelalterliche Stadt war von einer hohen Ringmauer umgeben. So konnten die Biirger
sich gegen pliindernde Soldaten oder gegen Krieg fiihrende Ritter verteidigen. Mehrere Tore
fiihrten in die Stadt hinein. Die Ein- und Ausgehenden wurden von der Torwache kontrolliert.

Nachts blieben die Tore geschlossen.”

Dekontextualiséierte Gebrauch vu Sprooch

Am Géigesaz zu der Situatioun am Spilleck an dar gemeinsamer Molaktivitéit méi wait uewe sinn
esouwuel déi mathematesch Aufgab aus dem Zahlenbuch wéi och den Textauszuch aus dem
Geschichtsbuch vum onméttelbar Erlieften an erliefbare Kontext lassgeléist. D’'Muschel-Beispill bezitt
sech wuel op eng konkret Situatioun; dés gétt awer net onméttelbar erlieft, ma iwwert verschidde
Supporte wéi Biller an Text zouganglech. Dat géllt och fir de Sachtext, dee sech op d'Infrastrukturen
an d’Liewensémstann aus enger vergaangener Zdit bezitt. Am Géigesaz zu alldagssproochleche
Situatiounen, an deenen d’Kanner an engem gemeinsame Gespréichskontext an zum dacksten an
direktem Bezuch zu hiren Handlunge sproochlech mateneen interagéieren, gétt d'Informatioun hei
iwwert Text a Bild weiderginn. Den Auteur vum Text huet eng kloer Virstellung dovun, wat hie beim
Lieser wéllt erreechen a graift op déi entspriechend sproochlech Méttelen zeréck. Dat, wat net mat
Aen, Hann a Féiss kann ausgedréckt ginn, muss méiglechst onméssverstandlech méndlech oder
schréftlech eriwwerkommen, fir datt déijéineg, déi mat deene jeeweilegen Texter schaffen, wéssen,
wat ze maachen ass. Et gétt eng Sprooch gebraucht, déi prazis an differenzéiert ass a Sachverhalter
mat Héllef vu vollstannegen a grammatesch korrekte Satz beschreift. Et ginn Universalbegréffer
gebraucht, déi onofhdangeg dovun, wou d’Kanner sinn a mat wiem si zesummeschaffen, verstane
ginn (esou wéi beispillsweis d'Zuelbegréffer an der Mathematik). D'Sprooch vun der Schoul huet
deemno hir ganz eege ,Gesetzméissegkeeten”.



Bildungssprooch: Wat ass dat?

Am daitschsproochege Kontext gétt fir déi Form vu Sprooch, déi benotzt gétt, fir Wéssen
z'erschaffen an ze verschaffen, de Begréff vun der Bildungssprooch gebraucht (cf. Habermas 1977,
Gogolin et al. 2013). Si gétt an der Schoul iwwert déi verschidde Schouljoren ewech opgebaut a
weiderentwéckelt. De Begréff vun der Bildungssprooch gouf hei iwwerholl, well en am aktuelle
padagogesch-didakteschen Diskurs heefeg virkénnt.

..Bildungssprache’ ist eine Art, Sprache zu verwenden, die durch die Ziele und Traditionen
der Bildungseinrichtungen geprigt ist. Sie dient der Vermittlung fachlicher Kenntnisse
und Fdhigkeiten und zugleich der Einiibung anerkannter Formen der beruflichen und

staatsbiirgerlichen Kommunikation.” (Reich 2008, zitéiert aus: Lange/Gogolin 2010, S. 9)

Sprooch gétt am schoulesche Kontext als ,kognitives Werkzeug* (Feilke 2012, S. 5) benotzt. Fir
déi uewe beschriwwen Aufgab an den Text ze verstoen an ze verschaffen, brauch et niewent
formalsproochleche Kompetenzen (Wuertschaz, Sazbildung, Grammatik) a mathematesche
Kompetenzen (Zuelbegréffer a Mengebildung) och kognitiv-sproochlech Kompetenzen (énnert
anerem Liesstrategié wéi d'Struktur vum Text erkennen, wesentlech Informatiounen erausfilteren,
Wesentleches vun Onwesentlechem énnerscheeden, en Text global oder selektiv liesen asw.).

Bildungssproochlech Elementer fanne sech esouwuel an der schréftlecher wéi och an der
méndlecher Sprooch erém. Wa Kanner a Jugendlecher eng Aufgab léisen, en Text verschaffen
a wesentlech Aspekter erausfilteren, wa si mateneen iwwert e Sujet diskutéieren, verschidde
Léisungsmeéiglechkeeten analyséieren, vergldichen an hire Choix argumentéieren, entwéckele si
kognitiv-schoulesch Sproochkompetenzen, déi wait iwwert déi alldagssproochlech erausginn. Fir de
Léisungswee am Aufgabebeispill aus dem Zahlenbuch ze beschreiwen an z'erklaren, brauch et eng
prazis Sprooch, déi d’Handlunge fir déi Kanner, déi net dobai waren an nogekuckt hunn, novollzéibar
mécht. De Jos an d'Mira sinn zum selwechte Resultat komm, hunn awer verschidde Rechestrategié
benotzt: D'Mira huet sechs Muggelsteng geholl an der nach eng Kéier sechs dobaigeluecht, fir op
zwielef ze kommen. De Jos huet dogéint op dem Aarbechtsblat sechs mol am Kapp gerechent.



.Bildungssprache ist das Medium, um abstrakte und komplexe Inhalte sprachlich aufzunehmen
und auszudriicken. Dies muss unabhdngig von einer konkreten Interaktionssituation geleistet
werden und in den unterschiedlichsten Situationen, bei sehr verschiedenen Anforderungen.”
(Lange/Gogolin 2010, S. 9)

D'Sprooch vum Enseignant/der Enseignante an dem Educateur/der Educatrice énnerscheet sech
an der Reegel och daitlech vun der Alldagskommunikatioun an informelle Kontexter: ,Wa mir
fderdeg giess hu, gi mir an d'Paus.”; ,Lest den Text nochmals durch und unterstreicht anschlieSend
die Hauptaussagen.”; ,Schlot dert Buch op der Séit 5 op a kuckt iech déi zweet Aufgab un."
asw. Dés méndlech Aussoen orientéiere sech un de Reegelhaftegkeete vun der Schréftsprooch.
D'Mechthild Dehn, d’Ingelore Oomen-Welke an d'Claudia Osburg (2012, S. 118) schwatzen an désem
Zesummenhank vu ,schriftférmiger Rede",

Dee kanadesche Sproochwéssenschaftler Jim Cummins war ee vun deenen Eischten, dee schonn
an den 1980er Joren op den Ennerscheed téschent alldagssproochlechen a kognitiv-akademesche
Sproochkompetenzen opmierksam gemaach huet (cf. 2.3, S. 24). Verschidde Projeten, énnert
anerem am daitschsproochege Raum (F6rMIG an Daitschland, Quims an der Schwaiz), an déi domat
verbonne wéssenschaftlech Erkenntnisser (cf. Gogolin et al. 2013; Neugebauer/Nodari 2012; Dehn/
Oomen-Welke/Osburg 2012) weisen, datt d’Beherrschung vun dar Sproochform, an dar schoulescht
Léiere stattfénnt, eng Viraussetzung fir eng erfollegrdich Ausernanersetzung mat Inhalter vun
émmer méi groussem Abstraktiounsgehalt an deene verschiddene Cyclé vun der Grondschoul an
doriwwer eraus ass.

Fiir Bildungserfolg entscheidend ist, dass die Kinder in der Schule lernen, auf die Unterschiede
zwischen alltdglicher Sprache und Bildungssprache zu achten und diese Unterschiede aktiv
einzusetzen in ihrem Sprachverhalten, aber auch in ihrem Sprachverstehen.” (Gogolin 2008,
zitéiert aus: Lange/Gogolin 2010, S. 14)



Am Ufank gladicht de Sproochgebrauch am Schoulkontext nach waitgehend deem an
Alldagssituatiounen. Am Laf vun der Schoulzdit awer gétt en, net eleng opgrond vun dar Emmer
méi grousser Zuel vu Facher an den @émmer méi komplexen Inhalter, méi ausdifferenzéiert (Gogolin
et al. 2013, S. 11).

.Je weiter eine Bildungsbiografie fortschreitet, desto mehr unterscheiden sich die sprachlichen
Anforderungen in den Bildungseinrichtungen vom Repertoire der alltdglichen miindlichen
Sprache. Die Schule verlangt von ihren Schiilerinnen und Schiilern die Auseinandersetzung mit
neuen, unbekannten und abstrakten Themen. Sie verlangt damit zugleich eine gedankliche
Ordnung sprachlicher Beitréige und sprachliche Genauigkeit im Detail. Diese Fihigkeiten sind
notwendig, um die Aufgaben des Verstehens, Verarbeitens, Durchdenkens und Formulierens
zu bewiltigen, mit denen sich die Kinder und Jugendliche[n] in ihrem Bildungprozess

auseinanderzusetzen haben (...)." (Lange/Gogolin 2010, S. 9)

Bildungssprooch: Wat sinn typesch Mierkmoler?

Den Textauszuch aus dem Geschichtsbuch méi wait uewe weist exemplaresch verschidden typesch
Mierkmoler vun der Bildungssprooch, an dat esouwuel um Niveau vum Wuertschaz (lexikalesch-
semantesch) wéi vum Sazbau (syntaktesch, textuell).

Mierkmoler um Niveau vum Wuertschaz:

.Blrger"; ,Soldaten*; ,Krieg*; ,Ritter"

Berdichsspezifesch a prazis Ausdréck . )
»lorwache®; ,Ringmauer

.die mittelalterliche Stadt" (D'Zaitepoch gétt

Differenzéierend Ausdréck
festgeluecht.)

Jdie mittelalterliche Stadt” (Et geet net
ém eng bestémmte Stad, ma ém d'Stied
Abstrahéierend Ausdréck allgemeng am Méttelalter.)

.die Burger* (Hei ass net deen Eenzelne
gemengt, ma d’Populatioun vun der Stad.)



Zesummegesate Wierder (Komposita)

Prafixverben

Adjektiven

Mierkmoler um Niveau vum Sazbau:

Ausdrécklech Formuléierung vun
Zesummenhang

Onperséinlech Konstruktioune wéi
Passivsatz

Partizipialkonstruktiounen

+Ringmauer*; , Torwache*

Lumgeben®: ,hineinfiihren*

+hohe Ringmauer"

S0 konnten ..."; ,Nachts blieben ...“

war umgeben®; ,wurden kontrolliert”

Jaie Ein- und Ausgehenden®; ,Krieg fiihrende
Ritter*; ,pliindernde Soldaten*

Bildungssproochlech Kompetenze si sproochiwwergrdifend

De Bléck op d'Bildungssprooch weist, datt et beim Sproocheléieren ém méi wéi formalsproochlech
Korrektheet geet. Et geet och ém d’'Aart a Weis, wéi e Ménsch seng Sprooch(e) gebraucht. Opgrond
vun de Sproocherfarungen, déi hien a verschiddene Kontexter a mat verschiddene Ménsche mécht,
kritt hien am Laf vu sengem Liewen e Wéssen iwwert d'Sprooch (langage), dat wait iwwert déi
eenzel Sproochen (langues) erausgeet an dat glaichzaiteg d'Grondlag dofir ass, fir a verschiddene
Situatioune sproochlech entspriechend handelen ze kénnen. Hie gebraucht d'Sprooch, fir sech
matzedeelen, fir z'informéieren, z'argumentéieren, z'iwwerzeegen asw.



Doniewent gesait hien d'Sprooch u sech mat hirem Opbau, hire Reegelen a Gesetzméissegkeeten
a kann dés lassgeléist vu Bedeitungszesummenhadng betruechten (cf. Vergegensténdlichung der
Sprache, Bosch 1937). Bildungssproochlech Kompetenze si sproochiwwergraifend an transversal. Si
decke sech, wéi am zweeten Deel schonn ugeschwat, waitgehend mat deene vum Jim Cummins als
.Cognitive Academic Language Proficiency" (CALP) bezeechente Kompetenzen.

LSpezifisch fiir CALP ist, dass die entsprechenden Kompetenzen nur einmal gelernt werden
miissen und dann in verschiedenen Sprachen zur Verfiigung stehen. Es besteht also zwischen
den einzelnen Sprachen, in denen ein Mensch Rommunizieren kann, eine starke Abhéngigkeit
(Interdependenz).” (Neugebauer/Nodari 2012, S. 17)

E Bléck an d'Klasse vum éischte Cycle weist, wat heimat gemenat ass. E véierjaregt Kand bréngt an
der Reegel scho Wéssen iwwert d’Sprooch mat: Hatt weess, datt all Géigestand a Liewewiesen a
sengem Emfeld en ,Numm* huet, deen e vun anere Géigestann a Liewewiesen énnerscheet an/oder
ofgrenzt. Handlungen an Aktioune kann hatt a Sprooch kleeden. Net zulescht de Wonsch no enger
meéiglechst geneeér Beschreiwung vun deem, wat hatt mécht, huet zu deenen éischte Satz mat
méi wéi engem Wuert gefouert (cf. Dehn/Oomen-Welke/Osburg, 2012, S. 28). Froe gi beispillsweis
anescht formuléiert wéi Opfuerderungen, Jo-Satz ginn dacks anescht betount wéi Nee-Satz. Hatt kann
iwwert dat schwatzen, wat eriwwer ass, an iwwert dat, wat kénnt. KIEmmt hatt elo am schoulesche
Kontext an eng nei Sprooch eran, fankt hatt net bei Null un, ma hatt ka sai Sproochwéssen an enger
oder méi Sproochen op déi nei Sprooch/déi nei Sproochen iwwerdroen. Dat selwecht gélit bei eelere
Kanner beispillsweis fir d'Textveraarbechtungsstrategien: E Kand, dat geléiert huet, Texter selektiv
ze liesen, wichteg Informatiounen oder Schlésselwierder z'énnerstrdichen, fir esou d'Struktur an
d’'Argumentatiounsschinn z'erfaassen, nei Wierder aus dem Kontext eraus z'erschléissen, kann dés
Techniken a Strategien op aner Sproochen iwwerdroen.”

7 De Plan d’études vun der Grondschoul ass op Basis vun désen lwwerleeunge konzipéiert ginn: Déi selwecht Schlésselkom-
petenze fir déi verschidde Sproochen, méndlech a schréftlech Textveraarbechtungsstrategien, déi vun enger op déi aner
Spooch kénnen iwwerdroe ginn asw., sinn déi sproochdidaktesch Konsequenze vun enger Konzeptioun, déi dovun ausgeet,
datt all Ménsch e sproochiwwergrdifend Potential huet.



Déi wichteg Roll vun der Famill

Den Opbau an d’Entwécklung vu bildungssproochleche Kompetenze sinn an éischter Linn d’Missioun
vun der Schoul (cf. Salem et al. 2013, S. 16). D'Viraussetzungen heifir kénnen awer vu Gebuert u
geschafe ginn. Niewent de Strukture vun der non-formaler Bildung (Créche, Maison relais) kénnt hei
der Famill/dem Elterenhaus eng fundamental wichteg Roll zou.

.In der Schule miissen Schiilerinnen und Schiiler fihig werden, Sprache in dekontextualisierten
(Rontextungebundenen) Situationen zu verstehen und zu produzieren. Kinder, die zu Hause, in
der Spielgruppe oder in der Kindertagesstdatte Sprache oft auch kontextungebunden benutzen
- z. B. beim Hdren von Geschichten oder Erkldren von Sachverhalten -, machen wichtige
Erfahrungen. Sie begegnen Formen des schulischen Sprachgebrauchs und entwickeln so die

fiir Schulerfolg notwendigen sprachlichen Voraussetzungen.” (Neugebauer/Nodari 2012, S. 12)

Dést géllt fir all d’Kanner an dat onofhdangeg dovun, ob si doheem een- oder méisproocheg
opwuessen an ob hir Eischtsprooche glaichzaiteg Schoulsprooche sinn oder net.

Geschichten nozelauschteren an nozeerzielen hélleft de Kanner, fir kognitiv-sproochlech
Kompetenzen opzebauen.

+Ein Mdrchen, das erzdhlt wird, weist eine starke textuelle Durchformung auf (ganze Sitze,
«Erzdhlbogen» usw.). Kinder Rdnnen die kognitive Fihigkeit, einer Erzdhlung zu folgen, schon
frith erwerben - beispielsweise durch das wiederholte Héren von Gutenachtgeschichten.”
(ibid., S.19)

No Neugebauer an Nodari (2012, S. 19) entwéckele Kanner, deene reegelméisseg Geschichten
erzielt ginn, fréi déi kognitiv Faegkeet, iwwert reng sproochlech Impulser an ouni e konkrete Kontext,
an deem d'Geschicht spillt, eng Handlung ze verfollegen. Si entwéckele sougenannte ,mental
Reprasentatiounen®.

.Die Kinder erfahren beim Vorlesen und Nachahmen des Vorlesens, dass sie sich mit Wort und
Bild in andere Welten versetzen kénnen. Sie begegnen Figuren in der Vorstellung, teilen deren
Empfindungen und Erlebnisse.” (Dehn 2012, S. 35)



Froe sinn e weidert wichtegt Element beim Opbau vu kognitiv-schoulesche Sproochfaegkeeten.
Kanner, déi Froen nom ,Firwat" vun eppes stellen, versichen d'Welt ronderém sech ze verstoen a
wélle méi wéssen. Duerch d'Antwerten op hir Froe |éiere si, ganz niewebadi, wat ,erkldren* heescht:
Eegeschaften a Sachverhalter ze beschreiwen, Zesummenhang opzeweisen asw.

4Eltern und andere Bezugspersonen, die ausgehend von Warum-Fragen Gespriche mit
Kindern fiithren, vermitteln nicht nur wichtiges Weltwissen. Sie bauen bei den Kindern auch
die Fdhigkeit auf, Rognitive Strukturen vom Typ Ursache - Folge (wenn - dann), Einrdumung
(falls ...) oder verschiedene « wenn » - Szenarien (das wére so, wenn ...) nachvollziehen zu

kénnen.” (Neugebauer/Nodari, S. 19)

Awer och de Sproochgebrauch an alldeegleche Situatioune spillt eng wichteg Roll fir d'Sproochent-
wécklung vum jonke Kand.

(1) ,Fir d'8ischt di mer de Pullover aus an dann d’Box. An da maachen ech Waasser an d’Bidden a
setzen dech dran.”

(2) .0, du hues nach keng Strémp un. Kuck emol, ob nach e Puer am Schaf ass.”

(3) .Fir d’éischt maache mir Waasser an d’Déppen an da maache mir Salz dobdi, well soss ginn
d’'Nuddelen zimlech fad.” (...) , Elo musse mir waarden, bis d'Waasser kacht.”(...) ,Kuck, d’'Waasser
spruddelt. Elo maache mir d’Nuddelen dran. Pass op, d'Waasser ass gliddeg.”

An désen drdi Beispiller beschreift den Erwuessenen, wat hie mam Kand zesumme mécht; hie
begleet deemno seng Handlunge mat Sprooch. Dést gétt als handlungsbegleedend Schwadtze
bezeechent (cf. 3.2.1, S. 38). Dat, wat gemaach, gericht, gefillt, gehéiert a geschmaacht gétt, gétt
vum Erwuessene sproochlech codéiert. Doniewent leet hien d'Opmierksamkeet vum Kand op
bestémmte relevant Aspekter (beispillsweis, datt een oppasse muss, wann d'Waasser kacht). Déi
sproochlech Interaktioun, déi an der Famill ofleeft, kann duerch naischt an duerch keng schoulesch
Instanz ersat ginn. Dacks sinn et Situatiounen, an deene Ménsche sech ganz no sinn an déi de
Kanner vertraut sinn, an deene Sprooch besonnesch einfach entsteet: beim Zannwaschen, Un- an
Ausdinn, virum Schlofegoen, beim Déschdecken a beim gemeinsame Kachen asw.



Bildungssproochlech Kompetenze sinn net ugebuer

D'Bildungssprooch ass als kulturellt Kapital net fir all Kand glaichermoossen a scho guer net
automatesch ,vun Haus aus" verfligbar. Dést géllt fir all Kand onofhangeg dovun, wéi eng Sprooch/
wéi eng Sproochen an der Famill geschwat ginn. D’Reegelhaftegkeet, mat dar d’'méndlech Sprooch
am Schoulkontext gebraucht gétt, grad wéi dee spezifesche Wuertschaz, dee sech duerch
d’Aktivitéiten an deene verschiddene Berdicher ergétt, stellen och déi Kanner, déi doheem mat
Létzebuergesch als Eischtsprooch opwuessen, virun eng nei Erausfuerderung.

Kanner, déi doheem mat enger/méi aneren Eischtsprooche wéi de Schoulsproochen opwuessen
an déi wéineg Erfarung am Emgank mat dekontextualiséiertem Sproochgebrauch hunn, sti virun
enger ,duebeler Erausfuerderung” (Neugebauer/Nodari 2012, S. 19). Si Iéieren net némmen eng nei
Sprooch (langue), ma och eng nei Form vu Sprooch (langage) kennen.

.Sie sind vor die Situation gestellt, im Bildungsprozess direkt in die Bildungssprache der Schule
‘einzusteigen’, d. h., ihnen fehlt die Umgangssprache, insbesondere eine intuitive Sicherheit
im Umgang mit der Unterrichtssprache als eine Ressource zum Aufbau der Bildungssprache.”
(Roth 2008, S. 30)

Hei gétt nach eng Kéier kloer, wéi eng wichteg Roll d’Famill bei der Entwécklung vu kognitiv-
sproochleche Kompetenze spillt; vun deem sproochleche Potential, dat d'’Kanner matbréngen,
kénne si profitéieren, fir an eng nei Sprooch eranzefannen. Kréien hir Sprooche keng Beuechtung,
gétt de Kanner eng Ressource op de Wee an d'Bildungssprooch geholl (ibid., S. 31).

All dés lwwerleeunge fléissen an d‘Eckwaerter vum Konzept vu sproochlecher Bildung an, dat an de
folgende Kapitelen am Detail beschriwwe ginn.

Déi wichteg Roll vum Enseignant/der Enseignante an dem Educateur/der Educatrice

Obwuel Textbeispiller wéi déi aus dem Zahlenbuch an aus dem Geschichtsbuch net am éischte
Cycle behandelt ginn, sinn si dach och schonn hei vu Relevanz. Dat virun allem och mat Bléck
op d'Fuerderung vun den Experten, datt bildungssproochlech Kompetenze solle kontinuéierlech
a koharent iwwert d'Joren, déi e Kand/e Jugendlechen an der Schoul verbréngt, opgebaut ginn.



Den éischte Cycle ass déi éischt Etapp op dem Schoulwee vun all Kand an domat spillt en eng
ausseruerdentlech wichteg Roll; hei gétt de Grondsteen fir spéider Léierprozesser geluecht.

De Sproochgebrauch vum Enseignant/der Enseignante an dem Educateur/der Educatrice spillt
beim Opbau vu bildungssproochleche Kompetenzen eng wichteg Roll. Hir Sprooch zeechent sech
duerch hir formal Korrektheet aus: Si maache vollstanneg Satz, benotzen och emol Niewesatz,
betoune bewosst a baue sproochlech Strukturen an, déi dem Entwécklungsstand vun de Kanner
entspriechen. Domat gi si hirer Roll als sproochlech Virbiller voll a ganz gerecht.

(1) .Wann dir fderdeg sidd mat iessen, sétze mir eis an de Krees. Ech hunn iech een neit Buch
matbruecht. Et ass e franséischt Buch!”

(2) ,Nom Wésche gétt de Pinsel mam Kapp no uewen an d'Déppche gestallt.”
(3) ,Muer de Métteg gi mer turnen. Vergiesst net, fir ér Turnschlappe matzebréngen."

(4) ,Kuckt emol. Dobaussen op der Wiss bléie schonn déi éischt Margréidercher.”

Déivéier Beispiller heiuewendriwwer verdaitlechen, datt sproochlech Ausserungen am Schoulkontext
an hirem Komplexitéitsgehalt heefeg déaitlech iwwert alldagsproochlech Ausserungen erausginn.

Déi verschidden Aussoe si raich un Informatiounen:

¢ (1) Den Erwuessene bezitt sech op verschidden Akteuren (dir - mir) an direkt op zwou
Situatioune mateneen (de Moiesdésch an de Gespréichskrees). Doniewent verweist hien op en
neit Buch, dat heescht op e Buch, dat d’Kanner nach net kennen.

¢ (2) Hei ginn d'’Kanner gewuer, wat mat de Pinsele geschitt, nodeems dés gebotzt gi sinn.
D’Passivkonstruktioun vum Saz mécht désen zu enger allgemenger Reegel, déi d'’Kanner, formal
gesinn, net direkt usprécht, sénngeméiss awer schonn.

¢ (4) An déser Ausso schwéngen implizit Informatioune mat; Wann d'Margréidercher bléien, gétt
et Fréijoer. Et ass awer nach net laang Fréijoer, well et réischt déi éischt Margréidercher sinn.



Déi Erwuessen drécke sech sproochlech prazis aus:

¢ (1) Hei geet et net ém iergendee Buch, ma ém e Buch a franséischer Sprooch.
¢ (2) D'Pinsele ginn net egal wéi an d’'Déppche gesat, ma mam Kapp no uewen.
e (3) Fir turnen ze goen, brauch een net iergendeng Schong, ma Turnschlappen.

e (4) Et geet net ém d’Blummen allgemeng, ma ém eng bestémmten Zort vu Blummen an et gétt
virausgesat, datt d'’Kanner wéssen, wat Margréidercher sinn.

Heefeg ginn d'Begréffer am iwwerdroene Sénn gebraucht respektiv d’Messagé schwéngen implizit
mat:

o (1) ,Mir sétzen eis an de Krees": Den Erwuessene geet dovun aus, datt d’Kanner wéssen, datt de
Begréff ,Krees" sech net op e richtege Krees, ma op eng bestémmte Sétzuerdnung bezitt. ,Ech
hunn iech en neit Buch matbruecht.” Fir d'Ausso ze verstoen, mussen d’Kanner de Lien téschent
.Krees" a ,Buch” maachen an doraus schléissen, datt si duerno eng nei Geschicht kenneléieren
(Buch = Geschicht).

e (2) .Mam Kapp no uewen": Fir e jonkt Kand ass et net selbstverstandlech, d'Biischt vum Pinsel
mat engem Kapp a Verbindung ze bréngen, well hatt mat désem Begréff wahrscheinlech eng
aner Virstellung verbénnt.

D'sproochlech Ausserunge si formal korrekt a syntaktesch zum Deel komplex (wann ... dann...).
Verschiddener ginn eng Handlungsreiefolleg vir, déi mol méi, mol manner explizit ass:
o (1) Fir d'éischt gétt giess an duerno gétt d'Geschicht verzielt.
e (2) Fir d'éischt ginn d'Pinsele gebotzt an uschléissend mam Kapp no uewen an d'Déppche
gestallt.

e (3) Fir d'éischt ginn d'Turnschlappen agepaakt an da geet et turnen.

Déi véier Beispiller weisen, datt déi méndlech Kommunikatioun am éischte Cycle sech émmer e Stéck
wadit un der Reegelhaftegkeet vun der Schréftsprooch orientéiert. Eng gewésse Vertrautheet mat
déser Form vu ,schriftférmiger Rede" (Dehn, Oomen-Welke, Osburg 2012, S. 118) gétt dobai heefeg
implizit virausgesat. Domat ginn d’Héierverstandnisleeschtunge vun de Kanner dacks iwwerschat



an et gétt vergiess, datt d’Sprooch vun der Schoul fir vill Kanner net hir Eischtsprooch ass. Dem
Enseignant/der Enseignante an dem Educateur/der Educatrice stinn awer eng Rétsch sproochlech
Differenzéierungsmeéiglechkeeten zur Verfligung, op déi si zeréckgraife kénnen, fir hir Sprooch dem
Entwécklungsstand vun de Kanner unzepassen. Esou gi si weiderhin hirer Roll als sproochlech Virbiller
gerecht an et geléngt hinnen, eng sproochlech Iwwerfuerderung vun de Kanner ze vermeiden. Wéi
dat konkret ausgesait an op wat fir eng Methoden a Strategien déi Erwuessen zeréckgraife kénnen,
gétt am siwente Kapitel am Detail beschriwwen.




4.4 Déi dditsch Sprooch am éischte Cycle

D'Erkldrungen zu alldagssproochlechen a bildungssproochleche Sproochkompetenzen (cf. 4.3, S.
19) héllefen, en nuancéierten an differenzéierte Bléck op de Stellewdert vun dar daitscher Sprooch
am éischte Cycle ze geheien. Mat Bléck op dat sproochiwwergraifend Potential vun engem Ménsch
ass et wichteg ze gesinn, datt Kanner, wa si am zweete Cycle an déi daitsch Sprooch eraklammen,
an der Reegel op Sproochwéssen an enger oder méi Sproochen zeréckgraife kénnen, dat si warend
deenen éischte sechs Jore vun hirem Liewen opgebaut hunn. Beispillsweis wésse si, datt eng
Geschicht en Ufank an e Schluss huet, datt d’Handlungsreiefolleg émmer déi selwecht bleift, an
dat onofhangeg dovun, wéi dacks an a wéi enge Sproochen d'Geschicht erzielt gétt. Si hu geléiert,
fir selektiv oder global ze lauschteren, spezifesch Informatiounen erauszefilteren, Haaptfiguren an
enger Geschicht an déi verschidden Etappe vun engem Handlungsstrang z'erkennen asw. Si hunn
zesumme mat den Erwuessenen an d'Sprooche vun der Schoul eragelauschtert an hu probéiert
erauszefannen, wéi eng Wierder ahnlech kléngen oder d'selwecht ufanken. Och wann et nach
émmer keng systematesch wéssenschaftlech Erkenntnisser gétt, déi dat heefeg genanntent
Argument - L&tzebuergesch als Sprangbriet an déi daitsch Sprooch - beleeén, esou lait et dach
no, datt d'’Kanner niewent allgemenge kognitiv-schoulesche Sproochfdegkeete (wéi beispillsweis
Beschreiwen an Erkldren) och grammatescht Reegelwéssen iwwerdroe kénnen - net zu Lescht
opgrond vun deene ville sproochstrukturelle Gemeinsamkeeten téschent dem Létzebuergeschen
an dem Daitschen. Duerch dat méisproochegt Konzept an de Crechen an déi fréi Eruféierung un
d'Sprooche Létzebuergesch a Franséisch waerten eng Rétsch vu Kanner méi Zait hunn, fir méndlech
Kompetenzen am Létzebuergeschen opzebauen, Kompetenzen, op déi si, wann si an déi daitsch
Sprooch eraklammen, dann zeréckgraife kénnen.

Dés Erklarunge kénnen op den éischte Bléck widderspréchlech kléngen: Am zweeten Deel gétt
op méiglech Interferenzfeeler opmierksam gemaach, déi jonke Kanner dann énnerlafen, wann
d'Sprooche sech vill glaichen (cf. 3.4, S. 57). Op dar anerer Sait gétt an désem véierte Kapitel
dovu geschwat, datt sproochstrukturell Gemeinsamkeeten de Kanner de Wee an eng nei Sprooch
vereinfache kénnen. Béides tréfft zou; den Alter vun de Kanner mécht den Ennerscheed. Jonk



Kanner Iéiere Sprooch(en) op eng méi oder manner intuitiv Aart a Weis; wat d'Sprooche méi wait
auserneeleien, wat et hinne méi einfach falt, fir dés vuneneen z'énnerscheeden. Wa si méi al ginn,
si si, opgrond vun hirer neurologescher Entwécklung, éischter an der Lag, fir d'Sprooch op engem
méi abstrakten Niveau z'erfaassen, wéll heeschen, méi bewosst sproochstrukturell Ennerscheeder
Z'erfaassen (beispillsweis Artikelsetzung, Genus, Verbklamer). Nach schéngt et wichteg, datt virun
allem an der Ufanksphas vum zweete Cycle d’Ennerscheeder an d’Gemeinsamkeeten téschent béide
Sproochen thematiséiert ginn - fir datt de Kanner hiert besteeénd Weéssen och kénnen notzen.

Déi daitsch Sprooch gehéiert net zu den offizielle Schoulsprooche vum éischte Cycle. Dat verhénnert
awer net, datt si hei hir Plaz huet. Am Kader vum Eveil aux Langues gétt et hei eng ganz Rétsch
vu Méiglechkeeten: eng Geschicht an daitscher Sprooch, e Lidd an e puer Sproochen, dorénner déi
daitsch, e Pausespill asw. féieren d’Kanner op eng e spilleresch Aart a Weis un dés Sprooch erun -
dat émmer mat Bléck op déi jeeweileg Situatioun vun der Klass an d'Bedierfnesser vun de Kanner.



4.5 Eruféierung un déi geschriwwe Sprooch am éischte Cycle

Obwuel Liesen a Schreiwe keng Sproochférderberdicher am éischte Cycle sinn, ass dach
d'Schréftsprooch grad ewéi d'Schréftkultur omnipresent: beispillsweis an deene séllege Geschichten,
déi erzielt, virgelies oder zesummen erschafft ginn, sief dat op Létzebuergesch, Franséisch oder
an anere Sproochen; an de Schréftzich op deenen eidelen Emballagen, Dousen a Flaschen am
Spillbuttek; an den Nimm op de Stroossen- a Butteksschélter an net zu Lescht an de Kanner hiren
Nimm, zu deene si eng ganz besonnesch enk Verbonnenheet hunn.

.Nicht den Buchstaben, das Wort oder einen bestimmten Text lernen Rleine Kinder in
schrifthaltiger Umgebung als erstes, sondern das Lesen in seinen sozialen, inhaltlichen und
dsthetischen Beziigen. Das ist ein Grundstein fiir den Schrifterwerb und den Spracherwerb -

gleich in welcher Sprache, sowohl fiir die Erst- wie fiir die Zweitsprache!” (Dehn, 2012, S. 34)

Dacks gétt dat, wat si soen, vun den Erwuessene schréftlech festgehalen; dee Moment ginn déi
geschwate Wierder net némme siichtbar, si bleiwen och siichtbar an onverannert, iwwert eng laang
Zait ewech (,permanence de I'écrit*). D’Kanner gesinn dat, wat akustesch hannerteneekénnt, op
eemol niewenteneen, d’Sprooch gétt esou zaitlech a raimlech faassbar.

Kanner imitéieren, wat si gesinn: D’Mamm, déi d'Zeitung liest; d’'Nounou, déi en Akafsziedel schreift;
den Enseignant/d'Enseignante an den Educateur/d’Educatrice, déi e Buch an der Hand halen,
wadrend si d'Geschicht erzielen; dee grousse Brudder, deen en Aufsatz op dem Computer schreift
ASW.

.Die Kinder erfahren den Schriftgebrauch als Beobachtende. Sie eignen sich Strukturen und
Muster an und verbinden dabei Nachahmung und Konstruktion. Spéter lernen sie die Details
der Schrift kennen, die Buchstaben als Material und die Verfahren zum Erlesen. Sozusagen
zuerst das Ganze, dann allmdbhlich eine Diffferenzierung; bis hin zu den Verfahren der Analyse

einzelner Wérter und der Synthese von Buchstaben.” (ibid., S. 35)



Eischt Versich a Kritzelschréft, d’Noschreiwe vun eenzelne Buschtawen oder Wierder, d’'Opfuerderung
un déi Erwuessen, dat opzeschreiwen (,dictée a I'enseignant”), wat si soen, d'Bestriewen, fir den
eegenen Numm ze schreiwen an dee vun der Mamm, dem Papp, dem beschte Frénd, sinn éischt
Etappe vum aktive Schreiwen, déi op dee méi systematesche Schréftsproocherwerb am zweete
Cycle hiféieren. Et si wichteg éischt Versich, déi net némmen den Intressi an de Virwétz vun de
Kanner un der Schréft weisen, ma doriwwer eraus en Zeechen dofir sinn, datt d'’Kanner d’Funktioun
vun dar geschriwwener Sprooch am Gaang sinn z'entdecken.

Doniewent gétt et eng ganz Rétsch weider sougenannte ,Virleeferfaerdegkeeten®, déi iwwert déi
zwee bis drdi Jore vum éischte Cycle entwéckelt ginn an déi et de Kanner ermeéiglechen, grondleeénd
Weéssen, Faegkeeten a Faerdegkeete fir d’Liesen- an d‘'Schreiweléieren z'entwéckelen. Am éischte
Cycle ginn deemno d'Grondlage fir de Schréftsproocherwerb am zweete Cycle geluecht.

- D'Kanner entwéckelen eng Virstellung vum Raum: lwwert d’Beweegung an hirem Emfeld
(Klassesall, Gank, Spillhaff, Turnhal, Béschplaz asw.) léiere si Positioune vu Géigestann par
rapport zu sech selwer an énnertenee kennen. Begréffer wéi ,virdrun“an ,hannendrun®, ,uewen*
an ,énnen”, ,erop* an ,erof", ,lénks" a ,riets* informéieren iwwert d’Positioun vu Saachen a
Ménschen am Raum. Spéider kénnt déi raimlech Orientéierung an zweedimensionalen Espacé
wéi Spillplang, Biller, Blieder asw. dobai.

- Déi visuell Formvirstellung gétt entwéckelt, andeems d’Kanner hire Bléck fir Detailer schaerfen,
Ennerscheeder op &hnleche Biller erkennen, identesch Biller enaner zouuerdnen, Eenzeldeeler
Zu engem Ganzen zesummesetzen asw.

- Si lauschteren an d'Wierder eran, erkenne Wierder, déi ahnlech kléngen, a Wierder, déi
d’'selwecht ufanken. Esou entwéckele si lues a lues hir sproochanalytesch Faegkeeten.

- D'’Kanner léiere verschidde Symboler an hir Bedeitunge kennen; beispillsweis erkenne si, datt
d'Ziffere gebraucht gi fir Informatiounen iwwert Quantitéiten ze ginn oder eppes iwwert eng
Reiefolleg auszesoen a Buschtawe fir dat, wat geschwat gétt, festzehalen.

- Sigesinn, wou e Buch ufankt a wou et ophdlt, erkennen, datt d’'Handlung vun enger bestémmter
Geschicht @émmer déi selwecht bleift (Chronologie), léieren d’'Schreifrichtung (vu l1énks no riets)
kennen an entdecken d’Permanenz vun der Schréftsprooch.



De Plan d’études graift dés Aspekter an de Berdicher ,premiers pas vers la compréhension de
I'écrit (MENFP 2011, S. 63) a ,premiers pas vers la production écrite* (MENFP 2011, S. 65) op.
Déi Kompetenzen, déi hei opgefouert ginn a fir déi kee Kompetenzsockel definéiert ginn ass, sinn
zu engem groussen Deel onofhangeg vun enger bestémmter Sprooch a k&nnen esouwuel am
Létzebuergesche wéi am Franséischen oder an den Eischtsprooche vun de Kanner entwéckelt ginn.



4.6 Sproochlech Bildung versus sproochlech Férderung

Eng vun deene wichtegsten Aufgabe vum Schoulsystem ass et, fir e Léierémfeld ze schafen, dat
alle Kanner d’'Méiglechkeet gétt, fir onofhangeg vun hirem sproochlechen, kulturellen a sozialen
Hannergrond méndlech a schréftlechsproochlech Kompetenzen op bildungssproochlechem Niveau
z'entwéckelen. Fir datt dat geléngt, ass et noutwenneg, den Opbau an d’Entwécklung vu Sprooch
,systematisch, koordiniert und kontinuierlich durch die Bildungsbiographie hindurch* (FORMIG/
Universitat Hamburg 2016) ze gestalten. De Begréff vun der ,Bildungsbiographie” énnerstraicht
dee ganzheetlechen Usaz: Sproochlech Bildung émfaasst verschidde Liewensphasen (Kandheet,
Jugend, Erwuessenesinn) a Liewensberdicher (d’Famill, de Berdich vun der schoulescher an der
non-formaler Bildung, d'Universitéit, d’'Beruffsliewen). Si geet iwwert formalsproochlech Aspekter
eraus an interesséiert sech dofir, wéi e Ménsch an deene verschiddene Phase vu sengem Liewen
an an deene verschiddene Liewensberdicher seng Sprooche gebraucht. Dofir gétt am Kontext vum
Sproocheléieren och ganz bewosst de Begréff vun der sproochlecher Bildung gewielt.

Sproochlech Bildung dréit am formalen an non-formale Bildungskontext zu Létzebuerg déi folgend
Mierkmoler:

« Si férdert d'Freed um Emgank mat Sprooch a Sproochen, andeem si de Kanner d’Méiglechkeet
gétt, fir op hiert gesamt sproochlecht Potential zeréckzegraifen an dést a villfaltegen a
sénnstéftende Kontexter ze gebrauchen. Domat mécht si Méisproochegkeet als Chance erliefbar.

e Si riicht sech un all d'’Kanner an net némmen u Kanner mat sproochlechem Férderbedarf.
Domat geet si iwwert d'sproochlech Férderung am enke Sénn eraus: Niewent ddr méndlecher
Ausdrocksfaegkeet an dem éischte Kontakt mat der Schréftsprooch émfaasst si d'Entwécklung
vu Sproochbewosstsinn sou wéi den Opbau an d'Entwécklung vu kognitiv-sproochleche
Kompetenzen.

o Si ziilt op d'Waertschatzung an d’Entfalung vun der Perséinlechkeet of, andeem si vum
sproochleche Potential vun de Kanner, vun hire sproochlechen a kulturellen Erfarungen a
Gewunnechten ausgeet. Esou gétt si der Sprooch an de Sprooche vun de Kanner eng Plaz.



o Si erméiglecht en aktiven Zougank zu Welt- a Sachwéssen an alle Beraicher. Sproochlech
Bildung geet dovun aus, datt Sprooch émmer an iwwerall ,geschitt”.

o Si émfaasst all d'Berdicher vum Bildungssystem - vun de Créchen iwwert d'Grondschoul an
d’'Lycéeé bis hin zu de Maisons-relaisen an de Jugendhaiser.

e Si schléisst all Liewensberaicher mat an a gétt an der Zesummenaarbecht téschent Famill,
Schoul, Creche a Maison relais @mgesat.

o Sj strieft niewent der Entwécklung vu Sproochkompetenzen och perséinlech a gesellschaftlech
relevant Ziler un (en Deel vun der Gesellschaft sinn, Selbstwaertgefill a sozial Kompetenzen
entwéckelen, oppe fir aner Kulturen a Gebraicher sinn).

D’Eckwaerter vu sproochlecher Bildung am éischte Cycle, déi am fénnefte Kapitel virgestallt ginn,
sinn de Versuch, dei hei beschriwwen Zilsetzunge praktesch émsetzbar ze maachen.

Dat véiert Kapitel beschiftegt sech mat de Sprooche (langues), déi am éischte Cycle vu
Bedeitung sinn, mat den Ufuerderungen, déi de Sproochgebrauch an der Schoul (langage) un
d'Héierversténdnis an d'Schwdtze vun de Kanner stellt (Stéchwuert Bildungssprooch), a mat
den Zilsetzunge vu sproochlecher Bildung am éischte Cycle.

An deene leschte Kapitele vun désem Recueil geet et elo drém ze beschreiwen, a Form
vun Eckwderter, wéi e Kader fir d'Sproocheléiere ka geschafe ginn, an deem jonk Kanner
Kompetenzen, Wéssen, Fiegkeeten a Fderdegkeeten a méi wéi enger Sprooch entwéckele
kénnen, esou datt d'Virdeeler vu fréier Méisproochegkeet zum Droe Rénne kommen. Den
Ufank maachen an désem fénnefte Kapitel déi grondleeénd Prinzipie uu sproochlecher Bildung
am éischte Cycle. Si ginn dovun aus, datt Sprooch émmer an iwwerall entsteet a ,geschitt”,
wa Kanner an Erwuessener zesumme liewen an zesumme léieren, an datt Kanner laang virun
hirer Zdit am éischte Cycle zu der Sprooch kommen an och nom éischte Cycle nach eng ganz
Rétsch vu wichtegen Etappe viru sech hunn.

D'Approche, déi sech heiraus ergétt, baut op deem op, wat d’Kanner matbréngen a wat si
brauchen, a schléisst domat implizit all d’'Sproochen a Forme vu Sproochgebrauch an. Si ass
ganzheetlech orientéiert,andeemssid’'Sprooch als en Deelvum Ganze gesdit, Rontextualiséiert,
andeems sid'Sprooch opgridift, déi sech aus dem Kontext eraus ergétt a villfilteg Sproochuléss
schaaft. Si betount d'Wichtegkeet vun Interaktiounen an hélt de Léierwee vum Kand an de
Bléck. Sproochlech Bildung beschréinkt sech net op den aktuelle Kontext vum éischte Cycle,
md bezitt all ARteur, all Liewens- an all Léierberdich mat an.



Sprooch- Eckwierter
Momenter u sproochlecher
Kapitel 6 Bildung am

éischte Cycle

Grafik 6: Grondleeénd Prinzipie vu sproochlecher Bildung am éischte Cycle



5.1 Ressourcenorientéiert: Op deem opbauen, wat d'Kanner
matbréngen

D’Sprooch an d'Sprooche vun de Kanner als Ausgangspunkt huelen

Eng ressourcenorientéiert Approche geet, wéi d'Bezeechnung et seet, vun dem Kand senge
Ressourcen aus. An désem Kontext gi virun allem déi sproochlech Ressourcen an de Bléck geholl,
dat heescht, d'Sproochwéssen an d'Sproocherfarungen, déi d’Kand an d'Schoul matbréngt (an der
Sprooch/de Sproochen, mat deenen hatt doheem opwiisst, déi hatt an der Créche, an der Maison
relais oder bei der Dagesmamm héiert a schwatzt, grad ewéi d'Manéier, wéi hatt d'Sprooche
gebraucht respektiv wéi seng no Bezuchspersounen dés mat him gebrauchen). Och wann den
Accent hei aus novollzéibare Grénn op de sproochlechen Aspekter ldit, ass eng ressourcenorientéiert
Approche dach émmer ganzheetlech ausgeriicht: Si kuckt d’Kand als Ganzt a seng sproochlech
Entwécklung als wichtegen Deel vu senger Gesamtentwécklung.

De Josh huet sech am Ufank vum Schouljoer heefeg zeréckgezunn; hien huet fir sech gespillt an
esou némme schweéier Uschloss un de Rescht vum Grupp fonnt. An déser Zdit huet hien dacks
mam Bauerenhaff gespillt; hei huet hien d’'Déiere matenee schwitze gelooss a kleng Rollespiller
inzeenéiert. Dem Educateur ass dem Josh sdin Erzieltalent net entgaangen an hien huet de Jong
iwwert de Wee vum dialogesche Liesen aktiv mat an d'Geschichten agebonnen. No an no huet de
Josh vun deenen anere Kanner nei Opmierksamkeet kritt.

E positive Bléck op d’'Sprooch an d’Sprooche vun de Kanner hunn

E ressourcenorientéierte Bléck op d'Sproochen ass positiv: Dat, wat d’Kand u Sprooch a Sprooche
matbréngt, gétt als Ausgangspunkt geholl, fir nei Sproochen ze léieren, bzw. déi besteeénd
Sproochen a sai Sproochwésse weiderzeentwéckelen (cf. 4.2.4, S. 15; 6.3, S. 103).



De Benni interesseiert sech am Ament besonnesch fir schwéier Gefierer; dat kénnt dohier, well
niewent sengem Haus e grousse Schantjen ass. Haut féiert hie mam Holzcamion d’'Legostécker
aus der Késcht op de Bauteppech, wou d'Jana an de Mik zesummen en Tuerm mat de Stécker
opriichten. Niewent dem BRRRRRRRRMMMMMM, mat deem hien déi beandrockend Gréisst vum
Camion weist, erkldert hien de Kanner, wat hien Dag fir Dag doheem gesdit: ,,De Camion do ass net
sou. Ass blo!”, ,Ass souuuuu grouss!” (hie weist d’Gréisst mat den Hénn). D°’Enseignante setzt sech
op den Teppech bei d'Kanner, lauschtert no a grdift dat, wat de Benni seet, duuss op. (,Doheem bei
dir gétt et e bloe Camion? E grousse bloe Camion?"; ,Féiert dee grousse bloe Camion och esou kleng
faarweg Stécker? Oder féiert hie méi déck Stécker?” asw.)

Eng ressourcenorientéiert Approche setzt d'Vertraue vum Erwuessenen an déi sproochlech
Faegkeete vun de Kanner viraus an ziilt dorop of, fir hinne Vertrauen an hir Faegkeeten ze ginn.




5.2 Bedierfnesorientéiert: Vun deem ausgoen, wat d'Kanner
brauchen

Wat brauch e Kand, fir sech beschtméiglech z'entwéckelen?

Wann eng ressourcenorientéiert Approche d'Opmierksamkeet op dat riicht, wat do ass, heescht dat
net, datt Schwieregkeeten a Stolpersteng iwwersinn oder net gesi ginn. Niewent dem Bléck op dat,
wat d'’Kand u sproochleche Ressourcé matbréngt, stellt sech namlech och d’Fro no deem, wat hatt
brauch, fir kénnen deen nachste Schrétt ze maachen, a wat hatt méiglecherweis drun hénnert, fir
désen ze maachen. Den lwwergank téschent ressourcen- a bedierfnesorientéierter Approche ass
deemno fléissend.

Verschidde Kanner brauchen a bestémmte Momenter a Situatioune méi Opmierksamkeet wéi
anerer: De Josh fillt sech am grousse Grupp nach onsécher, hie brauch den Erwuessenen, deen
hien un déi aner Kanner eruféiert; dem Letizia ass d'Sprooch, déi am Precoce geschwat gétt,
nach friem an hatt brauch e strukturéierte sproochlechen Input als Upak; den luo traut sech am
GespréichsRkrees net, fir d'Wuert z'ergrdifen, wa seng Fréndin Mina net niewent him sétzt.

De Bléck op de Sproochgebrauch vun de Kanner riichten

E méisproochege Kontext bréngt ganz énnerschiddlech Sproochbiographien ervir, jee nodeem,
wéini e Kand eng Sprooch léiert, wéi vill a wéi ee Kontakt hatt mat der Sprooch huet a wéi eng
emotional Bedeitung si fir hatt huet (cf. 2.2.3, S. 16). E Bléck op déi verschidde Sproochsituatiounen
an den énnerschiddleche Sproochgebrauch vun de Kanner schaerft d’'Bewosstsinn vum Erwuessene
fir dat, wat d'Kand an ddr jeeweileger Situatioun brauch:

e Wéi e Kand versteet an/oder schwatzt wéi eng Sprooch(en)? D'Sprooche vun der Schoul? Eng
oder méi aner Sprooche wéi déi vun der Schoul? Eng oder méi aner Sproochen niewent deene
vun der Schoul?

« Weéini a mat wiem gebraucht hatt wéi eng Sprooch(en)? Firwat?
o Wéi gebraucht hatt déi verschidde Sprooch(en)?



¢ Huet hatt eng Sprooch, an dar et him méi liicht falt, fir ze kommunizéiere wéi an aneren?
Gebraucht hatt fir verschidden Theme verschidde Sproochen? Gétt et Themen, bei deenen hatt
sproochlech méi aktiv ass wéi bei aneren?

¢ (é&tt et Kanner, mat deenen hatt besonnesch vill schwatzt? Anerer, zu deenen hatt sech net
higezu fillt? Mat deenen hatt éischter streit wéi mat aneren?

e Schwatzt hatt virun allem, wann hatt mat anere Kanner zesummen ass, déi seng Sprooch/
seng Sprooche schwatzen? Weéi eng Léiersituatioune si géeegent, fir hatt mat Kanner
zesummenzebréngen, déi eng aner Sprooch schwatzen?

e (.)

Dobai kénnt, datt et énnerschiddlech Léiertyppe gétt: Aus deenen enge Kanner spruddelt et férmlech
eraus, si hu Loscht ze schwatzen, sech matzedeelen, a stéiere sech och net drun, wa si Feeler
maachen. Aner Kanner dogéint lauschtere fir d'éischt emol no; dat bedeit net, datt si sproochlech
inaktiv sinn (cf. Tracy 2008, S. 86). De Sproochléierprozess gétt vun aktiven a rezeptive Phase
bestémmt; d'Verstandnis an d'Produktioun vun der Sprooch ginn Hand an Hand. Wéini e Kand,
dat op dem Wee an eng nei Sprooch ass, d'Wuert ergraift, seng Gedanken, Erfarungen a Gefiller
sproochlech zum Ausdrock bréngt, ass deemno ganz énnerschiddlech. Eng bedierfnesorientéiert
Approche dréit deene verschiddene Léiertyppe Rechnung a schaaft Raum fir ze schwatzen a fir
nozelauschteren.

D’Kiara wiisst doheem eesproocheg op. Seng Mamma a sdi Pappa schwdtzen alle béid mat him
chinesesch. Dat éischt Joer an der Schoul huet d'Kiara virun allem nogelauschtert, wann déi aner Kanner
matenee geschwat hunn. Deemools huet hatt awer och schonn op Virschléi, Froen an Ausserunge
vun deenen anere Kanner reagéiert, dacks andeems hatt sech duerch Réckgréff op Gestik, Mimik a
mat Héllef vu Géigesténn aus sengem Emfeld verstéindlech gemaach huet. Am Ufank vum zweete
Joer am éischte Cycle huet d'Kiara ugefaangen, Létzebuergesch ze schwitzen. Hei ass et opgefall,
datt hatt direkt kuerz an einfach Sdtz gemaach huet. D'Kiara huet deemno iwwert Méint virun allem
Sprooch opgeholl, Strukture gespdichert, mat bekannte Sproochstrukturen ofgeglach asw. Hatt huet
op besteeénd Wéssen a Fiegkeeten zeréckgegraff, fir neit Sproochwéssen opzebauen. Wéi hatt sech
prett gespiert huet, huet hatt ugefaangen, seng Sprooch och produktiv anzesetzen.



Déi momentan Bedierfnesser an Intressie vun de Kanner beuechten

An enger bedierfnesorientéierter Approche spillen och déi momentan Bedierfnesser vun engem
Kand eng Roll beim Plange vu sproochlechen Aktivitéiten. Launen a Gemittszoustann hunn en Afloss
op d'Opnambereetschaft an d’'Opnamfdegkeet vun engem Kand an dierfen net ausser Uecht gelooss
ginn. Kanner hu méi dacks de Wonsch, fir sech zeréckzezéien - well si grad Strait mam Frénd/mat
der Fréndin haten, well si de Papp oder d’Mamm verméssen, well si hiert Knuddelduch doheem
vergiess hunn asw. Aner Kanner brauche Raum, fir sech midd ze maachen a sech auszetoben, well
si virdrun eng langer Zait ganz konzentréiert bei der Saach waren, well si hirer Roserei Loft musse
maachen asw.

Niewent deem, wat d'’Kand matbréngt, an deem, wat hatt brauch, geet et awer och drém ze kucken,
wat d'’Kand an engem bestémmten Ament interesséiert. De Kanner hir Erfarungswelt, ob real oder
erfonnt, fénnt hei hir Plaz.

.Die Qualitéit und die Lénge einer sprachlichen AuRerung ist in vielen Féllen eher vom Interesse
des Kindes an den Gesprdchspartnerinnen bzw. -partnern oder vom Inhalt des Gespréchs

abhdngig als von den sprachlichen Féhigkeiten.” (Zell 2013, S. 27)

Aktivitéiten, déi op den Intressie vun de Kanner opbauen, kénnen an héijem Mooss sproochférderlech
sinn, well si d’Kanner motivéieren, sech sproochlech zu deem auszedrécken, wat si beréiert, an
hinnen d'Gefill verméttelen, datt et sech lount, fir ze schwatzen.

.Joffer kuck!” - D'Joleen huet nei Schong kritt: Si si giel an hunn eng Tirett a glitzereg Punkten.
Jiddwer Kand gétt mat ,Kuck!" begréisst a Rritt d'Feiss entgéintgestreckt. Am Bichereck gétt et e
Billerbuch, dat de Kaf vun neie Schong zum Thema huet - dat eegent sech haut besonnesch gutt, fir
zesummen ze Rucken; well et dem Joleen Zdit a Raum gétt, fir iwwert de Kontext vun der Geschicht
sdi perséinlecht Schongkaf-Erliefnes ze beschreiwen an ze verschaffen.



5.3 Sproochiwwergrdifend: All Sprooch an all Form vum
Sproochgebrauch abezéien

Deene verschiddenen Ausdrocksméiglechkeete vun de Kanner Raum ginn

Ob doheem, an der Schoul, an der Créche, an der Maison relais oder op der Spillplaz: D’Kanner
passen hire Sproochgebrauch dar jeeweileger Situatioun an hire(m) Gespréichspartner un. Wann
déi méndlech Sprooch eleng net méi duergeet, schwatze si mat den Aen, den Hann, de Féiss asw. Si
graifen deemno op hiert ganzt sproochlecht an net-sproochlecht Potential zeréck. Hei schwatzt ee
vun engem Prozess, bei deem

.(...) Personen flexibel und strategisch auf ihr gesamtes sprachliches und nicht-sprachliches
Repertoire zuriickgreifen, um zu Rommunizieren, Wissen zu konstruieren, Verstdndnis zu

erzeugen und ihre sprachliche Identitdt auszudriicken.” (Kirsch/Mortini 2016, S. 23)

Eng sproochiwwergraifend Approche stellt de Kanner hiren dynameschen Emgank mat der Sprooch
(Garcia 20009, S. 140) an de Méttelpunkt.

Sproochméschungen als Deel vum Léierprozess gesinn

Wa Kanner eng nei Sprooch léieren, graife si op besteeénd Wéssen an enger oder méi Sproochen
zeréck aniwwerdroen et op déi nei Sprooch(en). Et sinn dést de Kanner hir legitim Sproochressourcen
(cf. Panagiotopoulou 2016), déi si asetzen, fir verstanen ze ginn oder Bedeitungen z'erschléissen.
D'Transferte vun enger op déi aner Sprooch sinn och Zeeche vun engem dynameschen Emgank mat
de Sproochen. Si kénnen zu Sproochverméschunge féieren, och nach Sproochkontaktphdanomener
genannt (cf. 3.4, S. 57). An enger sproochiwwergraifender Approche ginn dés als Etapp vum
Léierprozess ugesinn a geziilt thematiséiert: am spontanen Dialog, iwwert méisproocheg Bicher
oder mat Héllef vu geziilte Sproochverglaicher (Wéi eng Wierder glaiche sech? Wéi eng si ganz
anescht? Wéi begréisse Ménsche sech op verschiddene Plazen op der Welt? Asw.).



Sproochlech Ufuerderungen am schoulesche Kontext beuechten

Och d'Ufuerderungen un d'Sprooch am schoulesche Kontext ginn an enger sproochiwwergraifender
Approche explizit opgegraff. Wéi am véierte Kapitel scho beschriwwen, geschitt den Iwwergank vun
alldags- op bildungssproochlech Kompetenzen net automatesch (cf. 4.3.3, S. 25): Den Enseignant/
d’Enseignante an den Educateur/d’Educatrice si Sproochmodeller, déi duerch d’'Aart a Weis, wéi
si schwatzen, ganz bewosst Brécken baue kénnen téschent der méndlecher Emgangssprooch an
dar Form vun abstrakter, ausdifferenzéierter an dekontextualiséierter Sprooch, déi an der Schoul
gebraucht gétt. Och wann d'Sprooch virrangeg a konkreten an authentesche Situatioune gebraucht
gétt (cf. 5.6, S.58), ass et den Enseignant, deen de Kanner hélleft, sech lues a lues, hirer Entwécklung
entspriechend, mat der Sprooch u sech ze befaassen (beispillsweis sech an dés eranzelauschteren,
ze héieren, wéi eng Wierder d'selwecht a wéi eng anescht ufanken).

Si sinn awer net némme Virbiller duerch hir Manéier, fir ze schwatzen, ma och doduerch,
weéi si hir Méisproochegkeet am Alldag liewen. Andeems si grad wéi d’Kanner op hiert gesamt
sproochlecht Potential zeréckgraifen, baue si net némme Brécken téschent de Sproochen. Si weisen
och, wéi flott a wéi wichteg et ass, méi Sproochen ze kénnen an op dés Manéier d'Panoplie un
Ausdrocksméiglechkeeten daitlech z'erweideren. Duerch den dynameschen Emgank mat hiren
eegene Sproochen encouragéiere si och d'’Kanner dozou, fir op all hir Sproochen zeréckzegraifen.
Dat wéllt awer net heeschen, datt zu all Ament am Dag d’'Sproochen all niewent- a mateneen agesat
ginn. Spéider gétt dése Volet am Detail virgestallt (cf. 6.2.5, S. 96; 7.3, S. 130).

Eng sproochiwwergraifend Approche ass staark mat der ressourcen- a bedierfnesorientéierter
Approche verbonnen. D'Abezéie vun de Kanner hiren Eischtsprooche stderkt d'Vertrauen an hir
sproochlech Faegkeeten an d’'Motivatioun, aner (nei) Sproochen ze Iéieren.



5.4 Kontinuéierlech a Rohdrent: All Liewensberdich an all
ARteur abezéien

Eng Approche, déi all Liewensberaich émfaasst, geet dovun aus, datt vill Léierprozesser baussent
der Schoul geschéien (virun allem an der Famill, awer och op der Spillplaz, bei der Dagesmamm,
an der Maison relais asw.) an datt all déi wichteg Akteuren a Bezuchspersounen am Emfeld vum
Kand en Deel zu senger sproochlecher Entwécklung baidroen: d’Elteren, d'Geschwéster a weider
Familliememberen, d'Personal aus de Crechen an de Maison-relaisen an/oder d’'Dagesmamm
grad ewéi d'Enseignanten/d'Enseignanteén aus dem zweete Cycle. An enger Rétsch vu Schoulen
énnerstétzt eng portugiseschsproocheg Léierpersoun den Enseignant/d’Enseignante an den
Educateur/d'Educatrice an hirer sproochlecher Bildungsaarbecht. Si gétt der portugisescher Sprooch
eng Plaz an der Klass a bénnt dés als wichteg Ressource mat an; doniewent gétt si den Eltere
wichteg Informatiounen iwwert d’Entwécklung vun der Eischtsprooch.! Dés Initiativ ass ee Beispill
dofir, wéi déi verschidde Liewensberdicher an Erfarungen vun de Kanner matenee kénne verknéppt
ginn.

Kontinuitéit a Kohdrenz — vun Ufank un e roude Fuedem hunn

Engersaits knéppt d'Sproocheléieren am éischte Cycle un deem un, wat d'Kanner virdru
gesinn an erlieft hunn. Anerersaits ginn d'’Kanner an désen éischten zwee bis drdi Joer vun der
Grondschoul och op dat virbereet, wat duerno kénnt. E gemeinsam gedroent Verstandnis vu
sproochlecher Bildung, dat sech wéi e roude Fuedem duerch déi verschidde Bildungskontexter
zitt an deene jeeweilege Spezifizitéite Rechnung dréit, ass d'Basis fir d'Entwécklung an den
Opbau vu méndlechen a schréftsproochleche Kompetenzen a méi wéi enger Sprooch (cf. 4.3.3,
S. 25). Déi grondleeénd Prinzipie vu sproochlecher Bildung, déi an désem Kapitel definéiert ginn,

T Assistant de langue portugaise au cycle 1, URL: https://portal.education.lu/secam/Fondamental (= Mesures pour lusophones)
(01.08.2018)



schléissen un d‘Sproochekonzept fir ee- bis véierjareg Kanner an de Créchen un a sinn hirersaits
d'Grondlag fir d'Fortsetzung vum Sproocheléieren am zweete Cycle, énnert anerem mat Bléck op
de Schréftsproocherwerb an daitscher Sprooch an d’Entwécklung vu méndleche Kompetenzen an
der franséischer Sprooch.

Transitiounsphasen spillen an désem Kontext eng wichteg Roll. Eng gemeinsam geplangten
Iwwergangsphastéschentdeméischtenandemzweete Cycle, beispillsweis mat cycleiwwergrdifenden
Aktivitéiten oder engem ,Schnupperdag”, gétt de Kanner Abléck an den Alldag vum zweete Cycle
an hélt désem dat Neit an Onbekannt. Bekannten Aktivitéitsformater, déi a béide Cyclé genotzt
ginn, maachen de Kanner d'Orientéierung méi einfach an héllefen hinnen, fir sech deenen neien
Erausfuerderunge besser stellen ze kénnen: Ritualer, Lidder, déi widderholl an ausgebaut ginn,
bekannte Geschichten, déi opgegraff an zu Parallelgeschichten? ausgebaut ginn asw. Awer och
den lwwergank téschent der Créche an dem Elterenhaus am Ufank vum éischte Cycle ass an désem
Zesummenhank relevant: Och hei kénne beispillsweis gemeinsam Projeten, Deeg vun der oppener
Dir, den Iwwergank vun enger an déi aner Liewenswelt méi einfach maachen.

Zesummenaarbecht mat den Elteren - Brécken téschent Schoul an Doheem bauen

D'Eltere spillen eng wichteg Roll am Kontext vun enger koharenter a kontinuéierlecher Approche. Si
si souzesoen déi éischt an och déi wichtegst ,Léierpersoune” vun hirem Kand: Mat hinnen zesumme
mécht d'’Kand seng éischt Sproocherfarungen a si sinn et, déi seng sproochlech Entwécklung
iwwert déi ganz Schoulzdit ewech begleeden an énnerstétzen. Déi sproochlech Bildungsaarbecht
an der Schoul kann déi sproochlech Interaktioun doheem erganzen, weiderféieren a verdéiwen;
d'Waertschatzung an d’Abezéie vun den Eischtsproochen an der Schoul kénnen de Sproochgebrauch
am Elterenhaus énnerstétzen. Béides awer kann dat, wat sproochlech am Elterenhaus geschitt, net
ersetzen.

De reegelméissege Kontakt an den Austausch mat den Elteren héllefen dem Enseignant/der
Enseignante an dem Educateur/der Educatrice, d'’Kand besser ze verstoen a seng kleng a grouss
Fortschrétter an alle Sproochen ze gesinn an zoueneen a Bezéiung ze setzen.

2 Eng Parallelgeschicht ass eng Form vun Erzielung, déi als Virlag eng besteeénd Geschicht huet a sech un dar hirem
Handlungsverlaf orientéiert.



Dem Santiago seng Mamm erzielt der Enseignante, datt hire Jong a leschter Zdit mat sengem klenge
Brudder zesummen déi Bicher kuckt, déi hien an der Schoulbibliothéik léint a sengem Brudder
d'Geschicht op Portugisesch erzielt. Opgrond vun déser Informatioun kann d’Enseignante bewosst
Sproochvergldicher an d'Geschicht abauen an op de Santiago als lwwersetzer zeréckgrdifen.

Doniewent kréien d’Elteren, an de Gespréicher mat de Fachleit aus dem éischte Cycle, Antwerten op
hir Froen zu dem Sproochléierprozess vun hirem Kand an dem Sproochgebrauch doheem:

o Ass eist Kand mat deene ville Sproochen a sengem Emfeld net iwwerfuerdert?
¢ Wéi kénne mir him dobai héllefen, déi verschidde Sprooche vuneneen z'énnerscheeden?
e Ass et net méi wichteg fir Franséisch amplaz Portugisesch ze schwatzen?

¢ Solle mir net och Englesch mat eisem Kand schwatzen, fir datt hatt besser op dat virbereet ass,
wat nach op hatt duerkénnt?

o (.)

Gemeinsam Aktiounen an Aktivitéiten héllefen allen Akteuren z'erkennen, wourop et beim
Sproocheléieren ukénnt. Wann d’Elteren d’Méiglechkeet kréien, fir aktivum Schoulalldag deelzehuelen,
gesi si net némmen, wéi hiert Kand sech sproochlech an der Schoul verhalt, ma och, méi allgemeng,
wéi Sprooch an der Schoul gebraucht gétt. D'Léierpersonal an dat edukatiivt Personal gesinn
hirersaits, wéi Kanner an Eltere sproochlech interagéieren:

¢ Wéi eng Sprooche gebrauchen d’Eltere mat hirem Kand?

« Bleiwe si an dar selwechter Sprooch oder wiessele si téschent de Sproochen hin an hier a wa
jo, firwat geschitt dése Wiessel?

¢ Verhalt d’Kand sech anescht bei den Eltere wéi bei mir? Wa jo, firwat?

e Kann ech eppes vun der Aart a Weis, wéi d’Mamm/de Papp sech sproochlech mat hirem Kand
verhalt, fir mech mat eriwwerhuelen?

e (.)

Méiglechkeeten, fir Elteren aktiv mat anzebannen, gétt et der vill: Eng Geschicht an hirer Sprooch
erzielen, gemeinsam Aktivitéite mat de Kanner zesumme maachen oder Theaterstécker a Rollespiller
mat plangen a mat émsetzen asw. Si léiere Spiller a Bicher kennen, déi si mat heem huelen an



doheem mat hire Kanner entdecke kénnen. Verschidde Projete wéi de Sac d'histoires3, bei deem
eng Geschichteposch mat heemgeet oder d’'Handpopp, déi all Weekend bei engem anere Kand
verbréngt, baue ganz bewosst Brécken téschent der Schoul an dem Elterenhaus a schafen esou
e gemeinsame ,Sprooch-Raum®. Familljefotoen oder Postkaarten aus der Vakanz ginn de Kanner
hirem Doheem eng Plaz an der Schoul a loosse Sprooch entstoen. Informatiounen a verschiddene
Sproochen (Elterebréiwer, Gedichter, Menlsplang vun der Maison relais) erhéijen d'Transparenz vum
Schoulbetrib a maachen den Elteren et méi einfach, fir sech anzebréngen. Schélter a verschiddene
Sproochen, eng Markéierung vun de wichtege Plazen am Agangsberdich (beispillsweis de Schaf
mat de Buddelboxen, d'’Késcht mat de Schlappen, d'Gefaach fir d’'Handschen an d'Mutzen)
droen hiren Deel dozou bai, datt d'’Kleeder do ukommen, wou si higehéieren, an erliichteren den
Elteren d'Orientéierung an der Schoul. Aktivitéite ronderém d’Sprooch(en) am Emfeld vum Kand
kénnen zesummen organiséiert ginn: eng Visite an der Mediathéik oder am Musée oder eng
Sproochentdeckungsrees am Quartier oder dem Duerf asw. Bei dése Geleeénheete gi Brécken
téschent de Sproochen an enger an dar selwechter Situatioun gebaut.

Zesummenaarbecht mat der Maison relais - duerch de professionellen Austausch en
nuancéierte Bléck op d'Sproochverhale vum Kand kréien

Kanner, déi baussent de Schoulzaiten an der Maison relais betreit ginn, sinn och hei sproochlech
aktiv: Beim Spill mat aneren, beim gemeinsamen lessen, wa si zesumme bastelen a molen oder e
Buch kucken, wa si dem Educateur/der Educatrice vun hirem Dag an der Schoul oder vun doheem
erzielen asw. Den Austausch iwwert de Sproochgebrauch an d'Sproochverhale vun de Kanner
a verschiddene Bildungskontexter kann de Bléck vun allen Akteure schaerfen an nuancéieren a
jidderengem nei a wichteg Informatioune ginn, déi zu engem méi déiwe Versteesdemech féieren.

All dés Aktivitéiten an Initiativen héllefen, d'Léierprozesser a verschiddene Beraicher mateneen ze
vernetzen an dés och e Stéck wait aus enger anerer Perspektiv ze betruechten. Doriwwer eraus si si
d'Basis fir eng gemeinsam Léierkultur téschent allen Akteuren.

3 Informatiounen zu désem Projet sinn énnert désem Link ze fannen: https://portal.education.lu/inno/PROJETS/Projets-
Détail/ArtMID/3328/ArticlelD/311/Sacs-dhistoires



5.5 Ganzheetlech orientéiert: D'Sprooch als en Deel vum
Ganze gesinn

D’Entwécklung vum Kand ass e villschichtegen a vernetzte Prozess

D'Léiere vun enger Sprooch hankt beim Kand enk mat senger sozialer, emotionaler, motorescher a
kognitiver Entwécklung zesummen; sai Sproochléierprozess kann deemno net lassgeléist vu senger
Gesamtentwécklung betruecht ginn. D'Denken, d'Gefiller an d’Erfarungen, déi e Kand mécht, loosse
sech net vuneneen trennen oder kompartimentéieren. Wichteg Meilesteng an engem Berdich
bréngen och émmer nei Entwécklungsschrétt an anere Berdicher mat sech.

Eng ganzheetlech Approche orientéiert sech un der Manéier, wéi d'’Kanner |éieren a sech entwéckelen.
Si gétt hinnen d’'Méiglechkeet, fir d'Welt mat alle Sénner z'erschléissen an hir Erfarungen a Sprooch
ze kleeden - a sénnvollen, alldagsrelevanten a bedeitungsdroende Situatiounen, an deene si dat,
wat si gesinn a maachen, wat si richen, fillen a schmaachen, wat si duerch Beweegung léieren,
beschreiwen, erklaren an erfroe kénnen. D'Sprooch gétt deemno an alle Léierberdicher opgebaut a
weiderentweéckelt.

Eng ganzheetlech Approche versicht, deene verschiddene Léiertyppe gerecht ze ginn, an ass dofir
multimodal ausgeriicht. Dést huet als Konsequenz fir sproochlech Aktivitéiten, datt siénnerschiddlech
Zougang virgesinn: Beweegung, Musek, Rollespiller, Molen a Bastelen an awer och IT-Technologie
bidde sech besonnesch un, fir sech op verschidde Manéiere mat enger Situatioun, enger Geschicht
oder engem Géigestand auserneenzesetzen.

D’Intressien, d’'Talenter an d’'Bedierfnesser vum Kand am Bléck halen

Eng ganzheetlech Approche interesséiert sech fir dat, wat d’Kand interesséiert a wat hatt gutt kann,
baut op deem op, wat hatt matbréngt, a kuckt no deem, wat hatt brauch. Dem Kand seng Staerkten,
seng Intressien a seng Talenter an énnerschiddleche Berdicher stinn hei am Méttelpunkt. Si deckt
sech staark mat dem ressourcen- a bedierfnesorientéierten Usaz. D'lwwergang sinn hei fléissend.



De Paul ass virun e puer Wochen aus Frankrdich op Létzebuerg komm. Well hien doheem
eesproocheg franséisch opwiisst, ass déi létzebuergesch Sprooch nei fir hien, och wann hien
zénter kRuerzem vun enger létzebuergeschsproocheger Dagesmamm versuergt gétt. De Paul
begeeschtert sech fir staark Helden; am Frdispill baut hie mat ganz verschiddene Magnéiter
faarweg Konstruktiounen, setzt Pneuen drun, esou datt seng Konstruktioune fuere kénnen, oder
leisst si mat Propelleren drun duerch de Raum fléien. Heiansdo sétzt sech en anert Kand bei hien
op den Teppech; e richtegt Zesummespill gétt heiraus awer seelen, well de Paul nach net weider
de Kontakt sicht a meeschtens eleng spillt. Et fdlt him nach schwéier, fir d'Magnéitddppercher mat
anere Kanner ze deelen - hien huet an désem frieme Raum eppes fonnt, wat him Spaass mécht, an
hie wéllt sech dat net huele loossen.

Den Erwuessenen hélt dem Paul sdi feinmotorescht Geschéck a seng Ausdauer, sdin Intressi fir Technik
grad ewéi seng Sproocherfarungen a -kenntnisser am Franséischen als Ausgangspunkt, fir Spill- a
Léiermomenter ze schafen, iwwert déi de Paul an d’Létzebuergescht eraklamme kann (sproochleche
Berdich), awer och lues a lues an de Grupp erawuesse kann (soziale Beraich). Zweesproocheg Bicher
a Lauschtergeschichten iwwert Helde bidden d'Méiglechkeet, fir d'Héierverstoen ze férderen an
de Paul zum Schwatzen unzereegen. Mat énnerschiddleche Materialien (Magnéitspiller, Baukasten,
Lego asw.) kann a klengen, iwwerschaubare Gruppe gebaut ginn; seng Konstruktiounen an och déi
vun anere Kanner kréie mat Héllef vu Fotoen am Portfolio déi Opmierksamkeet a Waertschdtzung,
déi si verdéngen. Reegelspiller am klenge Grupp, déi vum Erwuessene begleet ginn, bidden him
d’'Méiglechkeet, fir eng Spillroll anzehuelen, an énnerstétzen hien doran, fir dés Roll lues a lues u
seng Matspiller ofzeginn.

Eng ganzheetlech Approche, esou wéi si an désem Beispill beschriwwen ass, gesdit d’Kand als
eegestannegen an autonome Ménsch un, dee faeg ass, seng Entwécklung a sai Léierprozess selwer
matzegestalten.



5.6 Kontextualiséiert: D'Sprooch opgrdifen, déi sech aus
dem Kontext ergétt

D'Sprooch ,.griifbar” maachen

Déi meescht Situatiounen am éischte Cycle sinn héich kontextualiséiert: De Moiesdésch an
d'Zannwaschen, d'Fraispill an d'Kachen, d'Molen an d'Bastelen, de Métteg am Bésch an de Moien
an der Schwamm asw. Grad an dése Momenter sinn d’Kanner besonnesch empfanglech fir Sprooch,
well si hei Sénn mécht, graif- a fillbar ass, gericht a geschmaacht ka ginn. D'Sprooch entsteet an der
Situatioun an duerch d'Situatioun. Differenzéiert sproochlech Ausdrocksméttele gi gebraucht fir dat,
wat gemaach gétt, méiglechst genee ze beschreiwen: D'Decken ass méll, liicht pickeg, wa Woll dran
ass, flauscheg wéi e Schof, waiss wéi eng Wollek; den Tuerm ass émgefall, well e schif stoung, well
en ze héich war, well d'Stécker énnen ze kleng waren; d'Hann si pecheg, well Pap drun ass, de Rescht
vum Pechstéft am Deckel pecht, d’'Banann matscheg ass, de Becher mat Jus iwwergelaf ass asw.

Eier e Kand schwatzt, handelt hatt. Déi no Bezuchspersoune gréifen d’Handlungen op a verbaliséieren
dés oder verbessere se implizit. Handlungsorientéiert Schwatze spillt vun Ufank un eng bedeitend
Roll am Sproochléierprozess an ass dofir e wichtegen Aspekt vun engem kontextualiséierte
Sproochgebrauch.

D'Sandra an de Mattis bastelen de Georges, e klenge brongen Hond, de Protagonist aus der
Geschicht ,Aboie Georges". Dés Geschicht huet den Enseignant de Kanner den Dag virdrun erzielt.*
Dat Stéck Kartong, dat si als éischt geholl hunn, ass ze décR, fir duerchzeschneiden. D'Schéier bleift
hdnken. Déi Schnéppel bronge Pabeier, déi si an der Késcht fannen, ass ze vill kleng an dat oranget
Blat huet net déi richteg Faarf. De Wellpabeier ass ze Rnubbeleg a beim Transparentpabeier gesdit
een doduerch. Schlussendlech entscheede si sech awer fir dee bronge Pabeier ... och wann et eng
Rleng Schnéppel ass, geet dat iergendwéi ... schliisslech ass de Georges och e kRlengen Hond, ,mini-
kleng”, wéi d'Sandra betount.

4 Jules Feiffer: Aboie Georges.



Wann d’Kanner Handlunge beschreiwen a kommentéieren, entwéckele si no an no eng énnerlech
Sprooch, dat heescht d'Faegkeet, sproochlech ze denken (cf. Deplazes 2000; List 2011). Den
Erwuessenen iwwerhélt hei eng Modellfunktioun a féiert d'’Kanner Schrétt fir Schrétt op dés Sprooch
hin; beispillsweis andeems hien am Ufank déi eegen an duerno och de Kanner hir Handlunge
sproochlech begleet oder andeems hie seng Iwwerleeunge versproochlecht (,Fir d'Uebst ze
schneiden, muss ech e Messer huelen. Dat hate mer déi leschte Kéier an den Tirang geraumt. An
den zweeten Tirang." asw.).



5.7 Interaktiv: Kommunikatiounsméiglechkeete schafen

Villfalteg Méiglechkeete fir sproochlech Interaktioune schafen

Sprooch entsteet aus dem gemeinsamen Handele mat de Matménschen a mat der Emwelt. Eng
interaktiv Approche betount d’'Wichtegkeet vun den Interaktiounen an énnerschiddleche Situatioune
vum Schoulalldag. Hei kénnt et virun allem op d'Qualitéit vun dése sproochlechen Interaktiounen un.
Si ginn net eesditeg vum Erwuessenen dominéiert oder lafen énnert senger permanenter Korrektur.
Villméi gi si ronderém d'Versteesdemech opgebaut a loossen de Kanner genuch Raum an Zait, fir
sech auszedrécken (cf 7.1,S. 112; 7.2., S. 128).

Sproochlech Interaktiounen téschent de Kanner férderen

D'Interaktiounen téschent de Kanner stellen e wichtege Moment am Sproochléierprozess duer. Si
kénnen an hirer Sprooch/an hire Sproochen iwwert dat schwatzen, wat si maachen, nofroen, wa si
eppes net verstanen hunn, Gespréicher nospillen asw. Am Austausch konstruéieren an erschaffe
si gemeinsam Sénn, si huele sech zesummen enger Fro un, si iwwersetze vun enger an déi aner
Sprooch asw. Et gétt driwwer geschwat, wéi eppes gemaach gétt; et gétt zesummen no enger
Léisung oder no alternative Weeér gesicht. D'Sprooch ass an deem Fall Méttel fir d’Kommunikatioun
an net dat primdert Zil. D’'Reflexioun steet am Méttelpunkt an d'Kanner kénnen op hiert gesamt
sproochlecht an net-sproochlecht Potential zeréckgraifen, fir sech verstandlech ze maachen.

Sproochlech Interaktiounen téschent de Kanner an den Erwuessene férderen

D'Sproochentwécklung kritt an der Interaktioun téschent de Kanner wéi och téschent de Kanner an
den Erwuessene wichteg Impulser. Den Enseignant/d’Enseignante an den Educateur/d’Educatrice
gebrauchen eng Sprooch, déi dem Alter an dem Entwécklungsstand vum Kand ugepasst ass (cf. 7.1,
S.112). Heibai spillen d'Bezéiung téschent dem Erwuessenen an dem Kand an och d’Modellfunktioun,
déi den Erwuessenen an deem Fall huet, eng wichteg Roll. E Kand ass speziell da bereet, Sprooch
opzehuelen, ze spdicheren an nees ze gebrauchen, wann et eng vertrauensvoll an éierlech Relatioun
zu dar Persoun huet, mat ddr et sproochlech interagéiert.



5.8 Prozessorientéiert: De Léierwee an de Bléck huelen

De Wee an d'Resultat si wichteg

E faerdege Produit (e Bild, eng Konstruktioun, e Lidd, dat enregistréiert gétt asw.) steet dacks um
Enn vun enger Aktivitéit. Et seet eppes iwwert d'Endresultat, awer heefeg wéineg bis naischt iwwert
den Entstehungsprozess an domat iwwert de Verlaf vun der Aktivitéit aus. Eng prozessorientéiert
Approche interesséiert sech awer och a grad dofir, wéi e Produit oder e Resultat entstinn (am Beispill
méi wait uewen erklaren d'Sandra an de Mattis, iwwerdeems si de Georges bastelen, firwat datt
dése schlussendlech méi kleng ausfalt, wéi et ursprénglech geplangt war). Ouni d'Wichtegkeet vun
de Resultater vun enger Aktivitéit a Fro ze stellen, géllt et an enger prozessorientéierter Approche
och op de Wee ze kucken, deen d'’Kand mécht, fir zu engem Resultat ze kommen, an op d’'Sprooch,
déi hatt heifir gebraucht (beispillsweis wann hatt erkldert, firwat hatt dése Sujet an net en anere
wielt, wann hatt déi verschidden Etappe beim Klasséiere vun de Spillsaachen no bestémmte Kritare
beschreift asw.).

Prozessorientéiert heescht mat Bléck op d'Sproocheléieren, datt deen dynameschen Emgank mat
der Sprooch am Méttelpunkt steet. Eng prozessorientéiert Approche léisst dem Sproochgebrauch
vun de Kanner net némme Raum, ma si interesséiert sech dofir, wéi eng Sproochen d’Kanner wéini,
wéi a mat wiem gebrauchen. Hei gétt siichtbar, wéi d’Kanner sech beim Emgank mat Sprooch
uleeén a wéini fir si wéi eng Sprooch vu Bedeitung ass.

Am Ufank vum Schouljoer fdlt dem Enseignant op, datt e puer Kanner haaptséchlech am Frdispill,
awer och an aneren ARtivitéiten, op déi franséisch Sprooch zeréckgriifen. Net all Kand an der Klass
schwitzt a versteet déi franséisch Sprooch. Verschidde Kanner schwitzen aner Eischtsproochen,
wei Portugisesch, Spuenesch oder Englesch. Ee Moie spillen d'Sarah, den Tiago, d'Jessica an
de Luca Restaurant. Dem Enseignant fdlt op, datt si déi franséisch Sprooch als gemeinsam
Kommunikatiounssprooch wielen, wa si zesumme spillen. An deem Moment, wou en anert Kand
dobdikénnt, dat kee Franséisch kann, gi si op eng Méschung aus Létzebuergesch a Franséisch
iwwer.



Et ass nozevollzéien, datt d'Sarah, den Tiago, d'Jessica an de Luca op déi franséisch Sprooch
zeréckgraifen, wa si matenee spillen, well et déi Sprooch ass, déi si alle véier schwdtzen a verstinn.
Et ass awer och interessant ze gesinn, datt si probéieren, fir d'Sprooch ze wiesselen, wann en
anert Kand dobadikénnt; si wéllen him deen Ament d'Méiglechkeet ginn, voll a ganz an hiert Spill
eranzeklammen. Béides ass gerechtfertegt an huet seng Plaz an der Schoul.

E prozessorientéierte Bléck hélleft d'Sproochverhale vun de Kanner besser ze verstoen: Den
Erwuessene gesait, firwat d’Kanner wéi eng Sprooch gebrauchen a firwat si verschiddentlech téschent
de Sprooche wiesselen. Doniewent ginn hei Pisten op, wéi dat Franséischt als Ausgangspunkt fir
d’Léiere vun der Iétzebuergescher Sprooch genotzt ka ginn (cf. Kapitele 6 a 7) - andeems op eng
Faegkeet zeréckgegraff gétt, déi d’Kanner spontan an natierlech gebrauchen: Brécken téschent de
Sproochen ze bauen.

D’Kand a sdii Léierprozess verstoen

Op dem Kand sdi Léierwee ze kucken, heescht ze gesinn, wou d'’Kand an engem bestémmte
Moment drun ass, wéi e Stéck vum Wee hatt scho gemaach huet a wat nach virun him 13it. Eng
genee Beobachtung an de Bléck op d’'Sproochproduktioune vun de Kanner ginn dem Enseignant/
der Enseignante an dem Educateur/der Educatrice d’'Méiglechkeet, ze gesinn, wou d’Kanner an
hirem Sproochléierprozess dru sinn a wat si brauchen, fir weiderzekommen.

lwwergeneraliséierunge weise beispillsweis, datt e Kand eng bestémmte grammatesch Reegel
beherrscht (,hien huet mam Ball gespillt®; .ech hunn en Apel geiesst”; ,Waasser gedrénkt”). Deen
ndchste Schrétt ass et, fir téschent der Reegel (Vergaangenheetsforme gi mat Héllef vum Prdfix
.ge-" gebilt, de Verbstamm orientéiert sech un de reegelméissege Verben) an deene verschiddenen
Ausnamen ze differenzéieren.

Natierlech daerf net all Sproochmoment zu enger Bewdertung féieren - zum Engen, well
d’'Sproochentwécklung net linear verleeft, an zum Aneren, well den Erwuessene soss de Bléck fir
dat Wesentlecht verléiert.



Dem Kand siii Léierprozess siichtbar maachen

D'Dokumentatioun warend dem Sproochléierprozess vun engem Kand spillt an enger
prozessorientéierter Approche eng wichteg Roll. D'Zil, mat deem eng Dokumentatioun erstallt gétt,
huet en Afloss op d'Aart a Weis, wéi dés gemaach gétt.

e Geet et drém, de Léierprozess vun de Kanner duerzestellen a fir si selwer grad wéi fir hir
Eltere siichtbar ze maachen, si beispillsweis de Portfolio, d’Léiermapp oder de Classeur eng
Méiglechkeet. Duerch d',Veréffentleche* vun de Kanner hire Bauwierker, Geschichten, Biller,
Skulpturen asw. kréie si eng Waertschatzung, déi iwwert de Klassesall erausgeet.

e Zousatzlech zu Biller, Fotoen, Geschichten asw. kénne schréftlech Umierkunge vum Erwuessenen
d'Meilesteng an déi wichteg Etappen op dem Léierwee an hirer ganzer Bandbreet faassbar
maachen. Doniewent hélleft him d'Verschréftlechung vu sengen Observatiounen, fir weider
Spill- a Léiermomenter ze plangen, déi et de Kanner erméiglechen, an hirem Léierprozess
weiderzekommen.

e Eng Geschicht eegent sech besonnesch gutt, fir e Léierwee ze beschreiwen, well si, wa si
am Originaltoun vun de Kanner opgeschriwwe gétt, esouwuel den Entstehungsprozess wéi
d'Resultat u sech dokumentéiert.

o Niewent dem visuelle Volet kénnen d'Sproochproduktioune vun de Kanner awer och opgeholl
ginn. D'IT-Technologien (beispillsweis d'Outilen aus dem Berdich vum Storytelling) erméiglechen
et de Kanner, hir Sproochproduktiounen op eng einfach Aart a Weis festzehalen. Dést ass net
némmen héllefraich fir déi Erwuessen, wa si weider Léiermomenter plangen, ma erweidert
och d'Perspektiv vun den Elteren op de Kanner hire Sproochléierprozess. Fir d'’Kanner selwer
verléiert d’Sprooch domat e Stéck vun hirer Abstraktheet: Si ka verannert ginn, si ass och nach
deen aneren Dag ze héieren, wann d’Kanner erém an d'Schoul kommen. Si kann émmer erém
gelauschtert oder awer geldscht ginn. D'Sprooch an och de Kanner hir Stémm verflitt net am
Raum, ma si kritt eng weider Dimensioun: Si gétt graifbar.

> An désem Beriich ass de Projet vun der Uni Létzebuerg ronderém d'App iTEO ervirzehiewen: Kirsch, C.; Bes lzuel, M. A.
(2017). Emergent multilinguals learning languages with the iPad app iTEO: a study in primary schools in Luxembourg.
Aus: Language Learning Journal, DOI: 10.1080/09571736.2016.1258721 URL: http://orbilu.uni.lu/handle/10993/29299
(01.08.2018)

Grafik 6: Grondleeénd Prinzipie vu sproochlecher
Bildung am éischte Cycle










D’grondleeénd Prinzipie vu sproochlecher Bildung, déi am fénnefte Kapitel beschriwwe ginn,
ginneng Antwert op d'Fro, wat am Kontext uum Sproocheléieren am éischte Cycle wichteg ass, a
wat déi allgemeng Approche, déi dohannertsteet, charakteriséiert. Spéitstens hei gétt et Rloer,
datt Sprooch émmer an iwwerall ass, an alle Momenter a Situatiounen am Schoulalldag. An
désem sechste Kapitel gétt de Fokus elo op eben dés verschidde ,Sprooch-Momenter” geluecht
(Wéini gebraucht wie wéi eng Sproochen?). Fir d'éischt gétt d'Wichtegkeet vun enger flexibeler
Gestaltung vum Dagesoflaf beschriwwen. Uschléissend gi verschidde Sproochmomenter am
éischte Cycle am Detail virgestallt: Alldagssituatiounen, dat frdit Spill, dat am éischte Cycle e
besonnesche Stellewdert huet, geplangten Aktivitéiten aus verschiddene Léierberdicher, déi
net primdr sproochlech Ziler hunn, a geplangte sproochlech Aktivitéiten. Et gétt téschent een-
a meéisproochege Momenter énnerscheet. An eesproochege Momenter steet eng Sprooch am
Fokus; a méisproochege Momenter ginn e puer Sproochen niewent- oder matenee gebraucht.
Zum Schluss ginn d’Eischtsprooche vun de Kanner an de Bléck geholl.

6.1 Flexibilitéit

E Konzept vu sproochlecher Bildung, dat d'’Kand an de Méttelpunkt stellt, brauch eng gewésse
Flexibilitéit. Dat heescht engersdits, datt et deem Rechnung dréit, wat d'’Kand matbréngt
(ressourcenorientéiert a sproochiwwergraifend), wat hatt interesséiert, wat hatt gutt kann a wat
hatt brauch (ganzheetlech a bedierfnesorientéiert). Anerersaits bezitt et sech awer och op de
Kontext, andeems et dovun ausgeet, datt Sprooch émmer an iwwerall entsteet (kontinuéierlech
a kohdrent), zesumme mat aneren, an enger Situatioun an aus enger Situatioun eraus (interaktiv,
kontextualiséiert a prozessorientéiert). Flexibilitéit ergétt sech deemno wéi vum selwen aus de
padagogeschen Eckwaerter eraus, déi am fénnefte Kapitel beschriwwe gi sinn; si bezitt sech op
d'Wiel vun den Inhalter an den thematesche Schwéierpunkten, d’Zesummestellung vun de Gruppen
an de Gebrauch vun de Sproochen.

Eng flexibel Approche ass glaichzaiteg eng differenzéiert Approche. An désem Kontext sief eng
Definitioun erausgepickt. D'Jacqueline Caron, eng zu Létzebuerg bekannten a beléifte kanadesch
Padagogin, schreift iwwert d'Differenzéierung (2008, S. 2):

.La différenciation est d'abord une philosophie de vie et de travail. Cette philosophie guide
I'ensemble des pratiques pédagogiques. Cet état d'esprit se refléte dans la maniére de penser
I'enseignement, 'apprentissage et 'évaluation, et elle se traduit nécessairement dans notre
agir pédagogique quotidien. C'est aussi une fagon de percevoir les différences, de vivre avec
elles, de les exploiter et d’en tirer avantage. (...) Cette facon de penser et d'agir se traduit par
le souci constant de déuvelopper les potentialités de chaque éléve en prenant appui sur ses
propres ressources au point de départ et en l'aidant a construire de nouvelles ressources qui
lui donneront accés a un plus haut niveau de compétence. Pédagogiquement, je dirais que la
différenciation, au sens large du terme, regroupe toutes les facons possibles de tenir compte
de I'hétérogeénéité des éléves (profils et parcours d’apprentissage). Par contre, dans une vision
plus spécifique, elle fait référence a toutes les interventions que l'enseignant doit poser au

regard des processus d'apprentissage afin d'assurer la réussite optimale a chaque apprenant.”



Themen, Projeten an Aktivitéiten, déi sech fir dat interesséieren, wat d'Kanner interesséiert, déi
d'Froe stellen, déi si sech stellen, an hinne versichen dat ze ginn, wat si brauchen, wierke sech
erwisenermoosse férderlech op d'Sproochentwécklung aus (cf. Albers 2011). Fillt e Kand sech an
enger bestémmter Situatioun duerch dat, wat hei gemaach a gesot gétt, ugesprach, wéllt hatt (mat)
maachen a (mat)schwatzen.

Themen, Projeten an Aktivitéite k&nne sech spontan, ,einfach esou®, erginn:

Nodeems et an deene leschten Deeg vill gereent huet, ass de Sandeemer, deen op der Spillplaz
vergiess gi war, méi wéi hallef mat Waasser geféllt. D'Kanner kénnen et bal net gleewen, datt
esou vill Waasser vum Himmel gefall ass. Deen hallef vollen Eemer faszinéiert si a si versichen,
dat, wat si net verstinn, a Wierder ze paken: , Tu sais, la pluie elle vient du ciel. Pourquoi?”; ,Wunnt
d'Waasser an der Wollek?"; ,A dgua estd nas nuvens. Nas nuvens?; ,Firwat sinn d'Wolleke wdiss?";
.Si si émmer wdiss?” asw. E Projet ronderém d'Waasser an all senge Formen deit sech un.

Si kénnen awer och vum Erwuessenen no bestémmte Gesiichtspunkten ausgewielt oder mat de
Kanner zesumme geplangt ginn. Wichteg ass et, fir dat am Bléck ze behalen, wat fir d'Kanner vu
Bedeitung ass.

Dem Elina seng Kaz huet Bébeeé kritt; stolz weist hatt deenen anere Kanner d’'Fotoe vun deene
Klengen. De Paolo huet och eng Kaz doheem (,Ass awer branco ... wéiss mat bésse schwaarz!”).
D’Amélie huet e Mierschwéngchen an de Lenni direkt e ganzen Zoo, wéi hie seet, mat Kéi, e puer
Pderd, dem Hond Larry an enger ,Millioundausend” Hénger. D'Enseignante huet och Déieren
doheem, Spanne mat laange Been, déi hannert dem Schaf wunnen (,lgitt, wéi eekeleg!”; ,Dat si
keng Déieren!”; ,Bei mir heescht dat aranha!”; ,A bei mir pauk!"). An déser Situatioun entsteet
Sprooch vum selwen. Zesummen decidéieren d'Kanner an d'Enseignante, fir e Projet ronderém de
Kanner hir Déieren ze maachen: Den Ufank maachen d'Hausdéieren, vun de Kazen an den Hénn
iwwert d’Kanéngercher an d’Mierschwéngercher bei déi manner beléiften Aarte wéi Spannen a
Mais; da geet et bei d’'Déiere vum Bauerenhaff, a wie weess, wou d’Rees nom Besuch beim Lenni
nach hiféiert.



Wann den Erwuessene sech un den Intressien an de Bedierfnesser vun de Kanner orientéiert, gesait
hien, niewent deene vun him gewieltenen Themen an Aktivitéiten, zditlech Plagé vir, déi Raum fir hir
Iddie loossen. Dofir ass eng gewésse Flexibilitéit an der Joresplanung néideg.

.Le programme d'activités (curriculum) représente la pierre angulaire de 'éducation a la petite
enfance. Toutefois, ce programme n'arrive pas « prét a servir » ; il faut le voir comme dynamique
et changeant. Ce n'est pas un outil concu de « U'extérieur » (...). Ce n'est pas non plus un outil
concu pour plusieurs années a venir puisque, d'année en année, le groupe d'enfants change.
Bien qu'une planification globale puisse étre pensée pour une année compleéte (thémes, projets,
sorties...), la révision du programme [d'activités] se réalise au quotidien en fonction, entre
autres, du groupe d'enfants et de chaque enfant qui le compose, du temps requis pour sa mise

en application, de l'évaluation et des améliorations a apporter.” (Lalonde-Graton 2003, S. 45)

Fir datt sproochlech Bildung geléngt, ass d’'Gruppendynamik wichteg. D'Spillen an d'Schaffen an
engem Grupp vu Kanner, déi sech gutt verstinn, kann eng enorm Motivatioun ginn, fir ze schwatzen.
Doniewent kénne bewosst geplangte Gruppekonstellatioune beispillsweis deene méi scheie Kannet,
déi dacks riskéieren, net zu Wuert ze kommen, Plaz an Zait ginn, fir sproochlech aktiv ze ginn. Oder
deene Kanner, déi vu sech aus net beienee fannen, d’'Méiglechkeet ginn, zesummen enger Aktivitéit
nozegoen.

Virun allem an deene méi fraie Momenter gétt den Erwuessene vill driwwer gewuer, wat de Kanner
wichteg ass, wat si an deem Ament beschaftegt a wéi si zouenee stinn:

o Weéi eng Kanner spille mateneen a firwat? Well si déi selwecht Sprooch schwatzen? Well si
ahnlech Intressien hunn? Well si gutt matenee kénnen?

o Weéi eng Kanner gi gutt mateneen eens? A wéi enge Konstellatiounen entsteet éischter Strait?
Wouduerch entsteet de Strait?

¢ Wou sinn nei Fréndschaften am Gaang z'entstoen? Wéi eng Kanner gi sech aus de Féiss?

o (étt et Situatiounen, an deene méi jonk a méi al Kanner éischter matenee spillen? Oder Jongen
a Meedercher? A wéi enge Situatiounen ass dat éischter net de Fall?



e A wéi enge Konstellatioune respektiv a wéi enge Situatioune kénnt et zu sproochlechen
Interaktiounen? A wéi engen éischter net?

o Weéi eng Kanner ergraife vu sech aus d'Initiativ an/oder d’'Wuert? Wéi eng Kanner loosse sech
gare matzéien?

o Weéini, wou a firwat entsti Kommunikatiounsbarriéren? Wann d’'’Kanner sproochlech némmen
ageschrankt matenee kommunizéiere kénnen? Wann een oder méi Kanner ze vill dominant
sinn? Wa verschidde Kanner sech sproochlech ofgrenzen?

o Wéi verstannege sech Kanner énnerteneen, déi verschidde Sprooche schwatzen? Graife si op
eng gemeinsam Kommunikatiounssprooch zeréck? Wiessele si téschent de Sproochen hin an
hier? Schwatze si mat den Aen, den Hann, de Féiss? Wa jo, wéini?

Doniewent spillen d'Ziler, an désem Kontext virun allem déi sproochlech Ziler, eng wesentlech Roll:

e Geet et an éischter Linn drém, fir Loscht op Sprooch ze maachen, d’Kanner z'encouragéieren,
fir d'Wuert z'ergraifen a sech sproochlech matzedeelen (beispillsweis andeems si zesummen
e beléiftent Lidd sangen oder e Kand erzielt, wat him virdrun an der Paus besonnesch gutt
gelongen ass)?

o Sti konkret sproochlech Zilsetzungen am Méttelpunkt (beispillsweis e bestémmte Wuertschaz
kenne léieren a gebrauchen, Froe stellen an Antwerte ginn, den Handlungsverlaf vun enger
Geschicht beschreiwen asw.) oder stinn aner Aspekter am Méttelpunkt an d'Sprooch ass
némmen ee Méttel énnert aneren, fir en Zil z'erreechen (e gemooltent Bild beschreiwen,
deenen aneren erklaren, wéi eng Bastelaarbecht entstanen ass, e mathematesche Léisungswee
beschreiwen asw.).

Heefeg gétt an der Didaktik téschent homogenen an heterogene Léiergruppen énnerscheet. Mat
Bléck op d’Ennerschiddlechkeet vun de Kanner kann een dovun ausgoen, datt et homogen Gruppen
an dar Form net gétt. Den Hans Briigelmann bezeechent si esouguer als ,didaktesch Fiktioun“ an
als ,padagogesch Sakgaass* (2010). Amplaz vun homogene Léiergruppe geet et am éischte Cycle
éischter drém, mat Momenter Gruppen no gemeinsame ,Mierkmoler® zesummenzestellen: en
ahnlechen Entwécklungsstand, déi selwecht Eischtsproochen, gemeinsam Intressien asw. Doniewent
maachen awer och Gruppenzesummestellunge Sénn, déi explizit op d’Ennerscheeder téschent de
Kanner setzen an déi domat d'Heterogenitéit ganz bewosst notzen: Kanner mat verschiddenen



Eischtsproochen, déi eng gemeinsam Kommunikatiounssprooch notzen, fir mateneen ze schwatzen,
méi jonk a méi al Kanner, déi vunenee léieren asw.!

Wa Kanner mat énnerschiddlechen Eischtsprooche matenee spillen oder enger gemeinsamer
Aktivitéit noginn, gi si sproochlech heefeg aner Weeér wéi déijéineg, déi den Erwuessene virgesinn
huet. Sie setze garen hire gesamte Sproochrepertoire an, fir effikass an enger bestémmter Situatioun
ze kommunizéieren: Si Iéine sech Wierder aus anere Sproochen, wiesselen téschent de Sproochen
hin an hier, iwwersetze fir en aneren asw (cf. 7.3.1, S. 130). Fir e séllege Sproochwéssenschaftler ass
dése flexibelen an dynameschen Emgank mat de Sprooche Bestanddeel vum Sproocheléieren a
meéisproochege Kontexter:

.But when children with different linguistic profiles are involved in group work, children
violate the language use norms of the classroom, using languages flexibly to support their

understandings and building conceptual and linguistic knowledge.” (Garcia 2009, S. 153).

Wichteg ass et hei, net aus den Aen ze verléieren, op wat et an enger bestémmter Situatioun oder
Aktivitéit ukénnt. Wann et ém eng bestémmte Sprooch geet (Létzebuergesch oder Franséisch), ass
et wichteg, datt dés och déi gemeinsam Kommunikatiounssprooch an dar jeeweileger Situatioun ass
(cf. 6.25, S. 96). Geet et awer beispillsweis drém, erauszefannen, wéi eng Géigestann schwammen
a Wéi eng énnerginn, kann dat an enger oder méi Sprooche geschéien, jee nodeem, wéi eng
Sproochen d’Kanner, déi dat zesummen ausprobéieren, schwdtzen. Hei ass d'Sprooch an deem
Moment Méttel zum Zweck an déi physikalesch Eegenschaften, déi et z'entdecke géllt, bleiwen déi
selwecht, och wann d'Sprooch, déi genotzt gétt, fir si ze beschreiwen, eng aner ass (ibid.).

' De Gesetzgeber ass och op dése Wee gaangen: ,Chaque équipe pédagogique d'un cycle d’apprentissage a pour missions:
(...) d'organiser, en cas de besoin et pour des périodes de courte durée, la répartition des éléves d’'un cycle dans des
groupes d'apprentissage de besoin, de projet et d‘intérét a composition variable afin de placer chaque éléve dans des
conditions optimales d’apprentissage.” (Article 1er, point 2 du reglement grand-ducal du 27 avril 2009 fixant les missions et
le fonctionnement de I'équipe pédagogique ainsi que les attributions et les modalités d’'indemnisation du coordinateur de
cycle.)



6.2 Verschidde Sproochmomenter am éischte Cycle

Sproochlech Bildung am éischte Cycle ass an de Schoulalldag integréiert: Si geet dovun aus, datt
Sprooch émmer an iwwerall entsteet - an alle Situatiounen, an deene Kanner zesumme spillen,
molen a bastelen, sangen an danzen, zielen, vergldichen a klasséieren, lafen, sprangen, rutschen a
klammen; wa si zesummen iessen, d’Hann an d'Zann waschen, sech prett maache fir an d’Paus oder
fir heemzegoen asw. D'’Konzeptioun vu sproochlecher Bildung fir den éischte Cycle mécht bewosst
den Ennerscheed téschent dem Sproochgebrauch a sougenannten Alldagssituatiounen an deem a
geplangten Aktivitéiten. D'Alldagssituatioune stinn am Kapitel 6.2.1 am Méttelpunkt. An d'Kategorie
vun de geplangten Aktivitéite falen esouwuel Aktivitéiten, déi net an éischter Linn sproochlech
Ziler hunn, wéi beispillsweis naturwéssenschaftlech Experimenter oder Problemléisen am logesch-
mathematesche Beradich (cf. 6.2.3, S. 78), wéi och geplangten Aktivitéiten, déi als Haaptzil hunn,
d’Kanner an hirer sproochlecher Entwécklung weiderzebréngen (cf. 6.2.4, S. 82).

Wat versteet een énnert Alldagssituatiounen?

Alldagssituatioune sinn, wéi den Numm et scho seet, Momenter, déi zum alldeeglechen Oflaf an
der Schoul gehéieren: D'Begréissung, wann d’Kanner moies an d'Schoul kommen, d'Un- an Ausdi
vun de Schong an der Jackett, d'Virbereede vum Moleck, de Moiesdésch, d'Raumen nom Fraispill,
d'Paus, de Wee an den Trajet an de Bésch, fir némmen dés ze nennen. Et sinn déi Situatiounen,
déi heefeg vir, no oder téschent déi geplangten Aktivitéite falen. An all dése Situatiounen entsteet
Sprooch quasi niewebai. Et ass dat, wat de Claudio Nodari als ,Potere” bezeechent (Neugebauer/
Nodari, 2012, S.18): E spontanen Austausch, deen zum dacksten aus der Situatioun eraus ronderém
e gemeinsame Sujet entsteet; hei gi vill a wichteg Informatiounen doriwwer matgeliwwert, wat
d’Kanner interesséiert a beweegt.

De Wuertschaz ass jee no Situatioun en aneren: lesswuere beim Moiesdésch, Kleedungsstécker beim
Un- an Ausdinn, Spillsaache beim Raumen, de Kierper an d'Hygiéne beim Gank op d'Toilette oder



beim Hann- an Zannwaschen, d'Joreszaiten an der Paus asw. Verschidde grammatesch Strukturen
trieden och jee no Situatioun geheeft op. Beispillsweis gétt den Imperativ dacks beim Spillen an
der Paus gebraucht: ,Komm mat op d’Klunsch!* ,Looss mech rop!* asw.; Froe gi beispillsweis beim
Moiesdésch geheeft gebraucht: ,Wat ass an der Késcht?", ,Wie wéllt Waasser drénken?”, ,Ass dat
gutt?* asw.

D'Wichtegkeet vu Ritualer

Ritualer spillen an désem Zesummenhank eng wichteg Roll: Et sinn dést gereegelt an zaitlech kloer
strukturéiert Handlungsofleef, déi Emmer erém énnert déser Form optrieden. Si hunn en Ufank an
en Enn a lafen no engem bestémmte Verlafsschema of. Doduerch gi si de Kanner Orientéierung, e
Gefill vu Sécherheet a Gebuergenheet. Ritualiséiert Evenementer wéi Gebuertsdeeg oder Feierdeeg
oder ritualiséiert Handlungen, wéi beispillsweis d'Stéiluucht, déi ugefaange gétt, ier eng Geschicht
erzielt gétt, héllefen de Kanner, hiren Dagesoflaf ze strukturéieren. Andeems si dacks an der Ufanks-,
Schluss- oder Iwwergangsphas vun Aktivitéite stinn, maache si et de Kanner méi einfach, fir an eng
nei Situatioun an och an eng nei Sprooch eranzekommen (cf. Horn et al. 2011, S. 5). D'Sprooch, déi
bei Ritualer gebraucht gétt, bleift meeschtens déi selwecht a verstaerkt domat den Androck vun
enger gldichbleiwender Situation; si Iéisst sech méi liicht verhalen a méi liicht mat enger bestémmter
Situatioun a Verbindung bréngen.

D'Spill hélt am éischte Cycle eng besonnesch Plaz an. Et ass eng vun den Haapttategkeete vum
Kand an et ass zentral fir seng Entwécklung op alle Plang. D'Zait vum ,fraie Spill* ass, wéi den
Numm et seet, an der Reegel ,frai* vu virdefinéierten Ziler an Themen: D'’Kanner decidéiere selwer,
wat si wélle spillen, wéi a mat wiem si dat wélle maachen. D'Bandbreet vun de sproochlechen
Aktiounen an Interaktiounen ass am Fraispill besonnesch grouss; D'’Kanner begleeden hiert Spill
mat entspriechende Gerdischer (,Miauuu®, ,Brmmmm Brmmmm?®, ,Tattld" asw.); si beschreiwen,
wat si maachen a wéi si et maachen (,An da muss du nach een drop setzen, da gétt et nach méi
grouss!”, ,Fais comme ca!* asw.). Si plangen zesummen (,Du bass de Prinzessin an ech de Hex!*:
~Komm, mir bauen e gaaaaaanz groussen Tuerm!*); si verhandelen a siche gemeinsam no Léisungen



(,Ech brauch dat Blot. Du kriss dat Gielt.”); si verdeedegen hire Standpunkt (,,Kénni muss schlofen.
Ass midd. Neen, net opstoen. Muss hei bleiwen. Ass midd!";, ,Eu nao quero! Nee! Nee!"; ,War dat
net!"). Si grdifen hei spontan op déi Sproochen zeréck, mat deene si an dar jeeweileger Situatioun a
mat deem jeeweilege Spillpartner am beschten eens ginn an déi dat am beschten erémginn, wat si
wélle soen (cf. 2.1.3, S. 9). Esou kann et virkommen, datt Kanner mat dér selwechter Eischtsprooch
matenee spillen, well si sech opgrond vun hirer Sprooch enaner méi no fillen an et hinne méi liicht
falt, sproochlech Z'interagéieren. Et kann awer och sinn, datt d’Kanner, andeems si eng bestémmte
Sprooch gebrauchen, sech wélle bewosst vun anere Kanner ofgrenzen an ,énnert sech* wélle
bleiwen. Wann een- a meéisproocheg Kanner matenee spillen, gétt dacks op eng gemeinsam
Kommunikatiounssprooch zeréckgegraff an/oder d'’Kanner wiesselen téschent de Sproochen hin
an hier, jee nodeem, wéi eng Sproochen hir Spillpartner versti respektiv wéi wait hir kommunikativ
Kompetenzen an deene jeeweilege Sproochen entwéckelt sinn.

JFreispiel ist nicht ersetzbar. Das Kind wdhlt sein Spielmaterial aus, entscheidet iiber seinen
Spielverlauf und bezieht gern und hdufig Spielpartner/innen mit ein. Sein selbstbestimmtes
Spiel Rann von den Erwachsenen bereichert werden durch angemessene Raumgestaltung,
motivierendes Spielmaterial, durch Regeln, die dem Kind Sicherheit und Zugehérigkeit bieten,
durch Anerkennung, Verstdrkungen und Unterstiitzung sowie durch eine hohe Mitbestimmung

der Gruppenmitglieder.”(Pausewang)

D’Plaz vum Létzebuergeschen am Frdispill

D'Meenungen doriwwer, wéi eng a wéi vill Plaz déi Iétzebuergesch Sprooch am Fraispill, virun allem
a sproochlech heterogene Gruppen, soll hunn, ginn auserneen. Argumenter fir ee méi oder manner
gereegelte Sproochgebrauch warend dem Fraispill beruffe sech op déi séllege Méiglechkeeten,
déi sech hei bidden, fir Kompetenzen an der létzebuergescher Sprooch z'entwéckelen. Dat
Argument u sech ass net falsch, tréfft awer némme bedéngt zou, wann ee sech virun Ae féiert,
wéi vill verschidde Momenter et am Schouldag gétt, fir Sprooch kénnen eranzebréngen an
erauszekéddelen (Alldagssituatiounen, geplangten Aktivitéiten a verschiddene Berdicher asw.). En
aneren heefeg genannte Grond weist dorop hin, datt de Gebrauch vun den Eischtsproochen op
Kaschte vun der Entwécklung vum Létzebuergesche geet. Wéssenschaftlech Erkenntnisser iwwert
d'Sproochentwécklung vu méisproochege Kanner an déi wichteg Roll, déi d'Eischtsprooche beim



Léiere vun neie Sprooche spillen (cf. Kapitel 2), weisen, datt dat net stémmt. Weider gétt dacks
gefaart, datt (nach) manner Zait bleift, fir Létzebuergesch ze léieren, wann d’Kanner esou schwdtze
kénnen, wéi si wéllen. Och dést Argument ass méttlerweil widderluecht.2 Wann ee sech doriwwer
eraus d'Funktioun vum Fraispill virun Ae féiert, schéngt et op der Hand ze leien, datt d’Kanner hei
d'Méiglechkeet mussen hunn, fir hir Eischtsproochen ze gebrauchen. Déi villfalteg Erfarungen, déi
si am Fraispill maachen, déi si vu sech aus maachen, dierfen net un der Sprooch scheiteren. Soss
verléiert d‘Fraispill e gudden Deel vu sengem Potential.

D’Roll vum Erwuessenen am Frdispill

Och wann d’Kanner hir Aktivitéite frai wielen, heescht dat net, datt den Erwuessenen hei net
gebraucht gétt.

+Was und wie das Kind spielt, ist aber seine eigene Entscheidung. Der Einfluss der Erzieher/
innen [und Lehrer/innen] wird den Entscheidungen des Kindes jedoch Richtungen geben

Rénnen.” (Pausewang)

Den Enseignant/d’Enseignante an den Educateur/d’Educatrice begleeden am Hannergrond d'Spill
vun de Kanner, ginn, wann et néideg ass, Impulser, bréngen d'Spillpartner beieneen oder héllefen,
Strait ze schlichten. Den Erwuessene kann a senger Roll als Spillbegleeder an ,,Impulsgeber* Brécken
téschent de Kanner an de Sprooche bauen. Doriwwer eraus gétt et Situatiounen, an deenen d'frai
Sproochwiel vun de Kanner un hir Grenze stéisst: Emmer dann, wann e Kand riskéiert ausgeschloss
ze ginn oder ze sinn, well hatt beispillsweis d'Sprooch, déi gebraucht gétt, net versteet, bleift ze

2 Am Beraich vum Zweetsproocherwerb ass laang Joren ugeholl ginn, datt den Erfolleg, mat deem een eng Sprooch léiert, mat
der Zait klamme géif, déi een huet, fir dés Sprooch ze léieren. Méi Raum a méi Zait fir d’Eischtsprooche vun de Kanner géif
deemno manner Zait fir Létzebuergesch a Franséisch bedeiten, wat als Konsequenz hatt, datt d’Entwécklung an dése Sprooche
méi lues géif virugoen. Dés Hypotheese baséieren op dem Léiermodell vum Erzéiungswéssenschaftler John Carroll ,A model
of school learning” (1963). Experten aus dem Berdich vum Zweetsproochenerwerb bezweifelen allerdéngs d’Argument ,.the
greater the exposure, the better” (Van Avermaet/Sierens 2013, S. 4). D'Definitioun vu sproochiwwergraifende Kompetenzen,
déi den Jim Cummins als ,common underlying proficiency* bezeechent (Liesstrategien, Sproochwéssen asw.), esou wéi de
kognitiven a pragmatesche Méiwdert vun der Méisproochegkeet widderleeén d’Argument, datt den Zditopwand mat der
Qualitéit vum Sproocheléieren zesummegeluecht gétt (2000).



kucken, wéi hatt an d’'Spill kann zeréckfannen. Och hei spillt den Erwuessenen eng wichteg Roll,
andeems hie Brécken téschent de Sprooche baut, oder andeems hien zesumme mat de Kanner
iwwerleet, ob et net awer eng gemeinsam Sprooch gétt, déi jidderee versteet an déi d'Spill zesumme
wesentlech vereinfacht.

Fir den Enseignant/d’Enseignante an den Educateur/d'Educatrice ass dat frait Spill eng
Informatiounsquell par excellence iwwert de Sproochgebrauch vun de Kanner (niewent villen
aneren Informatiounen déi hien hei kritt): Wéini gebraucht e Kand wéi eng Sprooch mat wiem?
Wiesselt hatt téschent de Sproochen hin an hier? Wéini mécht hatt dat? Passt hatt d'Aart a Weis fir
ze schwadtzen der Situatioun un? Beispillsweis am Rollespill, jee nodeem, ob hatt ,Buttek”, ,Dokter*
oder ,Schoul” spillt?

Dést sinn Aktivitéiten, déi an der Reegel vum Erwuessenen, respektiv vum Erwuessene mat de
Kanner zesumme geplangt ginn an déi net an éischter Linn sproochlech Ziler hunn - wat net
wéllt heeschen, datt d'Sprooch hei keng Roll spillt: Mol- a Bastelaktivitéiten, Beweegungsspiller,
Lidder, rhythmesch Spiller an Experimentéiere mat verschiddene Klangkierperen; Aktivitéiten aus
dem logesch-mathematesche Berdich wéi beispillsweis Zuelespiller, Klasséieren a Sortéieren no
bestémmte Kritdren, Moossen, Weien, Vergldichen; d’Entdecke vun der Emwelt mat alle Sénner asw.
An dése Momenter kommen énnerschiddlech Facetté vu Sprooch zum Droen.

All Léierberdich huet seng Sprooch

D’Kanner wéllen de Klassesall émbauen. Zesumme mam Enseignant iwwerleeé si, wéi si hir Iddien
émsetze Rénnen: Wuer Rénnt de Moiesdésch hin? Wou soll de Bichereck seng Plaz kréien? Asw.
Well d'Still an der Métt uum Raum hénneren, gi si Ruerzerhand vun ddr enger Sdit vum Sall op
deéi aner geréckelt. Hei huele si awer nach émmer d'selwecht vill Plaz ewech! Doropshi kénnt de
Kanner d’lddi, fir d’Still openeen ze stellen. Allerdéngs stelle si séier fest, datt d'Tierm net ze grouss
dderfe ginn (den Enseignant bréngt de Begréff ,héich” an d'Spill), well si dés soss net méi geréckelt
Rréien. Veéier Still, dat geet: Also ginn Tierm mat véier Still ,gebaut”. Déi eng Kanner setzen d'Still



openeen an déi aner Rommentéieren d'Aarbecht: ,Hei feelt nach e Stull. Op dee roude kann nach
een drop.” ,Do sinn der five (et gétt nogezielt: one, two, three, four, fivel) ... fénnef ... too much ...
do muss ee fort.” (Den Enseignant grdift d’Ausso op: .Dat ass richteg. Et sinn ze vill Still. Ee muss
fort.”). E puer Kanner zielen d'Still vun all Tuerm an iwwerpréifen esou, ob d'Zuel stémmt. ,Zwee ze
villl", stellt e Kand fest a weist op déi zwee Still, déi iwwreg bleiwen. ,Den Tuerm ass awer kleng!"
(.niddereg” oder ,net héich”, wéi den Enseignant prdziséiert). ,Schued, et feelen der zwee!", stellt
en anert Kand fest. Wéi si fderdeg sinn, gesinn d'Kanner, datt d'Still elo vill manner Plaz anhuele
wéi virdrun. ,Mdi Stull ass deen éischten, do uewen!”, rifft op eemol e Kand a weist op dee roude
Stull. ,Nee, non, non, ce n’est pas vrai. Mdi Stull ass éischten. Le premier, regarde!”, dntwert en
anert Kand a weist op de Stull ganz énnen am Koup. ,Mdin ass do! Een, zwee! Do, zwee!", fiert
erém en anert weider. ,Jo, ddi Stull ass den zweeten an der Rei", priziséiert den Enseignant. En neit
Spill ass gebuer: D'Still gi vun uewen no énnen a vun énnen no uewe gezielt. Et sinn der émmer
d'selwecht vill, awer jee nodeem, wou een uféinkt mat zielen, kritt de Stull eng aner Plaz an der Rei.

Den Ausgangspunkt vun déser Aktivitéit ass d'Initiativ vun de Kanner, fir hire Grupperaum ,anescht
ze maachen®: Si hunn de Sall mat senge Méiglechkeeten a Limitten iwwert déi lescht Méint kenne
geléiert an elo ass et un der Zéit, fir duerch den Embau nei an aner Plazen ze schafen an de Raum
hire Bedierfnesser, déi am Laf vun der Zait anneren, unzepassen.? Bei der Plénneraktioun geet et och
drém, sech am Raum erémzefannen an désen duerch d’Embaue méi bewosst a méi differenzéiert
Z'erfaassen.* Zesummen iwwerleeén d’Kanner, wéi si d'Plénneraktioun émsetze kénnen. Raimlech
Relatioune wéi ,op“, ,énnert”, ,uewendrop” asw. ginn erfaasst a beschriwwen.> Nei Begréffer
wéi ,héich* an ,niddreg”, déi an déser Situatioun wichteg sinn, kommen dobadi. Den Zuelbegréff
gétt ganz niewebai gefestegt an ausgebaut, andeems d’Kanner d'Still zielen®, d'Plaz vun engem

Découverte du monde par tous les sens: exercer un jugement en exprimant son opinion sur différents espaces et leur
équipement en vue de leur utilité relative; en exprimant des opinions et des préférences concernant des expériences avec
son environnement; établir des interrelations en identifiant des possibilités d'aménagement d’'un espace en rapport avec
son utilisation (MENFP 2011, S. 140 an 141).

S'orienter dans le plan et dans I'espace; se repérer dans son environnement scolaire (ibid., S. 116).
Situer des objets les uns par rapport aux autres; connaitre et utiliser des notions spatiales en situation (ibid., S. 116).

S'orienter dans I'espace numérique: réaliser des collections avec un nombre précis d'éléments; comparer des collections
d’objets; réaliser et regrouper des collections équipotentes (ibid., S. 117).



‘

bestémmte Stull an der Rei bestémmen’ a Quantitéiten (,,ze vill“, ,ze mann"“) matenee verglaichen.®
Grondleeénd Rechenoperatioune kommen hei och zum Asaz: ,Et sinn der zwee ze vill!*, ,Et feelen
der zwee!*® All dés Handlunge wieren ouni Sprooch net méiglech.’

An déser Situatioun gétt e spezifesche Wuertschaz gebraucht, fir d’raimlech Relatiounen a
Quantitéiten a Wierder ze faassen a mathematesch Handlungen ze beschreiwen. Jee no Léierberdich
variéieren d'Begréfflechkeeten (sangen, danzen, Lidd, Piano, Résel, Trommel, Fliitt am musikalesche
Beraich; Waasser-, Wuess- a Gouachefaarwen, Tuschstéfter, rappen, falen, knieden asw. bei Mol- a
Bastelaktivitéien), déi an der alldeeglecher Kommunikatioun baussent dem schoulesche Kontext
net an der selwechter Mooss gebraucht ginn. Dése Wuertschaz kann deemno net automatesch
virausgesat ginn. Fir Kanner, déi mat enger anerer/mat aneren Eischtsprooch(e) wéi Létzebuergesch
a Franséisch doheem opwuessen, ass d'Erausfuerderung dacks duebel: Si léieren eng nei Sprooch
an doriwwer eraus och nach eng nei Form vu Sprooch, déi virun allem am schoulesche Kontext
gebraucht gétt (cf. 4.3.2, S. 20). Am Beispill uewe kommunizéieren d'’Kanner op Létzebuergesch.
Muenchmol graife si och op aner Sproochen zeréck, wann hinnen de létzebuergesche Begréff net
afalt oder wa si désen nach net hunn - dee Moment baut den Enseignant d’'Bréck téschent de
Sproochen (cf. 7.3, S. 130). Muenchmol grdife si awer och op eng aner Sprooch zeréck, fir hiren
Aussoe méi Gewiicht ze ginn (,Mdi Stull ass den éischten. Le premier, regarde!”).

Déi verschidde Sproochhandlungen hunn an der Situatioun uewen alleguer hir Plaz; hei geet et
jo net virrangeg ém d'Sprooch, ma d'Sprooch ass e Méttel, fir zesummen an enger Situatioun
handlungsfaeg ze sinn. Andeems den Erwuessenen d'Bréck téschent de Sprooche vun de Kanner
an der Schoulsprooch baut, gétt hien hinnen de |étzebuergesche Wuertschaz, deen gebraucht
gétt, fir dés Situatioun ze beschreiwen. Hie suergt domat implizit dofir, datt d'Létzebuergescht als
gemeinsam Kommunikatiounssprooch prasent ass, ouni de Gebrauch vun der Sprooch ze vill ze

7 Savoir utiliser la chaine numérique; repérer des positions d’objets dans une collection; situer les nombres les uns par rapport
aux autres (ibid., S. 117).

8 Comparer des collections d'objets en utilisant des procédures numériques (ibid., S. 117).

9 Savoir effectuer des opérations arithmétiques: savoir organiser des collections plus grandes en effectuant des groupements
et des échanges; approcher I'addition et la soustraction dans des situations de la vie courante (ibid., S. 117).

10 parler en interaction: suivre les propos de ses interlocuteurs; répondre a des questions; réagir aux propos d’'autrui; exprimer
ses idées et son opinion (ibid., S. 60).



strukturéieren, well dat der Dynamik vun der Aktivitéit wahrscheinlech net gutt géif doen. Jee no
Klass an no Sproochkenntnisser vun de Kanner kann den Erwuessenen an déser Aktivitéit och op déi
franséisch Sprooch zeréckgraifen, dat am Sénn vun engem flexibele Gebrauch vun de Sproochen.

All Liewensraum huet seng Sprooch

D'Erfuersche  vum Liewensraum ronderém d'Schoulgebai an doriwwer eraus ass fir
d'Sproochentwécklung vun de Kanner vu grousser Bedeitung. D'Spillplaz bei der Schoul, d’'Schwamm
an der Nopeschstad, de Bésch um Enn vum Duerf, de Maart: Alles dat si Plazen, déi virwétzeg
maachen, déi némmen drop waarden, entdeckt an erfuerscht ze ginn. Fir dat, wat et hei ze gesinn
an ze maache gétt, brauchen d'Kanner Sprooch, a fir et méiglechst genee ze beschreiwen, brauche
si eng méiglechst prazis Sprooch: Verbe ginn ausdifferenzéiert, Adjektiver an Adverbe gi gebraucht;
dat, wat wichteg ass, gétt besonnesch betount.

Op der Spillplaz gétt séier gelaf (séier wéi de Blétz, séier wéi en Tiger, de Ben leeft méi séier wéi de
Paul); et gétt heich gesprongen (d'Inez spréngt am héchsten); et gétt gehopst wéi en Hues oder e
Kédnguru oder eng Kaz (Weéi hopst eng Kaz?!?) a gekRlomme wéi e Kaweechelchen; et geet d'Leeder
erop, d'Rutschban erof, op d'Klunsch, op d'Wipp, duerch de Rouer asw.

Op dem Maart gétt et gréng, giel a rout Appel, rouder mat gielen a grénger mat roude Baken,
Tomaten, déi ausgesi wéi Jicken an esou er, déi ausgesi wei riseg Pdrelen; Kéis, dee sténkt, a Kéis
mat Ldcher; Blummen, déi laachen, richen, picken oder Réddelen, wann een d'Nues drastécht.

D’Beem am Bésch hunn eng krazeg Schuel, pickeg Nolen, faarweg Blieder; de Schleek ass pecheg
a lues; d'Gras ass naass; de Steen ass ze schwéier, fir opzehiewen a fir matzehuelen; den Hiwwel
ass ze géi, fir eropzelafen, an de Bamstamm ze rutscheg, fir driwwerzegoen.

D'Sprooch, déi hei entsteet, kann am Klassesall a verschiddenen Aktivitéiten opgegraff a verschafft
ginn. Den Erwuessene kann émmer erém dorop zeréckgraifen, si verdéiwen an ausbauen.



An dés Kategorie falen Aktivitéiten a Situatiounen, an deenen d'Sprooch am Méttelpunkt steet:
Geschichten oder Erzielungen an enger oder méi Sproochen, Lidder, Reimer a Spréchelcher,
énnerschiddlech Forme vu Rollespiller, Gespréichskreesser, Sproochspiller asw. De sproochleche
Kader an déi domat verbonnen Ziler si virginn; si orientéiere sech un de Sproochen an dem
sproochlechen Entwécklungsstand vun de Kanner (cf. 6.1; S. 69).

Geschichten erzielen oder virliesen

Geschichte fir Kanner hunn eng raichhalteg a komplex Sprooch, déi iwwert d'Sprooch, déi an
alldeegleche Sproochhandlunge gebraucht gétt, erausgeet: De Kontext, d'Personnagen, hir
Handlungen an d'Situatiounen, déi si erliewen, ginn nuancéiert an detailléiert beschriwwen - mat
Héllef vun Adjektiver, Adverben, Verben, Niewesatz asw. Deejéinegen, deen d'Geschicht virliest
oder erzielt, schwatzt a ganze Satz; och dat énnerscheet déi hei gebrauchte Sprooch vun dar an
Alldagssituatiounen (cf. 4.3.2, S. 20).

Geschichten an Erzielungen zeechne sech duerch hir Erzielstruktur aus: Si hunn en Ufank an e
Schluss an en Handlungsstrang, deen, jee no Komplexitéitsgrad vun der Geschicht, aus méi oder
manner villen Eenzelhandlunge besteet. D'Reiefolleg vun den Handlungen (d'Chronologie vun der
Geschicht) bleift déi selwecht, egal wéi dacks oder vu wiem si erzielt gétt. Dat gétt de Kanner
eng gewésse Sécherheet, mécht d’'Handlung previsibel a bitt hinnen eng sproochlech Upak (cf.
Garnitschnig/Sobczak 2013, S. 37). Duerch dat reegelméissegt Erziele vu Geschichten, esouwuel an
der Schoul wéi och doheem, an der Créche/Maison relais oder bei der Dagesmamm, entwéckelen
d'’Kanner fréi déi kognitiv Faegkeet, fir enger Erzielung nozegoen an dat virun allem op Basis vu
sproochlechen Impulser a lassgeléist vun enger konkreter Situatioun (cf. Neugebauer/Nodari 2012,
S. 19). Duerch d'Nolauschteren entwéckelen d'’Kanner ,énnerlech” Biller, hir Biller, déi eenzegaarteg
sinn, well si aus hiren Erfarungen an Erliefnesser eraus entstinn a well si sech an deem Mooss
veranneren, an deem d’Kanner hir Freed, hir Angschten an Onsécherheeten, déi mat désen Erfarunge
verknéppt sinn, verschaffe kénnen. Kanner, déi reegelméisseg mat enger rdichhalteger Sprooch,
esou wéi si an de Geschichte virkénnt, a Kontakt kommen, entwéckele fréi Sproochkompetenzen,
déi iwwert déi alldeeglech sproochlech Handlungen, déi de Claudio Nodari als ,Potere” bezeechent,
erausginn (Neugebauer/Nodari 2012, S.18). Domat kénnen deemno vun Ufank un, am Elterenhaus,



an der Créche a spéider am éischte Cycle grad ewéi an der Maison relais d'Grondlage fir komplex
Sproochhandlungen, déi beim Liesen a Schreiwe gebraucht ginn, geluecht ginn (cf. 4.3.3, S. 25).

Dialogescht Liesen

Niewent dem Erzielen an dem Virliese vu Geschichten duerch den Erwuessene gétt et d'dialogescht
Liesen: D’Kanner klammen hei an d'Roll vum Erzieler mat eran an den Erwuessene lauschtert aktiv no,
stellt Froen, erweidert Aussoen, gétt nei Pisten an Impulser an encouragéiert d’Kanner, eegen lddien
anzebauen, d'Geschicht weiderzespannen asw. (Garnitschnig/Sobczak 2013, S. 37). D’Haaptiddi
vum dialogesche Liesen ass et, eng Interaktioun ronderém d'Geschicht entstoen ze loossen. Hei ginn
déi dialogesch Faegkeeten, wéi de Wiessel vun der Roll ,Spriecher - Nolauschterer” ganz niewebadi
geléiert. Wann d'’Kanner d’'Geschicht kennen, kénne si verschidde Passage parallel matschwatzen.
Och wa sech generell all Genre vu Buch fir dés Erzielform eegent, bitt et sech am Ufank un, fir
Billerbicher auszewielen, an deenen déi verschidde Biller inhaltlech matenee verbonne sinn. Dést
mécht et de Kanner méi liicht, fir den Handlungsstrang z'erkennen an désen ze versproochlechen.
Och Bicher, déi e Perspektivewiessel™ oder Froen opwerfen'?, eegne sech besonnesch gutt fir dat
dialogescht Liesen.

Geschichten erfannen

Et gétt vill verschidde Manéieren, fir Geschichten z'erfannen. Well et onméiglech ass, fir si alleguer
opzeléschten, ginn der hei just e puer ernimmt.

Méi usprochsvoll sinn Aktivitéite wéi d‘Erfanne vun engem alternative Schluss (,Wat wier geschitt,
wann ...7*), d'Weiderdenke vun der Geschicht (,Wat maachen déi siwe Geessenzéckelcher, nodeems
si aus dem Bauch vum Wollef erausgekrabbelt sinn?“), d'Austausche vun den Haaptpersonnagen
(.Stellt iech vir, dem Zilly sdin Zingaro wier e Papageil*) asw. (ibid., S. 37); si setzen Textverstandnis
an Erzielkompetenz viraus.

" Mies van Hout: Heute bin ich ; Philipp Winterberg: Bin ich klein?
12 Antje Damm: Frag mich! ; Anna-Laura Cantone, Davide Cali: C'est quoi I'amour ?



Parallelgeschichte sinn eng kreativ a spannend Aart a Weis, fir eng Geschicht z'erfannen, a bidde
glaichzditeg eng sproochlech Upak: Den Handlungsstrang vun enger bekannter Geschicht gétt
baibehalen, awer d’Personnagé ginn ausgetosch (beispillsweis hélt d’Geschicht vum klenge Blo a
vum klenge Giel en anere Verlaf, wann de klenge Blo duerch de klenge Rout ersat gétt™; dat selwecht
géllt fir d'Geschicht vum Georges, dem Hond, deen net bille wéllt"*, wann désen duerch d'Jeanne,
d'’Kaz, déi net miaut, ersat gétt). Och hei kénnen d’Kanner doduerch, datt si déi verschidden Etappe
vun der Geschicht scho kennen, sproochlech ganz aktiv ginn.

Et geet op déser Plaz net drém, fir e Pladoyer fir eng bestémmte vun deenen hei ugefouerten
Erzielformen ze halen. Well énnerschiddlech sproochlech Faegkeeten ugeschwat ginn, ass et
sénnvoll, fir déi verschidde Formen ofwiesselnd anzesetzen.

Billerbicher

Geschichte sinn heefeg un e Buch gebonnen, deem seng Biller méi oder manner detailléiert an explizit
den Handlungsverlaf vun der Geschicht begleeden. D'Betruechtung vun de Biller dierf net ze kuerz
kommen; et ass wichteg, datt d’Kanner Zait kréien, an d'Bild eranzeklammen, fir d’Atmosphar, déi
vun him ausgeet, opzesuckelen, Detailer z'erkennen an zu engem Gesamtbild zesummenzesetzen.

De Komplexitéitsgrad vun de Geschichten an d’Aart a Weis, fir si z'erzielen, variéiert mam Alter a
mam sproochlechen Entwécklungsstand vun de Kanner. Jonk Kanner hu vill Freed mam Benenne
vun eenzelne Bildelementer, beschreiwen déi wichtegst Handlungen a Personnagen an einfache
Satz. D'Verknéppe vun den eenzelnen Zeenen zu enger kohdrenter Gesamthandlung ass fir si nach

'3 Leo Lionni: Petit jaune et petit Bleu.
14 Jules Feiffer: Aboie Georges.

1> Den Educatiounsministere proposéiert eng Rétsch vun Aktivitéitsfichen, déi iwwert déi allgemeng theoretesch Erklarungen
erausginn a konkret Aktivitéiten an a ronderém Geschichten a Billerbicher beschreiwen.



net @émmer selbstverstandlech. Eng kloer zentral Struktur grad ewéi repetitiv Sazstrukture bidden
hinnen eng sproochlech Upak, mat dar si méi liicht an eng Geschicht eraklamme kénnen an déi
hinnen d'Verstandnis vum Text erliichtert.

D’Geschicht vun ddr Rlenger Spann, déi sech duerch ndischt a kee vun hirer Aarbecht ofbrénge
leisst, ass e gutt Beispill dofir, wéi en Handlungsuverlaf mat repetitive Strukturen de Kanner
Orientéierungspunkte ka ginn:

(...)

.Tu viens te promener avec moi?“ lui demande le cheval.
Mais l'araignée n'a pas le temps.

.Tu veux manger un peu d'herbe?” lui demande la vache.
Mais l'araignée n'a pas le temps.

,Si tu venais courir dans la prairie?” lui propose le mouton.
Mais l'araignée n'a pas le temps.

(...)

Auszuch aus der Geschicht L ‘araignée qui ne perd pas son temps" vum Eric Carle

Fir jonk Nolauschterer besonnesch gutt géeegent si Geschichten, bei deenen d’Handlung explizit
aus de Biller ervirgeet; d'’Kanner kénnen dat beschreiwen, wat si op de Biller gesinn. Geschichten,
an deenen d'Handlungen deelweis implizit enthale sinn oder am iwwerdroene Sénn ze verstoe
sinn, stelle méi héich Ufuerderungen un d’'Sproochverstdandnis vun de Kanner. Si reegen dozou un,
.m den Eck ze denken” an Z'interpretéieren. E flott Beispill heifir ass d’'Geschicht vun dar klenger
Maus Frederick, déi Sonnestralen, Faarwen a Wierder sammelt, fir déi ddischter Wanterzait besser
iwwerbrécken ze kénnen.'®

16 Leo Lionni: Frederick.



(...)

Da fiel ihnen plétzlich ein, wie Frederick von Sonnenstrahlen, Farben und Wértern gesprochen hatte.
.FredericR!”, riefen sie, ,was machen deine Vorrite?”

.Macht die Augen zu", sagte Frederick und Rletterte auf einen groRRen Stein. ,Jetzt schicke ich euch
die Sonnenstrahlen. Fiihlt ihr schon, wie warm sie sind? Warm, schén und golden?” Und wahrend
Frederick so von der Sonne erzdhlte, wurde den vier kleinen Mdusen schon viel wdrmer. Ob das
Fredericks Stimme gemacht hatte? Oder war es ein Zauber?

(...)

Auszuch aus der Geschicht ,Frederick” vum Leo Lionni

Méisproocheg Billerbicher

Méisproocheg Billerbicher ginn der Méisproochegkeet ganz explizit eng Plaz an de Kanner
d'Méiglechkeet, fir hir Eischtsprooche mat an d’Schoul ze bréngen, fir nei Sproochen z'entdecken, fir
Sprooche mateneen ze verglaichen, fir nei Welten, Kulturen a Gebraicher kennen ze léieren. D'’Kanner
erkennen, datt et fir dee selwechte Personnage oder Géigestand, fir déi selwecht Situatioun an
Handlung énnerschiddlech Bezeechnunge gétt an heefeg énnerschiddlech vill Wierder gebraucht
ginn (Blanche-Neige/Schnéiwittchen; la chenille qui fait des trous/die kleine Raupe Nimmersatt/a
lagartinha muito comilona). Méisproocheg Kanner entdecken nei Zougdng zu hirer eegener
Méisproochegkeet, si kénne sech iwwert déi verschidde Sproochen austauschen, gesinn afillen, datt hir
Sproochen eng Plaz an der Klass hunn a bei deenen anere Kanner op Intressi stoussen. Méisproocheg
Billerbicher héllefen och, de Lien téschent dem Elterenhaus an der Schoul ze verstaerken, andeems si
eng sproochlech Bréck vun dar enger op déi aner Plaz an erém zeréck bauen.”

D'Erfarunge ronderém d'Buch-, d'Erziel- an d'Schréftkultur ginn énnert dem Begréff vun der
Literacy®™® zesummegefaasst (cf. 4.5, S. 35). Désen Aspekt fénnt sech am Plan d’études niewent de
Kompetenzberdicher ,compréhension de l'oral* a ,production orale” an de Kompetenzberdicher
«oremiers pas vers la compréhension de I'écrit” a ,premiers pas vers la production écrite” erém.

17 Désen esou wichtegen Aspekt ass schon op verschiddene Plazen ugeschwat ginn (cf. 4.3.3, S. 25; 5.4 S. 52).

18 Eng Definitioun vu Literacy beschreift dés als ,Teilhabe an der Erzahl-, Buch- und Schriftkultur, im weiteren Sinne auch
Textverstandnis, sprachliche Abstraktionsfahigkeit, Umgang mit Schriftsprache oder mit literarischer Sprache* (Ulrich 2005/
Albers 2014, zitéiert aus Bereznai/Albers 2016).



Reimer, Spréchelcher, Gedichter a Lidder

Anescht wéi Geschichten, déi d'’Kanner sech no an no erschléissen, gi kuerz Reimer, Spréchelcher
a Gedichter vun de Kanner heefeg ,en bloc" opgeholl (cf. 7.2, S. 128); den Text gétt als Ganzt
ofgespadichert. Déi glaichkléngend Sazendungen, grad ewéi de Rhythmus an d’Melodie vum Text,
verstderken dee ganzheetlechen Androck zousatzlech. Dobdi kénnt deen heefeg staark ritualiséierte
Charakter vu Lidder, Spréchelcher a Gedichter: Si ginn a bestémmte Situatioune geheeft agesat, sinn
u bestémmte Gesten oder Handlunge gebonnen, ginn dacks vun de Kanner alleguer zesummen
ausgefouert asw. Virun allem fir Kanner, déi am Gaang sinn, an eng Sprooch eranzeklammen, si
Reimer, Spréchelcher a Gedichter eng ganz wichteg sproochlech Staip. Si kénnen op dés Aart a
Weis an dar neier Sprooch relativ séier sproochlech aktiv ginn, vun engem ganz fréie Moment
un, wou hinnen nach heefeg d'sproochlech Méttele feelen, fir an der Zilsprooch mat aneren ze
kommunizéieren. Dowéinst si Reimer, Spréchelcher a Gedichter eng flott Méiglechkeet, fir an déi
l6tzebuergesch oder déi franséisch Sprooch eranzeklammen.

E qutt Beispill sinn Zuelespréchelcher wéi deen hei:

Un [,]deux
J'ai pondu deux oeufs
Dit la poule bleue
Un, deux,trois
J'en ai pondu trois
Répond l'oie
Cing, six, sept
J'en ai pondu sept
Répond la poulette
Huit et neuf
Qu'il est beau mon oeuf!

(dans: Koeks 2006, S. 52)



Wann e Kand dés Comptine opseet, heescht dat net onbedéngt, datt hatt fléissend Franséisch
schwatzt, och wann hatt hei deen Androck gétt. Et seet och naischt iwwert d'Entwécklung vu sengem
Zuelbegréff aus: Et kann duerchaus sinn, datt d'’Kand eng Virstellung vun den entspriechende
Quantitéiten huet an dés och nach deenen entspriechenden Zifferen zouuerdne kann. Et ass awer
och duerchaus méiglech, datt hatt d'Reiefolleg auswenneg geléiert huet. An deem Fall hunn d’Zuele
keng arithmetesch Bedeitung. Fir d'Kand geet et hei virun allem drém, e ,verbale Block" (Koeks
2006, S. 45) erémzeginn. No an no kann désen, wann dem Kand seng sproochlech Faegkeete sech
weider entwéckelen, och opgeschlésselt ginn.

Phonologesch Bewosstheet

A ville Situatioune vum schouleschen Alldag gétt d'Sprooch gebraucht, fir iwwert eppes ze
schwatzen; si entsteet an der Situatioun an aus der Situatioun eraus. No an no geléngt et de
Kanner, d'Sprooch lassgeléist vun de Géigestann an de Liewewiesen, op déi si sech bezitt, an de
Situatiounen, déi si beschreift, ze gesinn. Si gi sech der Sprooch u sech bewosst; si entwéckelen
deemno Sproochbewosstheet. D'phonologesch Bewosstsinnsentwécklung ass e wichtegen Deel
vun der Sproochbewosstheet (cf. Bodé 2004, S. 11) a spillt fir de Schréftsproocherwerb eng wichteg
Roll.

+Am Ufank vum Liesen- a Schreiweléieren ass et ganz wichteg, datt d’Kand an d'Wuert
eralauschtere kann. Némme wann d’Kand déi eenzel Lauter aus dem Wuert eraushéiert, kann
et och den Zesummenhang téschent dem Laut an dem Buschtaf entdecken a verstoen. Et kann
esou d'Laut-Buschtawe-Korrespondenz beim Liesen- a beim Schreiwen uwennen. (...) Duerch
d'Uwenne vun de Laut-Buschtawe-Korrespondenze muss d’Kand net all neit Wuert auswenneg
léieren, mee et ka selwer nei Wierder liesen oder schreiwen. Dést ass e wichtege Schrétt um

Wee vum Liesen- a Schreiweléieren.” (ibid., S. 12)

Ennert phonologescher Bewosstsinnsentwécklung gétt d'Fdegkeet verstanen, ,seng auditiv
Opmierksamkeet iwwer d'Bedeitung vum geschwatene Wuert ewech, och op linguistesch
Eenheeten, wéi de Reim, d'Silb an den eenzelne Laut (de Phonem) ze riichten® (ibid., S. 11). D’Kanner



[éieren deemno, sech vun den Eegenschafte vun engem Géigestand/engem Kontext ze léisen, fir
sech ganz bewosst op de Klang vum Wuert konzentréieren.”

Allgemeng gétt énnerscheet téschent der phonologescher Bewosstheet am waite Sénn (Identifizéiere
vu gréissere sproochlechen Eenheeten an Erkenne vu klanglechen Ahnlechkeete wéi bei de Reimer)
a phonologescher Bewosstheet am enke Sénn (Identifizéiere vu Lauter an de Wierder) (cf. énnert
anerem Hellrung 2012).

D'Wuert ,,Seel”

Geet et drém, fir d'phonologesch Bewosstheet z'entwéckelen, ass et net wichteg, ob et e laangt
oder e Ruerzt, en déckt oder en dénnt, e glat oder e krazegt, e gestrdiftent oder e faarwegt Seel
ass. Et geet och net ém all déi flott ARtivitéiten, déi ee ka mat engem Seel maachen (sprangen,
zeien, eppes drun ustrécken asw.).

.Seel” ass en eesilbegt Wuert an deemno gétt eng Kéier bei désem Wuert an d'Hann geRlappt.
E Kand, fir dat d'Wuert ,Seel” e laangt Wuert ass, well hatt domat d'Bild vum laangen, dénne
Sprangseel verbénnt, ass nach net an der Lag, Géigestand a Bezeechnung vuneneen ze trennen
(cf. Garnitschnig/Sobczak 2013, S. 37).

Héiert hatt, datt Seel mat [z] uféinkt, mat [L] ophdlt, an der Métt en [e] ass, denkt et phonologesch
.bewosst” (ibid.). Héiert hatt, datt .Seel” an ,Neel” reimen, ass et him gelongen, fir sech vum
Geéigestand u sech ze léisen an ze verstoen, datt et beim Reimspill drém geet, Wierder ze fannen,
déi sech lautlech dhnlech sinn. Assoziéiert hatt awer ,Seel” a ,Ball” mateneen, well alle béid
Spillsaache sinn, mat deenen hatt an der Paus spillt, ass et him nach net gelongen, d'Wuert
lassgeléist uum Geéigestand ze gesinn.

D'Entwécklung vun engem phonologesche Bewosstsinn bei de Kanner brauch Zait. Gedichter a
Spréchelcher, Lauschter-, Reim-, Silben- a Lautspiller spillen an désem Kontext eng wichteg Roll.

19 Den Educatiounsministere proposéiert eng Rétsch vun Aktivitéitsfichen, déi iwwert déi allgemeng theoretesch Erkldrungen
erausginn a konkret Aktivitéiten ronderém d’phonologesch Bewosstsinnsentwécklung beschreiwen.



Rollespiller

Rollespiller ginn d’Méiglechkeet, Sprooch op eng spilleresch Aart a Weis ze gebrauchen. Si entstinn
aus deenen énnerschiddlechste Situatiounen eraus: am Fraispill (,Mir spillen elo Schoul!”; ,.Elo ginn
ech an de Buttek!"; ,Mir maachen e Restaurant op!*), aus enger Situatioun/Aktivitéit eraus (déi drai
Kanner bei der Staffelei loossen déi faarweg Pinselkapp matenee schwatzen; e Kand erkldert der
Handpopp an der Kichen, wéi aus dem Deeg e Paangech gétt, warend déi aner Kanner den Deeg
an d'Pan schédden asw.). Rollespiller kénne spontan aus enger Geschicht eraus gebuer ginn (véier
Kanner spillen am Fraispill d'Geschicht vun de Stadmusikante vu Bremen no) oder awer op Initiativ
vum Erwuessenen entstoen.

Rollespiller k&nne vun engem oder vu méi Kanner gespillt ginn (de Marc deckt den Désch; d’'Emmy
geet an de Buttek a leet déi Saachen a sdi Kuerf, déi hatt wéllt kafen), niewenteneen (niewent dem
Marc deckt d’Joleen en zweeten Désch; de Samir hélt eng Plastikstut a geet och an de Buttek) oder
mateneen (d'Lina ass d'Butteksfra an de Benni kénnt akafen; de Joé deckt den Désch, d'Li an den
Elvin sétze sech un a soen, wat si wéllen iessen), mat oder ouni Sprooch. Déi verschidde Sproochen
hunn an de Rollespiller eng Plaz: Létzebuergesch, Franséisch an d'Eischtsprooche vun de Kanner.

Gespréicher

Gespréichsuldss gétt et der am éischte Cycle Eémmer an iwwerall an d'Gespréichsforme sinn esou
verschidde wéi d'Themen. Un éischter Plaz stinn d',Privatgespréicher” téschent de Kanner (cf. Gotte
2002, S. 22), déi am Schoulkontext néierens esou einfach ze féiere si wéi am éischte Cycle: Den Tim
an d'Jo gi sech net eens, wéi e Stéck Schinn als nachst soll ugesat ginn; de Benni an d’Amélie spillen
Hond an Hondsmeeschtesch an d’Amélie seet dem Benni, wat hien als Mupp dierf maachen a wat
net; d'Zoé, de Kylian an de Steve setzen e Puzzle zesummen an diskutéieren driwwer, wéi e Stéck
wouhi kénnt; d'Li, de Steve an d'Anabelle kucken am Bichereck zesummen e Buch; d’'Lynn erzielt dem
Michi iwwert dem Hannwaschen, wat hatt géschter op der Télee gekuckt huet, de Mattis erzielt dem
Ken iwwert dem lessen, wat hien am léifsten op senger Schmier &sst asw. D'Wichtegkeet vun dése
Gespréicher ass net z'énnerschatzen; si héllefen, Faegkeeten z'entwéckelen, déi d'Viraussetzung fir
geléngend didaktiséiert Gespréichssituatioune sinn: sech deem anere bewosst zouwenden, sech fir
dat interesséiere, wat hie seet, nolauschteren, Froe stellen an antweren asw.



Gespréicher am klenge Grupp vun e puer Kanner ergi sech dacks vum selwe bei gemeinsamen
Aktivitéiten, wann d'Kanner zesumme molen, bastelen oder kachen, wa si zesummen e
Gesellschaftsspill maachen oder e mathematesche Problem léisen asw. Si froen no, erziele vun
ahnlechen Erliefnesser, reagéieren op dat, wat en anere mécht asw. D'Sprooch, déi hei niewebadi
a ganz natierlech entsteet, kann den Erwuessenen opgraifen, ausbauen, weiderféieren, verdéiwen
asw. (cf. 71.5, S. 120).

D'Gespréich an engem grousse Grupp ass eng beléifte Sproochaktivitéit am éischte Cycle.2° Et ass
e Moment, wou d'’Kanner zesummekommen, fir mateneen iwwert eppes ze schwatzen. Et ass awer
och e Moment, dee vill vun de Kanner verlaangt: Net all Kanner kénnen a wéllen e bestémmte
Moment iwwert dat schwatzen, wat d'Thema vum Gespréich ass. D’Ursaachen heifir kénne ganz
énnerschiddlech sinn: Et gétt aner Saachen, déi hinnen an deem Ament um Haerz leien a fir si
meéi wichteg sinn; si traue sech (nach) net, fir d'Wuert am grousse Grupp z'ergradifen; et falt hinne
schwéier, de Fuedem ze halen a beim Thema ze bleiwen; hinne feelen déi sproochlech Faegkeeten
an der Zilsprooch, fir sech aktiv ze bedeelegen asw.

De Jules ass nach Emmer rose mat sengem beschte Frénd, well deen an der Paus net wollt mat him
Fdnkes spillen; hien huet iwwerhaapt kReng Loscht, fir ze schwdtzen. D’Marléne huet nei Schong
kritt, un deenen hatt sech net sat ka kucken an déi hatt bei all Geleeénheet an de Krees streckt,
fir datt och wierklech jidderee si gesdit. De Bob dntwert, wann hien eppes gefrot gétt, seet awer
seelen eppes vu sech aus. Wann hien am grousse Grupp schwiitzt, ass dat meeschtens ganz lues
an ouni déi aner Kanner dobéi unzekucken. Déi éischt puer Minutte sétzt d’Annche ganz roueg op
sengem Késsen; dono fénkt hatt un, hin an hier ze rutschen, zitt seng Nopesch um Pullover a bléist
hiran d'Ouer. Den Amal lauschtert no a kRuckt d'Kanner, déi am Gaang sinn ze schwdtzen; hie selwer
seet (nach) net vill, well hien eréischt viru Kuerzem op Létzebuerg Romm ass an d’Létzebuergescht
fir hien nach nei ass.

20 pas Sproochaktivitéit gétt am Létzebuerger Kontext dacks och nach Causerie genannt.



Eng Rétsch vu Recherchen, énnert anerem am franséischsproochege Raum, weisen dorop hin,
weéi schwiereg e Gespréich an engem grousse Grupp ass (énnert anerem Florin 1991, Francois
1990). Op Basis vun dése Constaten hunn zwou kanadesch Chercheusé versicht, d’Aktivitéit vum
Gespréichskrees an der Praxis z'analyséieren an zesumme mat den Enseignanten an Enseignanteén,
déi un der Recherche bedeelegt waren, Recommandatioune fir geléngend a gelonge Gespréicher
mat jonke Kanner ze ginn (Fisher, Doyon 2010).

E Gespréich, dat ronderém gemeinsam Momenter dréint, mécht et de Kanner méi liicht, bei der
Saach ze bleiwen, well et sech op eppes bezitt, wou si alleguer dobai waren, dat si alleguer
erlieft hunn (beispillsweis e Réckbléck op d’'Beweegungsbaustell an dat, wat de Kanner hei am
beschte gefall huet). An esou engem Gespréich ka jiddwer Kand eppes dozou baidroen (,D’Leeder
eropklamme war cool!”; ,Schaukelen ass witzeg, ass séier gaang!”; ,Leeder, jo, cool!”), dat, wat en
anere gesot huet, erganzen (,An dunn hu mer nach d’Seeler geholl..."; ... an de Jos huet e Ball
geholl...*), nuancéieren (,Neen, et waren drdi Seeler, net zwee!*) a verdéiwen (,Dee roude Ball war
ze schwéier, mir hunn e bloe geholl.”).

.(...) ,revenir sur une expérience vécue ensemble’. (...) Elle donne lieu a une activité conjointe
de construction de ,texte’, puisque l'expérience est partagée par tous et fait appel au
genre narratif (récit). A ce titre, ces causeries font intervenir la chronologie d'événements,
l'expression du temps et de repéres temporels, une variété d'angles a considérer (ce qu'on a
fait, vu, ressenti, dit, etc.).” (ibid., S. 91)

Gespréicher iwwert perséinlech Erliefnesser respektiv Gespréicher, déi vun de Kanner eng
Zesummefaassung iwwert eppes verlaangen (,Wat hues du géschter gemaach?*; ,Erziel mol, wéi
et op dengem Gebuertsdag war!*) sinn heefeg schwéier ze bewdltegen, well si allgemeng a vag
gehale sinn. Jonk Kanner riskéieren hei vun elauter Beem de Bésch net méi ze gesinn (cf. Gotte
2002, S. 23). Doriwwer eraus ass dat, wat hei erzielt a beschriwwe gétt, fir d’Nolauschterer, déi
net selwer dobadi waren, heefeg wéineg spannend, an d‘Erzieler riskéieren, den Intressi vun deenen
aneren ze verléieren.

Gespréicher, déi d'’Kanner direkt uspriechen a vun hinne verlaangen, datt si aktiv ginn, sinn éischter
dozou géeegent, de Kanner hir Opmierksamkeet iwwert eng langer Zait ze halen a si dozou ze



motivéieren, fir ze schwatzen. Heefeg ginn d’Kanner an esou Momenter dozou opgefuerdert,
zesummen no Léisungen ze sichen oder Antwerten op Froen ze fannen, déi an hirem Kontext
wichteg sinn (cf. Fisher, Doyon 2010): Wat kénne mer mat dar eideler Késcht maachen? Wéi
kénne mer erausfannen, wéi eng vun dése Saache schwammen a wéi eng énnerginn? Wou ass
eng gutt Plaz, fir deen neie Canapé hinzestellen? Wat huele mir mat eraus op d'Spillplaz? Wéi gétt
Ais gemaach? Asw. Dés Theme reegen d'Phantasie un (,D’Schlass gétt giel mat Blummen drop."),
verleeden dozou, Hypotheesen opzestellen (,Wann d'Waasser am Frigidaire ass, gétt et kal."),
Argumenter fir a géint eppes ze fannen (,D'Waasser ass kal, ma et gétt net haart am Frigidaire!",
.Giel ass esou eng Faarf wéi dem Zilly sdi Schlass; dat ass gutt!").2' De Schoulalldag ka mat de Kanner
organiséiert ginn: Dat ndchst Thema gétt zesummen ausgewielt an/oder e Projet gétt zesumme
geplangt. Et gétt zesummen iwwerluecht, wéi eng Spillsaachen aussortéiert ginn a wéi eng aus dem
Ofstellraum eropgeholl ginn. Och Aktivitéite ginn am Gespréichskrees zesumme virbereet: D'Ateliere
ginn erkldert, zesumme gétt gekuckt, wat gebraucht gétt, fir eng Kroun fir de Spilleck ze bastelen
oder fir e bestémmtent Experiment duerchzeféieren asw.

Den Enseignant/d’Enseignante an den Educateur/d’Educatrice spillen eng wichteg Roll beim
Gespréich (ibid.). Si lauschteren no, ginn de Kanner Zdit fir z’'antweren, stelle Froen, grdifen op,
kommentéieren, faassen zesummen, maachen deene méi scheie Kanner Courage, fir ze schwatzen,
baue Brécken téschent de Sproochen, andeems si iwwersetzen asw. Wichteg ass et, datt si dem
Raisonnement vun de Kanner noginn an datt si sproochlech net iwwerprasent sinn. Soss riskéiert e
Gespréich zu engem Fro-Antwert-Spill oder engem Dialog Erwuessene-Kand ze ginn.

An all dése Gespréichsmomenter steet dat, iwwert dat geschwat gétt, am Méttelpunkt. D'Sprooch
ass e Méttel fir Erliefnesser, Gedanken a Gefiller zum Ausdrock ze bréngen, wat net wéll heeschen,
datt d'Aart a Weis, wéi eppes gesot gétt, ausser Uecht gelooss gétt. Den Enseignant/d’Enseignante
an den Educateur/d'Educatrice kénnen d'Gespréich sproochlech méi raich gestalten, den Dialog mat
de Kanner oprechterhale respektiv weiderféieren, (cf. 7.1.5, S. 120), andeems si d'Aussoen opgrdifen,
wann néideg implizit korrigéieren, dés ausbauen, iwwert Froen de Kanner beim Weiderdenken
héllefen asw. Duerch Réckfroen oder aner sproochlech Impulser ginn d'’Kanner implizit dozou

21 | aura Owen, Korky Paul: Zilly und Zingaro.



gefouert, fir dés Strukturen ze gebrauchen; si kréien eng korrekt Sprooch ugebueden, ouni datt si an
hirem Riedefloss gebremst ginn. Och a grad am Létzebuerger Kontext gi sech vill Gedanken doriwwer
gemaach, wéi e sproochlecht Gertist Kanner mat wéinege Kenntnisser an de Schoulsprooche kénne
kréien, fir kénnen un engem Gespréich deelzehuelen.??

Inzeenéiert Sproochsituatiounen

An d'Kategorie vu de geplangten Aktivitéite mat primar sproochlechen Ziler falen och déi
sougenannten inzeenéiert Sproochsituatiounen. D'sproochlech Ziler (beispillsweis de Wuertschaz
an d’'Sazstrukturen, déi viséiert sinn) gi vum Erwuessenen am Viraus festgeluecht an den Oflaf vun
der Situatioun gétt a graffen Zich geplanat. ,A graffen Zich* heescht, datt némmen de Kader gesat
gétt. De Verlaf vun der Aktivitéit selwer hankt dovun of, wéi d'’Kanner agéieren a reagéieren.

E Stoppchesspill, d'Raume vun der Bicherkéscht, d'Ariichte vum Bauerenhaff, d'Araume vum
Frigidaire am Virfeld vun enger Kachaktivitéit asw. sinn ARtivitéiten, an deene beispillsweis
Positioune geheeft gebraucht ginn: op, énnert, am, niewent asw. Adjektiver Rénne beispillsweis
am Kader vu Beweegungsspiller ganz anschaulech a grdifbar duergestallt ginn: séier lafen, wdit
sprangen oder werfen, héich Rlammen, lues goen, grouss Schrétt maachen asw.

D'Kanner bestémmen hei selwer, wéi si mam Kader, dee virginn ass, émginn. Doduerch, datt si hir
Iddie mat erabréngen, entstinn émmer erém nei Spillformen. Inzeenéiert Sproochsituatioune kénne
sech un e Grupp vu Kanner riichten oder awer och spontan zesumme mat engem Kand gespillt ginn,
beispillsweis am Fraispill, wa sech e génschtege Moment ergétt.

22 (f. Scaffolding Technike vu Claudio Nodari.



Sproochspiller

Niewent den inzeenéierte Sproochsituatiounen, déi Spillraum fir d'lddie vun de Kanner loossen
an, jee nodeem, wéi d’'Kanner sproochlech reagéieren, eng aner Nues kénne kréien, gétt et
d'Sproochspiller, déi dacks no festgeluechte Reegelen oflafen. Och si sinn Deel vun engem Konzept
vu sproochlecher Bildung an huelen hei eng wichteg Plaz an. Sproochspiller kénnen a verschiddene
Sproochen oder awer sproochvergldichend gespillt ginn. Sproochspiller wéi beispillsweis Dialog-
a Begréffsspiller, Kim-Spiller, Quiz-Spiller a Rhythmikspiller hunn eng laang Traditioun am éischte
Cycle. Wichteg ass et, datt si bewosst agesat ginn a sech um Sproochentwécklungsstand vum Kand
an dar jeeweileger Sprooch ausriichten. En Nodeel vu gesteierte Sproochaktivitéiten, bei deenen den
Oflaf an déi sproochlech Strukturen, déi vun de Kanner gebraucht ginn, vu virera festleien, ass deen,
datt d'Gefor besteet, eng ze vill automatiséiert Sprooch opzebauen: Déi geléiert Zilstrukture gi wuel
am Spill oder an der Aktivitéit korrekt gebraucht, si ginn awer net an den aktive Sproochgebrauch
iwwerholl, well d'Kand den entspriechende Wuertschaz virun allem mat dar ganz spezifescher
Sproochspillsituatioun a Verbindung bréngt an en net op aner Situatiounen iwwerdroe kann.
Deemno kann et virkommen, datt e Kand e Saz wéi ,.Ech iessen eng Banann." an der Situatioun vum
Sproochspill duerchaus formuléiere kann, awer spéider, wann hatt beim Désch sétzt a sech e Stéck
Uebst eraussicht, dés Struktur net méi prett huet.

Automatisme bei de Sproochspiller kénnen énnert anerem doduerch verhénnert ginn, datt de
sproochlechen Input variéiert. Beispillsweis beim Memory-Spill: ,Dat ass en Hond. Ech hunn e
wadissen Hond doheem, hien heescht Mil. Hues du och en Hond?"; ,Wou ass den zweeten Hond?*,
,Do ass deen zweeten Hond."; ,Elo hues du zwee Hénn."; ,Huet ee vun iech zwee Hénn doheem?*,
.Wie weess nach, wou déi zwee Hénn verstoppt sinn?" asw. D'Interventioune vum Erwuessenen
droen dozou bdi, datt den Austausch méi rdichhalteg gétt, datt d'’Kanner motivéiert ginn, fir ze
schwdtzen, méi wéi d'Memory-Kaarten dat hierginn. Den Erwuessene spillt hei eng wichteg Roll,
well hien déi néideg Sensibilitéit huet, fir ze mierken, wéini hie soll agradifen a wéini net.



Déi verschidde Momenter am éischte Cycle sinn net vu vireran un eng bestémmte Sprooch gebonnen.
Weéi eng Sprooch oder wéi eng Sproochen a wéi enge Situatioune gebraucht ginn, hankt vun den
Aktivitéiten an hiren Zilsetzungen of. Dat géllt esouwuel fir Alldagssituatioune wéi fir all Zorte vu
geplangten Aktivitéiten. Ganz allgemeng gétt téschent eesproochegen a méisproochege Momenter
énnerscheet.

Primar eesproocheg Momenter

A Momenter, déi virrangeg eesproocheg sinn, steet eng Sprooch am Méttelpunkt: Dat ka
Létzebuergesch oder Franséisch sinn. Primar eesproocheg Momenter sinn am éischte Cycle vu
grousser Wichtegkeet, well si vill Raum bidden, fir déi sproochlech Ausdrocksméiglechkeete vun de
Kanner an enger bestémmter Sprooch weiderzebréngen. Eesproocheg Momenter gétt et awer och
dann, wann et wichteg ass, eng gemeinsam Kommunikatiounssprooch ze hunn, déi vu méiglechst
ville Kanner verstanen an/oder geschwat gétt. Eng Geschicht gétt op Létzebuergesch an/oder op
Franséisch erzielt, Ateliere ginn am Grupp virbereet, d'’Kanner stellen zesummen eng Akafsléscht
fir de Kaffisdésch op asw. A Situatioune wéi désen, an deenen den Austausch iwwert e Sujet am
Méttelpunkt steet, gétt eng gemeinsam Sprooch wichteg. Fir datt jiddwer Kand aktiv deelhuele
kann, ass d'Sécherung vum Verstandnis onerlasslech: Dofir baut den Erwuessene bei Bedarf Brécken
téschent de Sproochen, andeems hien deene Kanner, déi sech an enger anerer Sprooch ausdrécken,
eng Bréck an d’Létzebuergescht oder d’Franséischt baut.

Déi Sprooch, déiam Schoulalldag vum éischte Cycle am meeschte genotzt gétt, ass d'Létzebuergescht.
Dat lait op der Hand, well et déi éischt Schoulsprooch an déi wichtegst Kommunikatiounssprooch
an désem Cycle ass.

Et sinn zwou bis drai Sproochaktivitéite pro Woch a franséischer Sprooch virgesinn. Duerch de
reegelméissege Kontakt mat déser Sprooch iwwert d'Joren am éischte Cycle kénnen d’Kanner esou
no an no rezeptiv a produktiv méndlech Faegkeeten entwéckelen. Wichteg ass et hei, fir nach eng
Kéier ze betounen, datt et ém eng Eruféierung un déi franséisch Sprooch an net ém e systemateschen
Opbau vu sproochleche Kompetenze geet, dee méi Unitéite géif néideg maachen. D'Dauer vun
den Aktivitéiten, an dat géllt net némme fir d'Sproochaktivitéiten, riicht sech nom Alter an no der



Opnamfaegkeet vun de Kanner. Et versteet sech vum selwen, datt d'Aktivitéite fir draijareg Kanner
am Precoce méi kuerz ausfale wéi fir d'Kanner aus dem zweete Joer vum éischte Cycle.

D'Educatrice erzielt de Kanner d'Geschicht uum Georges, dem Hond, deen net bille kann.? D'Geschicht
huet eng zentral Handlung an ass iwwersiichtlech strukturéiert. Déi repetitiv Sazstrukture grad
ewéi déi vill Déieregerdischer vereinfachen de Kanner d'Verstdndnis vun der Geschicht. Den Dag
geet et an déser fréier Phas an éischter Linn drém, fir d'Haaptpersonnagen a verschidden einfach
Zeenen erémzeerkennen, wann dés verbal beschriwwe ginn (Héierversténdnis, compréhension
de l'oral). Aner Kanner dogéint benennen d'Personnagen, erém aner Kanner ginn Antwerten a
franseéischer Sprooch op d'Froen oder beschreiwen d’Aktiounen an der Geschicht. Déi differenzéiert
Approche baut op de sproochleche Ressourcé vun de Kanner op (beispillsweis Kanner ouni
Virkenntnisser, Kanner, déi doheem mat Franséisch opwuessen, Kanner, déi an enger Creche mat
Franséisch a Kontakt Romm sinn). Eng weider ARtivitéit a franséischer Sprooch - déi drétt an déser
Woch - kann dora bestoen, datt d'Déieregerdischer an déi entspriechend Déierennimm an engem
Gerdischmemory opgegraff, erémerkannt an/oder benannt a beschriwwe ginn.

Zwou bis drai Aktivitéiten d’'Woch sinn als Minimum festgeluecht ginn, fir e reegelméissege Kontakt
mat der franséischer Sprooch sécherzestellen. Dése Riichtwaert bezitt sech an éischter Linn op déi
Aktivitéiten, bei deenen de Fokus op der Sprooch ldit. Awer och an Alldagssituatioune (cf. S. 74) grad
ewéi am Kader vu geplangten Aktivitéiten an anere Berdicher (cf. S. 78), beispillsweis bei Mol- a
Bastelaktivitéiten oder beim Kachen a Baken, kann déi franséisch Sprooch mat afléissen.

De Kanner hire Moien an der Klass vum éischte Cycle Prescolaire fdnkt all Dag mat der ,Fro vum
Dag” un. D'Fro gétt entweder vun de Kanner mam Erwuessenen zesummen oder vum Enseignant
gestallt an zesumme gétt uschléissend am Gespréichskrees no Antwerte gesicht. D'Froe si
ganz verschidden. Si Rénnen dat ausdrécken, wat d'Kanner grad an deem Moment besonnesch
beschdftegt (,Wéi Rénne mir de Kuscheleck méi Ruscheleg kréien?; ,Firwat reent et haut?") oder
si kénne ganz praktesch ausgeriicht sinn (,Wat huele mir mat, wa mir eis de Métteg op d'Schatzsich

B Jules Feiffer: Aboie Georges. Eng Léscht mat Bicher a franséischer Sprooch vu verschiddene Schwieregkeetsgraden ass op
dem Internetsite vum Ministére ze fannen.



am Park maachen?”; ,Wat kafe mir beim Geméismann?"). Si Rénnen oppen (,Wat hues du an der
Nuecht gedreemt?”) oder zou sinn (,Hues du an der Nuecht gedreemt?”). Entscheedungsfroe gi
beispillsweis deene Kanner, fir déi d'Schoulsproochen nei sinn, eng sproochlech Upak: ,.Est-ce que
tu aimes les chats ou les chiens?”; ,Wélls du haut en Apel oder eng Banann iessen?” Si Rénnen
op Létzebuergesch an op Franséisch, an enger vun deenen zwou Sprooche respektiv a weidere
Sprooche gestallt ginn.

Weéini a wéi déi franséisch Sprooch gebraucht gétt, hankt engersaits dovun of, mat wéi engem
sproochleche Virwéssen d’Kanner an d’Schoul kommen a wéi wait hir sproochlech Kompetenzen
(an hirer Eischtsprooch/hiren Eischtsprooche wéi och an de Schoulsprooche Létzebuergesch a
Franséisch) entwéckelt sinn. Anerersaits hankt et awer och dovun of, wéi wuel den Enseignant/
d’Enseignante an den Educateur/d’Educatrice sech mat déser Sprooch fillen. D'Fachleit an der
Létzebuerger Grondschoul sinn alleguer méisproocheg a bréngen déi entspriechend sproochlech
Viraussetzunge mat, fir en héichwdertege sproochlechen Input an deenen drdi Sprooche
Létzebuergesch, Franséisch an Daitsch ze ginn. An dach ass et wahrscheinlech, datt an engem
Schoulkontext, an deem bis elo den Haaptakzent op enger Sprooch louch, och fir den Erwuessenen
eng Agewinnungsphas néideg ass. Geschichten, Lidder, Reimer a Spréchelcher ginn an der Reegel
d'Sprooch vir - si bidden eng sproochlech Upak an erliichteren domat d'Aarbecht an déser éischter
Phas. No an no, wann eng gewésse Gewunnecht am Emgank mat der franséischer Sprooch kénnt,
fléisst dés émmer méi spontan an de schouleschen Alldag an a beschrankt sech net némmen op déi
zwou bis drai geplangten Aktivitéiten d'Woch.

D’Lissi, d'Handpopp, déi (nach) némme Franseisch schwdtzt, sétzt mat de Kanner zesummen um
Moiesdésch.AndéserSituatiounbiddesechengHellewullusproochlechenHandlungsméiglechkeeten
un: D’Lissi wéllt wéssen, wéi d'lesswueren op dem Désch op Létzebuergesch heeschen - dat féiert
ganz automatesch zu Sproochuergldicher. D’Kanner énnerhale sech mam Lissi wérend dem lessen,
natierlech op Franséisch, well hatt jo (nach) Reng aner Sprooch schwdtzt a versteet: Firwat hatt
keng Schmier matbruecht huet, wat hatt am léifsten ésst, ob hatt léiwer Waasser oder Méllech
drénkt asw. Déi eng Kanner maache ganz Sdtz, anerer gebrauchen eenzel Wierder, rém anerer
weisen op d’'lesswueren. D'Lissi grdift d’Aussoe vun de Kanner op, vervollstiinnegt dés a baut si
wann néideg aus.



Primdr méisproocheg Momenter

A primar méisproochege Momenter gi verschidde Sproochen niewent- oder matenee gebraucht. Op
dar enger Sdit gétt et hei Aktivitéiten, an deenen d'Sprooche selwer am Méttelpunkt stinn. Dést ass
beispillsweis de Fall, wann den Erwuessenen de Kanner eleng, mat dem Kolleeg/der Kolleegin oder
engem Elterendeel (an/oder mat Héllef vun engem méisproochege Kannerbuch) eng Geschicht
erzielt. Oder an deene Momenter, wou ganz konkret déi verschidde Sprooche matenee verglach
ginn an zesumme gekuckt gétt, wou et Ennerscheeder a Gemeinsamkeete gétt. Oder wann d’Kanner
der portugiseschsproocheger Léierpersoun am Gespréichskrees beispillsweis hire Besuch bei de
Pompjeeén erzielen.

Méisproocheg Momenter sinn an alle Léierberadicher vu Relevanz: Wann d’Kanner am Bastelatelier
matenee schwatzen, warend si rappen, schneiden, pechen, de Leem knieden asw.; wa si zesummen
eng Beweegungsbaustell opriichten, Material zesummendroen, déi verschidde Spillgerater
ausprobéieren asw. Oder an der Paus, wann d'Kanner Fankes spillen, klunschen, d'Rutschban
eropklammen an erofrutschen asw. Oder warend dem Fraispill, wann d'’Kanner zesumme bauen,
d’Poppekanner versuergen, e Kniwwelspill maachen, an de Buttek akafe ginn, mam Zuch spillen
asw. An dése Momenter spillt d'Sprooch wuel eng wichteg Roll, awer si steet net am Méttelpunkt.
Et geet ém dat gemeinsamt Erliewen (an der Paus, am Fradispill); Reegele ginn opgestallt (beim
Fankes spillen) a Rolle mat Liewe geféllt (als Keefer a Butteksfra, als Poppemamm). Am Basteleck
an am Motorikraum geet et ém d’'Aarbecht u sech; d'Sprooch begleet d’Handlungen, beschreift,
wann eppes besonnesch gutt gelongen ass oder wann eppes Schwieregkeete mécht asw. Wéi eng
Sprooch an deene verschiddene Situatioune gebraucht gétt, hankt vun de Kanner of, déi matenee
spillen a schaffen. Wichteg ass et hei, datt d’Kanner d’Méiglechkeet hunn, sech op hir Manéier
auszedrécken an hir sproochlech Moyenen anzesetzen.



Situatiounsgebonnenen Asaz vun de Sproochen: ,.Eng Persoun - méi Sproochen”
amplaz vun ,.one person - one language”

De Gebrauch vu Létzebuergesch a Franséisch ass am éischte Cycle net un eng Persoun gebonnen,
ma vill méi un eng Situatioun. Dat mécht Sénn, well jo eng an déi selwecht Persoun déi verschidde
Sprooche schwadtzt a versteet. Doriwwer eraus mécht dee situatiounsgebonnenen Asaz et de Kanner
meéi einfach, fir d'Sprooche vuneneen z'énnerscheeden. Dat géllt virun allem fir d'Franséischt, dat net
d'Haaptkommunikatiounssprooch am éischte Cycle ass an am Kader vu verschiddenen Aktivitéite
geziilt agesat gétt. D’Erziele vun der Geschicht op Franséisch gétt virdrun ugekénnegt (,Ech hunn
iech eng Geschicht matbruecht. D'Geschicht vun engem klenge Monster! Si ass op Franséisch."),
déi franséischsproocheg Handpopp gétt ganz bewosst situatiounsgebonnen agesat (eemol an der
Woch am Geschichtekrees, oder émmer dann, wann eng Aktivitéit a franséischer Sprooch gemaach
gétt, oder am Bak- a Kachatelier, well si dat esou gar mécht, asw.). Doniewent, an dést ass e ganz
wichtegen Aspekt mat Bléck op méisproocheg Kompetenzen, sinn den Enseignant/d’Enseignante
an den Educateur/d'Educatrice lieweg Beispiller dofir, wéi wichteg a wéi flott et ass, méi Sproochen
ze verstoen, ze schwatzen, ze liesen an ze schreiwen. Si kénnen e franséischt Buch ,entschlésselen®,
dat ouni hir Sproochkenntnisser net mat all sengen Nuancé fir d’Kanner zouganglech wier. Si verstinn,
&m wat et an deem schmassege franséische Lidd geet, deem seng Melodie de Kanner esou gutt
gefélt, si liesen op dem Pak, ob d'Gebeess an de Kichelcher no Aerdbier oder Hambier schmaacht.
Si verstinn och, wat de franséischsproochege Kontroller op der Gare seet, wa si hie froen, a wéi
en Zuch si klamme mussen, fir duer ze kommen, wou si hiwéllen. Si kénnen awer och dat, ém dat
et am Lidd geet, oder dat, wat de Kontroller seet, oder dat, wat um Pak steet, op Létzebuergesch
iwwersetzen a méiglecherweis och nach an aner Sproochen.

Wann no an no, wéi uewen ugeschwat, d’Franséischt och an aner méi alldeeglech Situatiounen
erafléisst, bleift et nach émmer wichteg, d'Sprooche weiderhi situatiounsgebonnen anzesetzen
an en onsystematescht Hin- an Hiersprangen téschent de Sproochen ze vermeiden. D'bewosst
Sproochverhale vum Erwuessene spillt an désem Kontext eng ganz wichteg Roll (cf. 2.2.3, S. 16).



Een- a méisproocheg Momenter an dar selwechter Aktivitéit

Net seele kénnt et vir, datt et am Kader vun enger an dar selwechter Aktivitéit esouwuel ee- wéi
méisproocheg Momenter gétt.

D'Bastelkéscht gétt geraumt

D’Kanner sétze mat der Enseignante am Krees an zesummen iwwerleeé si, wéi si sech kénnen
uleeén, fir dés Aufgab ze léisen. Op dem Buedem leie Kndpp, Pailletten, Pdrele vu verschiddene
Gréissten a Faarwen, Stépp, Kdschten, Bastelelementer vun énnerschiddleche Formen a Faarwen
an aus énnerschiddlechem Material. Et geet elo drém, déi Saachen, déi beienee passen, a kleng
Késchten ze raumen a fir jiddwer Késcht en entspriechend Schéld ze maachen. D'Consigne ass dei,
datt an all Késcht méiglechst vill verschidde Saache leie sollen, wat esou vill heescht, wéi datt et
net duergeet, fir d'Pdrele bei d’Pdrelen an d'Kndpp bei d'Knépp ze raumen. D'Diskussioun téschent
de Kanner gétt an déser Aféierungsphas virun allem op Létzebuergesch gefouert — well d’Aufgab
d’Kanner am Krees alleguer gldich betréfft, ass et wichteg, datt déi gemeinsam lwwerleeungen an
enger gemeinsamer Sprooch gefouert ginn.

Duerno schaffen d’Kanner a klenge Gruppen: Si probéieren, vergldichen, Rucke beim Noper,
diskuteieren a verhandelen. Dat maache si an ddr Sprooch/deene Sproochen, déi hinnen an déser
Situatioun am nooste ldit/leien an déi hir Partner am beschte verstinn. Déi eng schwdtzen op
Portugisesch mateneen, anerer op Franséisch, rém anerer wiesselen téschent Létzebuergesch a
Franséisch hin an hier. En albanescht Kand, dat eréischt kuerz an der Klass ass, schwdtzt net
vill, lauschtert no, weist a kuckt. D’Kanner a sengem Grupp schwdtzen op Létzebuergesch mat
him. En engleschsproochegt Kand mécht sech mat engem Gemésch aus Englesch a Létzebuergesch
verstdndlech. An déser Situatioun geet et net primdr €ém d'Sprooch, md villméi drém, fir gemeinsam
Klassifikatiounskritdren ze fannen an zesummen ze decidéieren, ob éischter no der Faarf, der
Gréisst, der Form, der Déckt oder awer no blénkeg-net blénkeg, pickeg a glat sortéiert gétt.

Nodeems déi verschidde Gruppen hiert Material a Késchte gesénnert hunn, Rommen d’'Kanner
nach eng Kéier alleguer zesummen, a jiddwer Grupp beschreift, wéi sech ugeluecht ginn ass, fir
d'Saachen ze raumen. Hei ass et erém eng Kéier wichteg, eng gemeinsam Sprooch ze hunn, déi vun
de Kanner verstanen an no Méiglechkeet geschwat gétt. Dat ass an désem Fall d'Létzebuergescht.



Situatioune wéi déi heite gétt et der e séllegen am Schoulalldag. Hei geet et drém ze kucken, wat
a Wéi engem Ament wichteg ass - wann de sproochlechen Austausch téschent de Kanner am
Méttelpunkt steet, gétt eng gemeinsam Sprooch, an dar si sech kénne verstannegen, émsou méi
wichteg. An deenen anere Momenter, virun allem dann, wa si selbstanneg schaffen, muss et och
meéiglech sinn, datt si op aner Sproochen zeréckgraife kénnen. An désem Beispill ass déi gemeinsam
Kommunikatiounssprooch d’Létzebuergescht. An anere Kontexter a Konstellatioune kann dat awer
och déi franséisch Sprooch sinn.

Eng aner Méiglechkeet, fir e méisproochege Moment ze schafen, ergétt sech dann, wann eng
Geschicht an engem méisproochege Modus erschafft gétt.

D’Geschicht vun dir kRlenger Spann an enger létzebuergesch-franséischer Versioun

Den Enseignant erzielt d'Geschicht am franséischsproochege Billerbuch zweesproocheg franséisch-
l8tzebuergesch. Hien huet sech bewosst heifir entscheet, well et an der Klass vill Kanner gétt, déi
franséisch schwitzen a verstinn, sief et, well et hir Eischtsprooch ass, sief et, well si iwwert d'Joren
an der Creche oder bei der Dagesmamm mat déser Sprooch a Kontakt komm sinn. Létzebuergesch ass
dogéint an der Klass relativ weéineg prasent. Andeems den Enseignant d'Geschicht zweesproocheg
erzielt, gétt hien enger ganzer Rétsch vu Kanner d'Méiglechkeet, op hiert sproochlecht Potential am
Franséischen zeréckgrdifen. Doriwwer gi bewosst Brécken téschent deenen zwou Schoulsprooche
gebaut.

.Tu viens te promener avec moi?”, freet d’Pderd. Awer d'Spann huet keng Zdit.
,Tu veux manger un peu d’herbe?”, freet d’Kou. Awer d'Spann huet Reng Zdit.
,Si tu venais courir dans la prairie?”, freet d’Schof. Awer d'Spann huet keng Zdit. (...)

Hei ass et wichteg, datt d’Kanner erkennen, wéini wéi eng Sprooch gebraucht gétt, well si soss
riskéieren duercherneenzegeroden. D’'Geschicht u sech gétt op Létzebuergesch erzielt. D'Déieren
dogeint, well et jo e franséischt Buch ass, Rénnen némme franséisch schwdtzen. Mat Héllef vun
de Kanner ,iwwersetzt” den Enseignant d'Déieresprooch op Létzebuergesch. D'Handlung, déi sech
émmer erém widderhélt (en Déier Rénnt bei d'Spann a freet si, fir eppes zesummen ze maachen,
awer d'Spann huet Reng Zdit), vereinfacht et de Kanner, sech an der Geschicht erémzefannen a
Lvirzedenken”; un der Betounung erkennen d’'Kanner, datt et sech bei deem, wat d'Déiere soen, ém
Froen handelt. Doriwwer verleet d'Widderhuelung vun deem émmer selwechte Saz (,Awer d'Spann
huet keng Zdit.") dozou, fir dése ganzheetlech opzehuelen an ze spdicheren (cf. 3.2.5, S. 47; 7.2, S. 128).



6.3 Wdertschétzen an Abezéie vun den Eischtsproochen

D'padagogesch Prinzipien (cf. Kapitel 5) hunn en Afloss op den Emgank mat den Eischtsprooche
vun de Kanner am Schoulkontext: All Kand gétt geuecht a respektéiert mat deem, wat hatt
ausmécht; heizou gehéieren och seng Sprooch/seng Sproochen, déi hatt doheem héiert a schwatzt.
Ressourcen- a bedierfnesorientéiert un d'Sproocheléieren erunzegoen heescht, de Bléck op
d'Sprooch/d’'Sproochen, d'Sproochwéssen an d’Sproocherfarunge vun de Kanner ze riichten (cf. 5.1,
S. 45; 5.2, S. 47). All dés Fakteuren hunn en Afloss op d'Aart a Weis, wéi d'’Kanner hir Sprooche
gebrauchen. Eng prozessorientéiert Approche (cf. 5.8, S. 62) interesséiert sech dogéint dofir, wéi,
weéini a mat wiem d’Kanner wéi eng Sprooch/wéi eng Sprooche gebrauchen.

Mat Bléck op déi zentral Roll vun den Eischtsprooche fir eng gutt Entwécklung vun de Kanner
op ganz ville Plang (cf. Kapitelen 2 an 3) 1dit et op der Hand, datt si an der Schoul hir Plaz hunn.
Fir 16tzebuergeschsproocheg a franséischsproocheg Kanner ass dat wéi selbstverstandlech ginn.
Awer och fir e Kand, dat doheem mat enger oder méi anere Sprooche wéi Létzebuergesch a
Franséisch opwiisst, ass et wichteg, wéi d'Schoul op seng Sprooch(e) reagéiert. Kréie si ze wéineg
Plaz ass dat esou, wéi wann d’Kand e Stéck vu sech selwer misst virun der Dier loossen a wéi wa
seng Manéier ze schwatzen, Gefiller a Gedanken a Sprooch ze kleeden, net erwénscht wier. Dést
si keng gutt Bedéngungen, fir Loscht op d’Léiere vun neie Sproochen ze maachen (cf. Jampert et
al. 2009, S. 29).

Waertschatzung dem Kand géintiwwer heescht, hatt eescht ze huelen, mat deem, wat hatt
interesséiert a wat hatt brauch, an him d'Gefill ze ginn, datt hatt eng Plaz, seng Plaz an der
Schoul huet. Waertschatzung senge Sprooche géintiwwer bedeit, dés net némme mat Bléck op
Fortschrétter an der Entwécklung vun der Zilsprooch ze gesinn, ma och a virun allem wéinst hirer
selwer. Vu Begréissungslidder a Gebuertsdagswénsch a verschiddene Sproochen iwwert Kaarte
mat Nimm an deenen entspriechende Schréfte bis hin zu méisproochege Billerbicher an Héierspiller
- Geleeénheeten, fir d'Sprooche vun de Kanner ze héieren an ze gesinn, gétt et der vill. Fir ze
schwatzen och: Dat fankt bei enger méiglechst korrekter Aussprooch vum Numm un - aus Respekt
virum Kand, senger Sprooch a senger Kultur.



Wéi am véierte Kapitel schonn ugeschwat, huet déi didaktesch Konzeptioun vum Eveil aux
langues vill dozou baigedroen, fir de Sprooche vun de Kanner eng Plaz am éischte Cycle ze ginn.
Raum fir d'Eischtsproochen ze schafen heescht niewent hirer Waertschitzung awer och, dés
aktiv als Ressourcé mat anzebezéien an domat déi néideg didaktesch Konsequenzen aus de
weéssenschaftlechen Erkenntnisser ze zéien.

Méi wait uewen ass bewosst téschent primar eesproochegen a primdr méisproochege Momenter
énnerscheet ginn an dat virrangeg a Situatiounen an Aktivitéiten, an deenen d'Sprooch e Méttel
ass, fir iwwert déi jeeweileg Inhalter ze schwatzen. D'Fro stellt sech elo, wéi et a Situatiounen ass,
déi de Fokus kloer op d'Sprooch leeén a wou et ém den Opbau vu méndleche Kompetenzen a
l&tzebuergescher Sprooch oder ém d’Eruféierung un déi franséisch Sprooch geet. Och hei schéngt
et mat Bléck op dat, wat an deene verschiddene Kapitele gesot ginn ass, op der Hand ze leien, datt
e Kand dann, wann hatt an der Zilsprooch nach net déi néideg kommunikativ Kompetenzen huet, fir
un engem Gespréich deelzehuelen oder e Personnage respektiv eng Handlung aus der Geschicht ze
beschreiwen, op aner sproochlech Ausdrocksméiglechkeete muss kénnen zeréckgraifen. Dést sinn
énnert anerem méndlech Kompetenzen a senger Eischtsprooch/sengen Eischtsproochen. Huet hatt
dés Méiglechkeet net, kann hatt sech némmen ageschrankt ausdrécken. Schwatzt oder versteet den
Erwuessenen d'Sprooch vum Kand, kann hien, virun allem an der Ufanksphas, eng Bréck téschent de
Sprooche bauen. Awer och wann dat net de Fall ass, dat heescht, wann den Erwuessenen d'Sprooch
vum Kand net schwatzt oder versteet, gétt et eng Rétsch Méiglechkeeten, Brécken téschent de
Sproochen ze bauen. Dés ginn am Kapitel 7.3 méi ausféierlech beschriwwen (S. 130).

Wichteg ass et, sech @mmer erémvirun Aen ze halen, datt et net drém geet, fir eng Sprooch op Kaschte
vun enger anerer ze notzen. D'Enseignanten/d’'Enseignanteén an d'Educateuren/d’Educatricen am
éischte Cycle hunn e klore Bildungsoptrag?* an dése géllt et émzesetzen - de Réckgréff op aner
Sprooche kann dobadi, virun allem an enger fréier Phas, den Zougank zu den Zilsprooche méi einfach
maachen an en éischte Schrétt op dem Wee vun der Emsetzung vun désem Bildungsoptrag sinn.

24 D’Entweécklung vu méndleche Kompetenzen am Létzebuergeschen, d’Eruféierung un déi méndlech franséisch Sprooch
grad ewéi d'Waertschitzung an d’aktiivt Abezéie vun den Eischtsprooche vun de Kanner: Dat si graff resuméiert déi
iwwergeuerdent Zilsetzunge vum Sproocheléieren am éischte Cycle.

Grafik 7: Verschidde Sprooch-Momenter am éischte
Cycle









Dat sechst Kapitel huet den Accent op déi verschidde Sprooch-Momenter am éischte Cycle
geluecht. An désem siwenten a leschte Kapitel stinn elo d'Akteuren an hiert Sproochverhalen
am Méttelpunkt: D’Enseignanten/d’Enseignanteén, d'Educateuren/d’Educatricen an d'Kanner
am Alter téschent drdi a sechs Joer. Et gétt versicht, eng Antwert ze ginn op d’Fro, wat e
sproochférderlecht Verhalen ausmécht. Niewent méi allgemengen didaktesche Grondlage
ginn och eng Rétsch Methoden a Strategié virgestallt, déi den Erwuessenen doran
énnerstétzen, fir d’'Sproochentwécklung vun de Kanner ze begleeden an ze férderen. Et
ass eng Zort ,Geschirkéscht”, déi an alle Situatiounen (an Alldagssituatioune wéi och a
geplangten ARtivitéiten, an een- a méisproochege Momenter) a fir all Sprooch (esouwuel fir
d'Schoulsprooche wéi och fir d’Eischtsprooche vun de Kanner) genotzt ka ginn. De Repertoire u
Methoden a Strategien, deen hei virgestallt gétt, ass net spezifesch un eng Sprooch gebonnen,
md Ra fir all Sprooch genotzt ginn.

Grafik 8: Sproochuverhale vu Kanner an Erwuessenen



Den Erwuessenen orientéiert sai Sproochverhalen un dem Kand: Hie geet vun deem aus, wat
hatt matbréngt, wat hatt interesséiert, wat hatt beschaftegt, wat hatt gar a wat hatt manner gar
mécht, wat him gutt geléngt a wat him Kappzerbrieches bereet, an, ganz wichteg, wat hatt an
engem bestémmten Ament brauch, fir sech (sproochlech) weiderzeentwéckelen (cf. ressourcen-
a bedierfnesorientéiert Approche, Kapitele 5.1 a 5.2). Hien orientéiert sech un deene wichtegen
Entwécklungsphase vun drai- bis sechsjarege Kanner grad ewéi un dem aktuellen Entwécklungsstand
vum eenzelne Kand a schaaft e Léierémfeld, an deem respektiv un deem d’Kand wuesse kann (cf.
ganzheetlech orientéiert a kontextualiséiert Approche, Kapitele 5.5 a 5.6). Hien interesséiert sech
dofir, wéi d'Sproochpraxis vun engem Kand ausgesdit, dat heescht wéini a mat wiem d’Kand wéi
eng Sprooch schwatzt, wéini a firwat hatt téschent de Sprooche wiesselt an op Sproochelementer
aus anere Sproochen zeréckgradift. Dés Approche kann och als entwécklungsproximal beschriwwe
ginn - wat esou vill heescht wéi ,no un dem Kand an u senger Entwécklung drun®. An désem Kapitel
gétt méi genee beliicht, wéi eng entwécklungsproximal Approche konkret am Alldag kann émgesat
ginn.




7.1 E quantitativ a qualitativ héichwdéertege
sproochlechen Input

Déi Sprooch, mat dar Kanner am Schoulkontext émgi sinn, gétt als ,sproochlechen Input”
bezeechent.! E séllegen Experten, énnert anerem Sproochwéssenschaftlerinne wéi d’Rosemarie
Tracy (2008) oder d'Kristen Kersten (2012), fir just dés ze nennen, verweisen op d'Schlésselfunktioun
vum sproochlechen Input an eesproochegen a méisproochege Sproocherwerbsprozesser, an dat
esouwuel mat Bléck op d'Quantitéit wéi och op d'Qualitéit. Et ass beispillsweis wéssenschaftlech
nogewise ginn, datt e gudde sproochlechen Input ee vun de Facteuren ass, dee sech positiv op dat
implizit Erfaasse vu grammatesche Strukturen auswierkt (cf. Weitz et al. 2010).

D'Quantitéit bezitt sech op d'Dauer an d'Intensitéit vum sproochlechen Input. Hei geet et an éischter
Linn ém d’'Aussetzungszait, ém déi Zait deemno, déi d’Kand enger bestémmter Sprooch ,ausgesat”
ass. De Bléck op déi zwou Schoulsproochen am éischte Cycle weist, datt d’'Dauer an d'Intensitéit fir
béid Sproochen énnerschiddlech ass. Deen deeglechen intensive Kontakt mam Létzebuergeschen
ergétt sech duerch de Stellewdert, deen d’Létzebuerger Sprooch als Haaptkommunikatiounssprooch
am éischte Cycle huet (cf. 4.2.2, S. 10). Wat déi franséisch Sprooch ubelaangt, géllt et hei nach eng
Kéier ze betounen, datt et ém eng Eruféierung un dés Sprooch geet, mat Héllef vun zwou bis drai
Aktivitéiten d'Woch, an datt de Kontakt mat déser Sprooch an, domat verbonnen, de sproochlechen
Input manner intensiv si wéi beim Létzebuergeschen (cf. 4.2.3, S. 11).

Anererséits geet et ém d'Qualitéit vun de sproochlechen Ausserungen, déi d’Kand a sengem
Emfeld héiert. Den Enseignant/d’Enseignante an den Educateur/d'Educatrice si Sproochvirbiller fir
d’Kanner, Modeller, un deene si sech op hirem Wee an eng Sprooch orientéiere kénnen. E qualitativ
héichwdertege sproochlechen Input setzt wuel viraus, datt den Erwuessenen iwwert gutt entwéckelt
sproochlech Kompetenzen an de Schoulsprooche verfiigt. Doriwwer eraus gétt awer och de Bléck
op d'Aart a Weis geriicht, wéi den Enseignant/d’Enseignante an den Educateur/d’Educatrice hier
Sproochen am éischte Cycle asetzen. An désem siwente Kapitel steet d'Qualitéit vum Input am
Méttelpunkt.

T De sproochlechen Input émfaasst ,das gesamte einem Lernenden miindlich und/oder schriftlich zur Verfiigung stehende
Sprachmaterial” (Aguado zitéiert aus:Barkowski/Krumm 2010, S. 132).



Loscht op Schwatzen ze hunn ass eng Viraussetzung dofir, datt Kanner sproochlech aktiv ginn. Dést
géllt a besonneschem Mooss fir déi Kanner, fir déi d’Sprooche vun der Schoul nei sinn. Wa si an e
déi doheem geschwat ginn, gétt hiert ,sproochlecht Selbstverstandnis* e Stéck wait ,relativéiert*
(cf. Jampert et al. 2009, S. 12). Hir sproochlech Kompetenzen an de Schoulsproochen entspriechen
an der Reegel virun allem am Ufank net hiren Ausdrocksméiglechkeeten an hirer Eischtsprooch/
hiren Eischtsproochen. Situatiounen an Handlungen ze beschreiwen, mat Nodrock deen eegene
Standpunkt ze verdeedegen, nozefroen, wa si eppes net verstinn, sproochlech ze protestéieren,
wa si mat eppes net averstane sinn, ass dacks net esou meéiglech, wéi si dat vun doheem aus
gewinnt sinn. Wéi si mat déser Situatioun émginn, hankt vill vum sproochlechen Handelen a vum
Sproochverhale vun den erwuessene Bezuchspersounen of (ibid., S. 13).

.Die Erwachsenen stehen den Kindern als kompetente Sprachvorbilder und interessierte
Gesprdchspartner zur Verfiigung und wenden sich den Kindern in einer offenen und feinfiihligen
Dialoghaltung zu. Es geniigt nicht, dass Kinder bloB die Erwachsenen sprechen héren, also
vor ihnen gesprochen wird, sondern es muss mit ihnen gesprochen werden. Die erwachsenen
Bezugspersonen helfen dem Kind, die Welt sprachlich zu erschlieRen, indem sie ihm ein
sprachliches Geriist geben, an dem es sich festhalten kann (...)" (MENJE 2016, S. 13).

ARtiivt Nolauschteren

.Dat ass keng richteg Prinzessin. Si ass net rosa.” De Ben weist op d'Bild, dat d'Marisa gemoolt huet.
Op dem Bild ass e Mdnnche mat Box a Pullover ze gesinn. Un de laangen Hoer gesdit een, datt et e
Meedchen soll sinn. De Ben insistéiert: ,Gell, dat ass keng Prinzessin?", freet hien den Enseignant. Dése
freet firwat. ,Well si ass net rosa!" D'Marisa réselt de Kapp: ,Ass Prinzessin! E una vera principessa!”,
betount hatt mat Nodrock. Wéi de Ben de rosae Rack mat de Flatschen aus der Kleederkéscht hélt,
réseltd'Marisa de Kapp: ,Nee. Nee. Net schéin!”, seet hatt a weist op de Rack. ,.La principessa non vuole
portare una gonna.” Den Enseignant widderhélt dat, wat d'Marisa gesot huet, op Létzebuergesch.



.Net wéll Rack!”, seet hatt nach eng Kéier a wénkt mam Fanger Nee. Den Enseignant mengt, datt
d'Prinzessin net émmer e Rack muss unhunn, datt si beispillsweis vill besser rutsche kann (de Ben
ass fir sdi Liewe gdr op der Rutschban), wa si eng Box unhuet. Wéi de Ben sech domat nach net
zefridde gétt, geet d'Marisa an de Bichereck a Rénnt mat engem Buch an der Hand zeréck. Et ass
d'Geschicht vun der Pabeierprinzessin, déi kee Rack wollt undinn.? ,Guarda”, seet hatt zum Ben,
.0ch net Rack.” Den Enseignant freet, ob si Loscht hunn, fir d'Geschicht zesummen ze kRucken.

Iwwert d'aktiivt Nolauschtere kann den Erwuessene mat dem Kand an en authenteschen Dialog
trieden:

,Durch das aktive Zuhéren kann die Péidagogin bzw. der Péidagoge (...) aus den AuRerungen
des Kindes erschlieBen, was es beschiftigt und durch Antworten und bewusst eingesetztes
Weiterfragen das Rindliche Sprechen aktivieren.” (Zell 2013, S. 27)

Doduerch, datt den Erwuessene sech op d’Kand aléisst - hie graift dem Kand seng Ausserungen
op, freet no, iwwerleet mam Kand zesummen, encouragéiert hatt, falls néideg, fir Léisungen oder
nei Weeér ze sichen - erlieft d'’Kand (net némme sproochlech) Opmierksamkeet an Zouwendunag.
Hatt spiert, datt een do ass, dee sech fir hatt interesséiert an dee wéllt wéssen, wat hatt mengt. Dat
motivéiert hatt, fir sech méiglechst genee auszedrécken, énnert Réckgréff op all déi sproochlech
Méttel, déi him zur Verfugung stinn. Positiv Effekter op d’Entwécklung vun der Sproochkompetenz
duerch e Sproochverhalen, dat d'Intressie vun de Kanner opgrdift an dés thematiséiert, si
wéssenschaftlech beluecht (cf. Albers 2011, zitéiert aus Zell 2013).2 Schwatzt d’Kand eng Sprooch,
déi den Erwuessenen net versteet, probéiert hien, dem Kand seng Aussoen iwwert de Kontext
Z'entschlésselen an duerch s&in Nofroen a seng Antwerten eng Bréck an d'Schoulsprooch ze bauen.
Och wann hien dem Kand seng Wierder net direkt sénngeméiss ganz richteg deit, weien den Intressi
an d'Opmierksamkeet, déi hien dem Kand entgéintbréngt, dat largement op.

2 Brigitte Minne, Anne Westerduin: La Princesse de papier.
3 An désem Kontext kann och d’Konzept vum ,sustained shared thinking“ (cf. SNJ/MENJE 2018) erugezu ginn.



Verstdndnis sécheren

Dést ass eng Grondhaltung, déi a méisproochege Kontexter wéi deem vum éischte Cycle ganz
besonnesch wichteg ass. D'Gefor besteet ndmlech duerchaus, datt et fir Kanner, déi nach net iwwert
d'sproochlech Moyene verfligen, fir d’'Detailer an d’Nuancé vun enger Erzielung, enger Beschreiwung
oder enger Diskussioun ze verstoen, zur Gewunnecht gétt, fir ,bal“ alles ze verstoen. ,Bal alles” daerf
awer net duergoen.

.Deshalb gilt es, bei diesen Kindern ganz besonders auf Verstdndnissicherung zu achten
und sie iiber Nachfragen, Wiederholungen, Umschreibungen ebenso wie mit nonuverbalen
Ausdrucksmitteln anzusprechen und anzuregen. Die Kinder miissen spiiren, dass es den
Fachkrdften darauf ankommt, dass sie in der Situation mit dabei sind: sinnlich handelnd,

Rognitiv und mit allen sprachlichen Mitteln.” (Jampert et al. 2009, S. 18)

D'Auteure bezéie sech hei op Kanner, déi doheem mat anere Sprooche wéi de Schoulsproochen
opwuessen. Awer och déi Kanner, fir déi Létzebuergesch Eischtsprooch ass, kénne sech, wéi scho
méi wait uewe geschriwwen, an enger dhnlecher Situatioun erémfannen, an dar déi dicht a komplex
Form vu Sprooch, déi an der Schoul iwwerweit, net dem Sproochgebrauch vun doheem entsprécht.

Zait ass en anere wichtege Facteur am Kontext vu sproochlecher Bildung. E Kand muss Zait kréien, fir
an eng Sprooch eranzeklammen - mat Bléck op individuell énnerschiddlech Entwécklungsrhythme
gétt et hei téschent de Kanner grouss Ennerscheeder (cf. Tracy 2008, S. 139 ff.). Allerdéngs soll déi
flexibel Handhabung vun Zaitfénsteren net dovun ofhalen, z'erkennen, wann e Kand ze vill Zait an,
opgrond vu spezifesche Bedierfnesser, eng geziilt Héllefstellung brauch.

Zait ginn heescht och: Pause maachen, Pausen zouloossen an aushalen, sech als Erwuessenen
zeréckhalen an net direkt sproochlech agraifen. Esou kritt d’Kand d'Méiglechkeet, dat, wat hatt
héieren huet, ze verschaffen an dorop sproochlech ze reagéieren (cf. Zell 2013, S. 28).

Pause kénnen och néideg ginn, fir eng wichteg Iddi oder en zentralen Aspekt an enger Geschicht
besonnesch ervirzehiewen, a gehéieren domat zu deenen net-sproochlechen Ausdrocksméttelen,
déi fir d'Kanner eng wichteg Staip beim Eraklammen an eng Sprooch kénne sinn.



D'sproochlecht Handelen ass am éischte Cycle meeschtens un e bestémmte Kontext gebonnen - et
geet drém, fir a méiglechst authentesche Situatioune Sprooch ze gebrauchen, a Momenter, déi fir
d’Kanner wichteg sinn an e Sénn erginn. An enger echter Kommunikatioun kénnt den Inhalt vun
deem, wat geschwat gétt, an der Reegel virun der Form. Dat heescht awer net, datt d'Korrektheet
an d'Verstandlechkeet vum méndlechen Ausdrock némmen a geplangte sproochlechen Aktivitéiten
eng Roll spillen. Wichteg ass et an désem Zesummenhank, fir sech de Kontext, an deem sproochlecht
Handele stattfénnt, virun Aen ze féieren an de Bléck op d'Kand ze halen, op dat, wat hatt brauch an
op dat, wat hatt net brauch.

D’Enseignante an den Imre énnerhale sech iwwert dem Imre sdi Bild, dat hie mat Gouache a Pap
gemoolt huet.

Enseignante: ,Imre, wéi hues du d'Strdife gemoolt?"
Imre: ,Mat Fanger!"

Enseignante: ,Du hues mam Fanger gemoolt?"

Imre. ,Jo. Hu Fanger gemaach mat Faarf."

Enseignante: ,A sou, du hues de Fanger an d’Faarf gezappt.” (Si betount d'Verb ,zappen” a mécht
eng entspriechend Beweegung).

Imre: ,Jo, an du gemoolt mat Fanger.”
Enseignante: ,/mre, wat hues du da gemoolt?"

Imre: ,,Hu gemoolt Kaz. Pippo.”

Passt den Erwuessenen op eng iwwerdriwwen Aart a Weis op d'Richtegkeet vun der Sprooch vum
Kand op, riskéiert hien hatt ze frustréieren a sai Matdeelungsbedierfnes anzeschranken. E Kand
muss net permanent a vollstannege Satz schwatzen, well dat och an enger echter Kommunikatioun
net de Fall ass. Am Beispill uewen ass dem Imre seng Antwert op d'Fro vun der Enseignante (,Mat
Fanger!") kee faerdege Saz. An déser Situatioun, an dar et ee gemeinsame Gespréichskontext gétt,
ass dat fir hien och net néideg. D'Enseignante weess jo, datt hie gemoolt huet, dat brauch hien



deemno net nach eng Kéier ze widderhuelen. Wat si net weess, well si net dobai war, ass, datt hie
mam Fanger gemoolt huet. Dofir freet si no, a well dat wichteg ass (si war jo net dobadi), erkldert
den Imre hir, wéi hien d'Spuren op d'Blat gemoolt huet. D'Enseignante korrigéiert dem Imre seng
Erkldrungen implizit. Andeems si dés opgradift an a korrekter Form widderhélt (cf. 7.1.5, S. 120), gétt
den Imre net a sengem Erzielfloss gebremst an hie kritt gldichzditeg e sproochlech korrekte Modell
ugebueden, un deem hie sech orientéiere kann.

Froe gehéieren zum Alldag vun de Kanner: ,Wou ass de Benni?*; ,Wien ass déi Tatta?";, ,Wéini bréngt
de Josh sdi BEbee mat?*; ,Ass dem Elmira seng Kaz elo am Himmel?*; ,Firwat ass d'Waasser sou
kal?*: ,Wéll d’'Tammy net spillen?* asw. Froe gétt et der vill a si sinn an der Reegel mat enger Absicht
vun deem, dee freet, verbonnen. Et freet een no, fir eppes (besser) ze verstoen, fir Informatiounen
ze kréien oder fir deem anere seng Meenung gewuer ze ginn. Et kann een awer och nofroen, fir
sécherzestellen, ob ee verstanen huet oder ob deen anere verstanen huet. Froe kénne vun de
Kanner a vun den Erwuessene gestallt ginn.

.Es sollte Kindern und Erwachsenen sozusagen in Fleisch und Blut iibergehen nachzufragen,
wenn man etwas nicht versteht oder wenn man zusdtzlich etwas wissen méchte (wenn es
sein muss, auch beharrlich!). Fachkrifte sollten Gespréchssituationen nutzen, um Kinder nach
ihren Ideen, Erfahrungen und Vorstellungen zu befragen. Eine solche Gesprichskultur kann
entscheidend dazu beitragen, dass Kinder sprachlich sicherer und selbstbewusster werden.
Mit diesem Erfahrungshintergrund fiillt es Kindern spéter auch in der Schule leichter, sich
sprachlich hervorzuwagen, ihre Fragen zu stellen und sich mit ihrem Wissen einzubringen.”
(Jampert et al. 2009, S.18)

Et gétt verschidden Zorte vu Froen, déi jee no Situatioun kénnen agesat ginn.



Zoue Froen

Zoue Froe kénnen an der Reegel mat engem Wuert oder e puer Wierder beantwert ginn:

+Huet et geschmaacht?” - ,Jo.”
e ,Wéial bass du?” - ,Fénnef Joer.”
.WElls du mam Benni e Puzzle maachen?” - ,Nee.”

e ,Wei heescht d’Kaz an der Geschicht?” - ,Susi!”

Alternativfroen

Alternativfroe bidden dem Kand zwou oder méi Zilstrukturen un:

e ,Sétzt d'Anna nach beim Désch oder spillt hatt schonn am Buttek?” (1)
e ,WElls du e Buch Rucken oder wélls du léiwer e Puzzle maachen?” (2)

e ,Ass nach gréng Faarf dran oder ass d'Fldsch eidel?” (3)

Doduerch, datt d'’Kand eng vun deenen zwou Alternativen, déi him ugebuede ginn, auswielen a
reproduzéiere kann, kritt hatt d’'Méiglechkeet, an den Dialog mat senge(m) Gespréichspartner ze
trieden.

e ,Hatt spillt am Buttek.” (1)
o ,Wéll e Buch kucken.” (2)
e ,Ass nach gréng Faarf do.” (3)

Virun allem fir Kanner, déi am Gaang sinn, an eng Sprooch eranzeklammen, bidden Alternativfroen
eng Staip, déi hinnen hélleft, séier sproochlech aktiv ze ginn. Awer och Kanner, déi vu sech aus
zécken, fir d'Wuert z'ergradifen, kréien esou eng sproochlech Upak.



Den Erwuessene passt d’Komplexitéit vun de Froen dem Sproochentwécklungsstand vun de Kanner
un. Déi zwou éischt Froen dréinen ém déi selwecht Persoun. An dar drétter Fro dogéint (,,Ass nach
gréng Faarf dran oder ass d’Fldsch eidel?*) muss d’Kand de Lien maachen téschent dar grénger
Faarf an der Flasch, fir erauszefannen, datt mat ,dran” d'Fldsch mat dar grénger Faarf gemenat ass.

Oppe Froen

Oppe Froe bidde vill Spillraum fir Antwerten. Si fuerderen dozou op, fir ze beschreiwen, ze begrénnen,

Z'erkldren asw. Si ginn och nach als W-Froen (Warum? Wann? Wo? Wie?) bezeechent a féieren
dacks zu den éischten Niewesatz.

4Firwat mools du dem Hues e blot Ouer?” - ,Well den Hues am Buch huet och esou eent.”
e La princesse ne veut pas de robe. Pourquoi?” - ,Elle veut rouler avec le vélo.”

e ,Wei hues du déi Ketten esou séier fierdeg kritt?” — ,Hunn der némme sou mat engem
grousse Lach geholl. Sou eng.”

o ,Wou ass de Bopa elo?” -, ARafen. Mat der Bomi. A ButteR.”
e ,Weini ass de Kuch gutt?”“ - ,Wann e brong ass.”

e ,Wei ass dat do da gaangen?” -, Si gelaf. Dunn ass de Pol a mech gekRnuppt. Du sinn ech
émgefall. An du war d'Box futti!”

Muenchmol ginn oppen an zoue Froe matenee verwiesselt: ,Wéi war et haut an der Schoul?* -
,@autt.” Dés Fro ass fir e jonkt Kand dacks ze allgemeng. Si bezitt sech op déi gesamt Zait, déi
d’Kand deen Dag an der Schoul verbruecht huet; domat bitt si ze wéineg Orientéierungspunkten
an dat mécht eng prézis Antwert vu virera schwéier. ,Wat huet dir de Moien an beschte gefall?*;
.Mat wiem hues du haut gespillt?*, ,Wat hues du an der Paus gespillt?*; ,Wéi huet dem Jenny sai
Gebuertsdagskuch ausgesinn?* si beispillsweis alternativ Formuléierungen, déi dem Kand eng Upak
gi fir seng Antwerten.



Fir e qualitativ héichwdertege sproochlechen Input ass eng semantesch, morphologesch a
syntaktesch korrekt Sprooch vum Erwuessene wichteg. Fir vill Kanner ass d’Kommunikatiounssprooch
am schoulesche Kontext méi elaboréiert a méi komplex wéi déi Sprooch, déi si vun doheem gewinnt
sinn. Domat gétt d'Sproocheléieren am éischte Cycle fir si zu enger Erausfuerderung (cf. 4.3.2, S.20).
Kénnt eng weider Sprooch dobadi, gétt den Defi nach méi grouss. Fir den Enseignant/d’Enseignante
an den Educateur/d’Educatrice heescht dat engersaits, hirer Roll als Sproochvirbild gerecht ze ginn,
an anerersaits, d'’Kanner an hirer Sproochentwécklung do ofzehuelen, wou si stinn, an hinnen déi
sproochlech Upak ze ginn, déi si brauchen, fir hir méndlech Kompetenze weiderzeentwéckelen.

Den Asaz vu Modeléierungstechnike kann dem Erwuessenen heibdi héllefen. Et sinn dést Techniken,
mat deenen déi sproochlech Ausserunge vun de Kanner implizit ,modeléiert*, dat heescht a Form
bruecht ginn; doduerch faassen d’Kanner d’Annerungen, d'Ergdnzungen an d'Alternativen, déi
den Erwuessene proposéiert, net als direkt Korrektur op. D'Sprooch, déi dem Kand ugebuede gétt,
ass senger Sproochentwécklung émmer e klenge Schrétt viraus, an der ,Zon vun der nachster
Entwécklung” (cf. Vygotskij 2002).

~Umauch komplexe Strukturen entdecken zu kénnen, miissen dieseim Input vorhanden sein. Fiir
den Unterricht bedeutet das, dass sprachliche Formen fiir Lernende nicht bestdndig vereinfacht
werden sollten, da auf diese Weise Romplexe Sprachstrukturen wegfallen. Lernende kRonnten
keine Regeln aus dem Input ableiten und bleiben auf einem gering ausgebauten Sprachsystem
stehen.” (Niebuhr-Siebert/Baake 2014, S. 56)

Modeléierungstechniken héllefen, d’Kommunikatioun téschent den Erwuessenen an de Kanner
oprechtzeerhalen, weiderzeféieren a méi raichhalteg ze gestalten. Si sinn deemno, wann een
esou well, eng Stdip, e Gerlst (scaffold), un deem d'’Kand sech op sengem Wee an eng (nei)
Sprooch festhale kann an un deem hatt sech, bildlech geschwat, émmer weider eropzéie kann (cf.
Neugebauer/Nodari 2012, S. 24). Si ginn zénter Laangem an der Sproochtherapie agesat, hunn
awer och hire Wee an de reguldre Sproochenunterrecht fonnt. D'Modeléierungstechniken, déi an
désem Kapitel virgestallt ginn, si sproocheniwwergrdifend a kénne fir all Sprooche genotzt ginn
(Létzebuergesch, Franséisch, Eischtsprooche vun de Kanner); si kénnen esouwuel an ee- wéi och a
meéisproochege Kontexter a Situatiounen agesat ginn.



D'Techniken, fir d’'Sprooch vum Kand ze modeléieren, kommen ursprénglech aus der ,Motherese"-
Fuerschung: Eng Mamm gebraucht an der sproochlecher Interaktioun mat hirem jonke Kand e
groussen Deel vun désen Technike spontan, praktesch permanent. Wat téschent der Mamm an dem
Kand intuitiv funktionéiert, kann am institutionaliséierte Kontext vun der Schoul, ugerdichert mam
Fachwéssen an dem Wéssen iwwert den Entwécklungsverlaf vun de Sprooche beim Kand, vum
Enseignant/der Enseignante an dem Educateur/der Educatrice ganz bewosst agesat ginn.

,Durch das Aufgreifen, Ergéinzen und Umformen einer Rindlichen AuBerung erweitert oder fiihrt
die Pddagogin bzw. der Pddagoge diese weiter und liefert so dem Kind eine doppelte Information.
Einerseits spiirt das Kind, dass es ernst genommen wird, andererseits zeigt die Pddagogin
bzw. der Pddagoge als Sprachuorbild Maglichkeiten der Erweiterung des Wortschatzes, der

grammatischen Differenzierung oder der Verbindung von Aussagen auf.” (Zell 2013, S. 28)

Déi wichtegst Modeléierungstechniken am lwwerbléck

Presentatioun Den Erwuessene gebraucht eng bestémmten Zilform méiglechst
dacks selwer, hie ,presentéiert” dés dem Kand, fir datt hatt si a
sdi sproochleche Repertoire ophuele kann. D'Zilform ass jee no
Sproochentwécklungsstand vun de Kanner méi oder manner
elaboréiert a komplex.

Beim Moiesdésch

(1) .Kuck, d’'Nela péckt seng Késcht aus.”; ,De Phil hélt och
seng Késcht aus der Posch.”; ,D’Andrea ésst eng Schmier.”; ,De
Ben drénkt Méllech.”; ,De Philip wéllt och Méllech drénken.”;
.D'Mandy knabbert un engem Apel an de Jacques ésst eng
Banann.” (Sujet-Verb-Kongruenz, 3. Persoun EZ)

(2) ,D’Nela an de Phil paken hiert Déppchen aus.”; ,Du wéckels
deng Schmier aus.”; ,Dir drénkt Méllech an ech drénke
Waasser."; ,D’Mandy an de Jacques iessen Uebst.” (Sujet-Verb-
Kongruenz, verschidde Persounen, EZ a MZ7)



Gespréichskrees nom Moien am Bésch

D’Kanner verzielen, wat de Frénd/d'Fréndin gemaach huet.
Der Enseignante hir sproochlech Interventiounen zilen op
d'Perfektbildung of.

(1) Ennis: ,Max ass op Knupp ... up the hill ... gaang - sou!"
(Hie weist, wéi de Max eropgekroch ass). Enseignante: ,The
hill - dat heescht och nach ,Hiwwel”. De Max ass den Hiwwel
eropgekroch. Den Emir ass den Hiwwel eropgelaf an d'Lilly
ass den Hiwwel eropgaangen.” (Vergaangenheetsform, déi
selwecht Situatioun, dee selwechte Verbbildungsprinzip, 3.
Persoun EZ ,sinn” + Partizip Perfekt, verschidde Verben)

(2) D'Enseignante faasst de Kanner hir Beschreiwungen
zesummen. ,D’'Hajra an de Mich hunn en Nascht gebaut. De Max
ass am séiersten den Hiwwel eropgekroch. D’Liz ass iwwert de
Bamstamm gesprongen. D’Ella an de Josh hunn dem Bam mat
Krdid e Gesiicht gemoolt.” (Vergaangenheetsform, verschidde
Situatiounen, Perfektbildung mat ,hunn” a ,sinn”, EZ a MZ).

E kontrastrdiche sproochlechen Input mécht et dem Kand méi
einfach, fir d'Reegele vun enger Sprooch z’erfaassen. Dofir sollten
no Méiglechkeet keng Seriesdtz gebraucht ginn, well soss beim
Kand den Androck entsteet, datt et just déi eng Form gétt.

Amplaz: ,Den Hunn sétzt op dem Daach.”; ,D’Kaz sétzt op dem
Stull."; ,Den Hond ldit énnert dem Désch.” (Seriesdtz mam Dativ)

Besser: ,Den Hunn flitt op den Daach.”; ,D’Kaz sétzt op dem Stull.”;
.Den Hond leet sech énnert den Désch.” (Wiessel vun Dativ an
ARRusativ)

Amplaz: ,D’Nela péckt sdin Déppchen aus.”; ,De Phil péckt och
sdin Déppchen aus.”; ,De Ben drénkt Méllech.”; ,De Philip drénkt
och Méllech.” (Sujet-Verb-Kongruenz, 3. Persoun EZ, geheeft déi
selwecht Verben)



Erweiderung (Expansioun)

Besser: ,D'Nela péckt sdin Déppchen aus.”; ,De Phil hélt och sdin
Déppchen aus der Posch.”; ,De Ben drénkt Méllech.”; ,De Philip
wéllt och Méllech drénken.” (Sujet-Verb-Kongruenz, 3. Persoun
EZ, no Méiglechkeet Variatioun am Gebrauch vun de Verben)

Dem Kand seng Ausserunge gi vum Erwuessenen opgegraff a
wann néideg vervollstéinnegt.

Benni: ,Mamma ass fort?"

Educateur: ,Jo, deng Mamma ass fort. Si ass schaffen.”

Benni: ,Mamma net do?"

Educateur: ,Neen, deng Mamma ass elo net do. Si kénnt erém.
Wa si fderdeg ass, kénnt si erém.”

Den Educateur setzt ganz geziilt de Personalpronomen ,deng”
an. Doriwwer eraus widderhélt hien no Méiglechkeet déi einfach
Sazstruktur mam Verb ,sinn”.

Ana: ,Chien court.”

Enseignante: ,Oui le chien court tres vite.”

Ana: ,Pourquoi?"

Enseignante: ,Le chien court vite parce qu'il veut attraper le
lievre.”

Am Gespréich mam Ana, dat fléissend Franséisch schwdtzt,
geet et fir d'Enseignante drém, Niewesdtz eranzebréngen, fir de
sproochlechen Ausserunge méi Nuancen ze ginn.



Korrektive Feedback

Emformen

Mécht e Kand e Saz, deen onuollsténneg oder feelerhaft ass, gétt
dése vum Erwuessenen implizit verbessert. Hie grdift d'Ausso a
korrekter Form op an erweidert dés, wann et néideg ass. Dést
Sproochuerhale wierkt sech positiv op d'Motivatioun vum Kand
aus.

Lenni: ,Mupp mech kraazt! Do!"
Enseignant: 0 mei, de Mupp huet dech gekraazt. Wei ass dat da
gaangen?"

Anabela (weist op d'Mara): ,Che bella.”
Educatrice: ,Jo, dem Mara sdi Rack ass schéin. Ddi Pullover ass
och schéin.”

Finn: ,Muss Toilette!"
Educatrice: ,Du muss op d'Toilette goen?"

Eng bestémmten Zilform gétt an dem Kand seng Ausserung
agebaut. Domat gétt dés eventuell émformuléiert.

An désem Beispill baut d'Enseignante bewosst d'Perfektform an.

Inez: ,Kuck, de Pol leeft séier!”
Enseignante: ,Jo, de Pol leeft séier. Du bass och séier gelaf!
An du bass héich geklommen!”

Luca: ,Pia schneit Zacken. Timmy schneit Rondel.”

Enseignant: ,D'Pia schneit Zacken eraus. Den Timmy schneit e
Rondel eraus. (...) D'Pia bastelt eng Kroun an den Timmy mécht
eng Sonn fir op sdi Bild. (...) Kuck, de Josh schneit Wolleken
eraus. An de Goran mécht et e béssen anescht: Hie moolt
d’'Wolleken op d’Blat.”

Hei leet den Enseignant den Accent op dee bestémmten Artikel:
Hie grdift dem Luca seng Ausso op a setzt esouwuel de médnnleche



Redirect

wéide weibleche bestémmten Artikel derbdi. Duerno baut hie seng
Ausso aus, andeems hien nach aner Aktivitéiten am Basteleck
beschreift. Hei fokusséiert hien de mdnnleche bestémmten
Artikel, well dése méi liicht ze héieren ass.

Mat Héllef vun déser Technik kann d’Interaktioun téschent de
Kanner geférdert ginn. Wann d'Kand beispillsweis am Frdispill
mat dem Erwuessenen uftinkt ze schwdtzen, leet désen
d'’Kommunikatioun un eent oder e puer aner Kanner weider.
Hien dirigéiert si deemno ém. Dés Technik, am Ennerscheed
zu der ,Erweiderung”, gétt da benotzt, wann déi verschidde
Gespréichspartner an ddr selwechter Situatioun sinn.

Timo: ,Camio!” (Hie weist op dee roude Camion, mat deem
d'Samantha spillt.)

Educatrice: ,Timo, wélls du dee roude Camion?”

Timo: ,Jo! Jo!"

Educateur: ,Da fro d’Samantha, ob hatt dir dee roude Camion
gétt.”

D’Kanner bake Kichelcher an der SchoulRichen.

Finny: ,Ech wéll och dat maachen, wat d’Alma an de Jempi
maachen.”

Enseignante: ,Alma, Jempi, ass bei iech um Désch nach eng Plaz
frdi?" De Jempi wénkt jo.

Enseignante: ,Finny, komm, mir froen déi zwee, ob si nach
e Ldffel ze vill hunn. Da kanns du hinnen héllefen, den Deeg
an d’Formen ze maachen.” (...) Si dréint sech bei déi zwee
Kanner, déi beim Désch sétzen: ,Alma, Jempi, hutt dir e Ldffel
fir d’Finny?*



Déi eenzel Modeléierungstechnike gi variabel agesat a matenee kombinéiert, fir datt d'Sprooch
vum Erwuessenen ofwiesslungsrdich an interessant bleift. Et ass erwisen, datt d’Kanner no enger
geweéssener Zdit spontan déi eenzel Zilstrukturen iwwerhuelen, dat heescht, datt si dés aktiv
gebrauchen. Den Erwuessenen, dee sdi Sproochverhale jo un den Entwécklungsstand vum Kand
upasst, sicht deen Ament nei Zilstrukturen eraus, behdlt awer all dat, wat bis zu deem Zaitpunkt
~geléiert” gouf, a sengem Hannerkapp, fir émmer nees dés Strukturen ze presentéieren an esou ze
widderhuelen. Wichteg ass hei eng genee a fundéiert Beobachtung (Wou steet d'’Kand a senger
sprochlecher Entwécklung? Wat geléngt him gutt? Mat wéi enge sproochleche Strukturen huet hatt
nach seng Schwieregkeeten?

De reegelméissege Gebrauch féiert dozou, datt den Enseignant/d’Enseignante an den Educateur/
d'Educatrice dés Strukture spontan an intuitiv asetzen, ouni hir Sprooch kénschtlech opzebauschen.
Esou ka Sproochférderung am Alldag ouni grousse materiellen Opwand geléngen.

e An alldeegleche Situatioune wéi dem Schongstrécke beschreift den Erwuessene seng
Handlungen a passt dobadi seng Sprooch dem Sproochentwécklungsstand vum Kand un: ,,Ddi
Stréckel ass lass. Ech maachen e feste Knuet." Oder: ,Déi Stréckel ass scho fir d’zweet lass. De
Knuet huet net gehalen. Ech maachen en duebele Knuet.* Oder: ,Ddai Stréckel ass bestémmt
nees lassgaangen, well ech de Moien némmen en einfache Knuet gemaach hunn."

o Wadrend dem lesse gétt vill geschwat: ,Ech iessen eng Schmier mat Kéis."; ,Ech hunn de Kéis
net gdr.”; ,Du éss émmer Gebeess op dengem Bréitchen.”; ,Ech hat géschter och Gebeess!"
asw. Jee no Zilsetzung leet den Erwuessenen de Fokus op den Akkusativ, d'Negatioun,
d’Konjugatioun an der zweeter Persoun Einzahl, d'Inversioun Sujet-Verb no engem Adverb,
d'Vergaangenheetsform asw.

e Och am Kader vu geplangten Aktivitéite gétt et e séllege Méiglechkeeten, fir op
Modeléierungstechniken zeréckzegraifen: Wann Hypotheese formuléiert ginn (,Wann s du ...,
dann .."), Léisungsstrategien ausgehandelt ginn (,Ech wéll ..., well ... ,Neen, dat geet net esou,
well..."), Léisungsweeér presentéiert ginn (,,Fir d'éischt hu mir ..., an dunn hu mir ...“), Vergldicher
opgestallt ginn (ze schwéier, ze laang, méi grouss wéi ..., dee Gréissten), Quantitéiten ofgezielt
ginn (een Apel - zwee Appel, e Stéck Schockela - drai Stécker Zocker) asw.



o Duerch de Réckgréff op Modeléierungstechnike warend dem Fraispill kann den Erwuessenen
op déi sproochlech Aussoe vun de Kanner agoen, e Gespréich um Liewen halen oder hinnen
héllefen, fir openeen duerzegoen. Spillen d’Kanner mam Zuch, mam Bauerenhaff, am
Poppeneck, verkleede si sech als Monster, Prénz, Kach, Gaertner asw. gétt émmer Sprooch
agesat. Handlunge gi versproochlecht, Erfarunge ginn erzielt, Iddie ginn artikuléiert: ,Huel
den Auto aus dem Schaf!*; ,Ech fuere mam Auto an d'Garage!*; ,Gehei meng Mauer net ém!".
Och hei stinn, jee nodeem wéi ee sproochstrukturellen Aspekt viséiert gétt, den Imperativ,
d'Prapositionalerganzungen oder d’Possessivoronomen am Méttelpunkt. An der Kichen zum
Beispill, am Buttek, beim Spill mam Bébee kénnen den Enseignant/d’Enseignante an den
Educateur/d'Educatrice ganz geziilt op d'sproochlech Aussoe vum Kand reagéieren, kénnen
Iddie formuléieren, Impulser ginn, fir esou nei sproochlech Zilstrukturen unzebidden. Allerdéngs
ass et hei nach eng Kéier wichteg ze betounen, datt d'sproochlech Interventioun net op Kaschte
vun der Spillfreed vun de Kanner daerf goen.



7.2 Ganzheetlech Strukturen (chunks)

Ganzheetlech Strukture si sproochlech Ausserungen, déi aus méi Wierder bestinn an deenen hir
grammatesch Struktur vum Kand an enger éischter Phas net analyséiert gétt. Dat féiert dozou, datt
hatt dés Strukturen als Ganzt ofspaichert an als Ganzt gebraucht. Domat kréie si e ,formelhafte”
Charakter - net fir ndischt gi si och nach als ,sproochlech Formele* bezeechent. Begréissungsforme
grad ewéi heefeg gebrauchten, zum Deel ritualiséiert Expressioune gehéieren an dés Kategorie:
,Gudde Moien!"; ,Gudden Appetit!*; ,Addi a Merci!*; ,Ech ginn op d'Toilette.*; ,Wiem s&i Schiertech
ass dat?*; ,Happy birthday to you!" (cf. Bereznai/Albers 2016, S. 12). Dat selwecht géllt fir Reimer,
Spréchelcher a Gedichter, déi och heefeg als Ganzt ofgespadichert ginn.

Gudden Appetit, gudden Appetit,
sangt virum lessen nach e butzegt Lidd.

Ural Hex
Nummer sechs
Hexenhaus
Du bass aus

(Zinglabumm 1, INECC 14, S. 65)

Eng Rleng Maus
sétzt am (Haus).
Den Elefant
dee ldit am (Sand).
D'Schoul ass aus
mir gi (raus).

(Bodé 2004, S. 37-38)

Chunks hunn eng wichteg Plaz an der Schoul, well si de Kanner d'Méiglechkeet ginn, relativ
séier aktiv an eng Sprooch eranzeklammen a selwer sproochlech Ausserungen ze produzéieren.



Virun allem Kanner, déi doheem net mat de Schoulsproochen opwuessen, k&nnen esou zu engem
fréien Zaitpunkt sproochlech aktiv ginn. Si kénne weisen, datt och si scho Wierder an Ausdréck an
dar neier Sprooch hunn (cf. Bereznai/Albers 2016, S. 12).

Dat ganzheetlecht Ofspdichere féiert dozou, datt verschidde Strukture vun de Kanner als ondeelbar
opgeholl ginn. Dat féiert zu Ausserunge wéi dar folgender: ,Can I go brush your teeth?* (Kersten
2012). D’Kand, dat wahrscheinlech engleschsproocheg doheem opwiisst, begéint der Opfuerderung
,a0 brush your teeth!" reegelméisseg, wat dozou féiert, datt hatt dés als Ganzt ofspdichert an dés a
verschiddene Situatioune gebraucht, beispillsweis dann, wann hatt am Schoulkontext d'Educatrice
freet, ob hatt seng Zann ka wadsche goen. Hatt hdnkt de Sazdeel ,,Can I* virdrun, fir dat, wat hatt
wéllt maachen, sproochlech méiglechst treffend erémzeginn.



7.3 Brécken téschent de Sprooche bauen

Schwiitze fir ze verstoen a verstanen ze ginn

Den Tomas (5 Joer) an d'Ana (4 Joer) sétzen am KuschelecR. Si hunn e Kannerbuch téschent sech.
Et ass d’Geschicht vum Milli, deem Rlengen houfrege Schof. Den Tomas schwdtzt doheem a mat der
Dagesmamm franseisch; d’Ana wiisst zweesproocheg létzebuergesch an italienesch op.

Ana: ,Guarda! Kuck! Kuck! D'Milli wéll sprangen a Waasser."

Tomas: ,Neeeeee. Weéll net an d'Waasser sprangen. Hatt ass nach kleng. Ganz kleng. E kleng Schof,
en agneau. Kann net schwammen.”

Ana (fir sech): ,Net agneau, agnello.”

Si bliedere weider, bis si op déi Plaz an der Geschicht kommen, wou aus dem Ldmmchen en déckt
wollegt Schof ginn ass.

Ana: ,0 la la ! Ass dat déck! Huet vill ... wat ass dat?” (Hatt sicht nom Wuert ,Woll".)
Den Tomas weist op de Beniji, deen e gestréckte Pullover unhuet: ,Sou wéi dat!”
Ana: ,Ma no! Ass dach kee Pullover.”

Tomas: ,Ma jo! Dat ass de Pullover vu Milli."

Si laachen allen zwee.

D'Ana an den Tomas kucken zesummen e Buch.? Fir d’Personnagen an d’Handlungen op de Biller
meéiglechst prazis ze beschreiwen, graife si op hire gesamten italienesch-franséisch-létzebuergesche
Repertoire an hiert Sproochwéssen an deenen drai Sproochen zeréck. Déi zwee Kanner baue
Brécken téschent deene verschiddene Sproochen, déi si schwatzen a verstinn, esou gi si an déser
Situatioun sproochlech handlungsfaeg. E ,klengt Schof* ass en ,agneau” oder en ,agnello” - duerch

4 Knister/Tharlet Eva: Die schéne Schelly. An der Klass vum Tomas a vum Anna ass aus dem Schelly e Milli ginn.



de Réckgréff op déi italienesch an déi franséisch Bezeechnunge gétt d’Bedeitung hannendru
verdaitlecht: ,,Agneau” an ,agnello” liwweren eng Informatioun iwwert den Alter vum Schof (,kleng*
heescht net ,kleng gewuess”, ma ,jonk*). Den Tomas baut dem Ana onbewosst eng Bréck vun
enger an déi aner Sprooch, andeem hien een a béide Sproochen dhnleche Begréff gebraucht.
Déi entspriechend Bezeechnung a |étzebuergescher Sprooch, ,Ldmmchen®, feelt dem Ana an
dem Tomas an désem Moment nach; ouni de Réckgréff op Franséisch an ltalienesch wieren hir
sproochlech Ausdrocksmeéiglechkeeten an déser Situatioun daitlech ageschrankt.

Sech Bedeitungen zesummen erschléissen

D’Ana an den Tomas erschaffen den Handlungsverlaf vun der Geschicht an d'Bedeitung vun deem,
wat si op de Biller gesinn, zesummen. Déi amerikanesch Sproochwéssenschaftlerin Ofelia Garcia
beschreift dése Prozess als ,meaning making* (Garcia 2009, 2012).

LGuardal Kuck! Kuck! D'Schelly wéll sprangen a Waasser.” D'Ana schléisst aus der Duerstellung
am Buch - d’Milli steet op de Steng a Ruckt sech am Waasser vum Séi —, datt hatt an d'Waasser
wéllt sprangen. Den Tomas ass anerer Meenung an hie weess dés och ze begrénnen: D'Milli kann
nach net schwammen, well hatt nach ze Rleng ass, well hatt nach en ,agneau” ass. D'Ana grdift
d’'lddi vum Rlenge Schof op a mécht doraus en ,agnello”. Domat gétt hatt dem Tomas implizit
Recht: D'Schof ass ze Rleng fir an d'Waasser ze sprangen. Op ddr anerer Sdit weess hatt awer och
eppes, wat den Tomas net weess, ndmlech datt déi italienesch Bezeechnung fir ,Rlengt Schof” net
.agneau” md ,agnello” ass. Andeems hatt dem Tomas seng Ausso fir sech ,verbessert”, beweist
hatt hei net nEmme sdi Sproochwéssen, md behdlt an désem Punkt dat lescht Wuert.

E weidert Beispill fir ,meaning making” ass d'Diskussioun iwwert d’'Matiére premiére vum Benji
sengem Pullover. De Begréff ,Woll" ass deenen zwee Kanner net geleefeg. Dofir probéiere si sech
désen iwwert seng Bedeitung zesummen z'erschléissen. Dés Keéier grdife si net op aner Sproochen
zeréck, ma bleiwe beim Létzebuergeschen. Den Tomas weess, ouni de Begréff ze kennen, firwat
Woll gebraucht gétt; d'/Ana méiglecherweis nach net. Dem Tomas séi Konsensvirschlag - d'Milli
huet och e Pullover, esou wei de Benji — schéngt fir d'Ana awer duerchaus Sénn ze maachen an
domat hu si zesummen de Begréff ,Woll” émschriwwen.

Dést Beispill steet exemplaresch fir e séllege Situatiounen am méisproochege Schoulalldag vum
éischte Cycle. Wa méisproocheg Kanner matenee kommunizéieren, setze si hir Sprooche flexibel an,



jee nodeem, wou si sinn, bei wiem si sinn an ém wat et geet (cf. 2.1.1, S. 6). Dobai graife si op hire
gesamte sproochlechen an net sproochleche Repertoire zeréck, wiesselen téschent de Sproochen,
wann d'Situatioun et erfuerdert, an huelen d'Aen, d’'Hann an d'Féiss dobai, wann déi méndlech
Sprooch eleng net méi duergeet.

D'Ana an den Tomas benotzen hir Eischtsproochen als ,kognitiivt Handwierksgeschir“(cf. Feilke
2012, S.5; cf. 4.3.2, S. 20): ,if prior knowledge is encoded in students’ L1, then the engagement of
prior knowledge is inevitably mediated through L1* (Cummins 2007, S. 232, zitéiert aus Somers et
al. 2013, S. 89). Si bréngen domat hiert Wéssen iwwert d'Welt an hir Erfarungen, déi si zum Deel
virun an ausserhalb vun hirer Schoulzait gemaach hunn, grad ewéi d’'Sprooch/d’Sproochen, an dar/
an deene si hir Gedanke scho virun hirer Zait am éischte Cycle konnten ausdrécken, aktiv mat eran,
fir nei Sproochen ze léieren, sech neit Wéssen unzéeegnen asw. D'Abezéie vun den Eischtsproochen
huet erwisenermoosse positiv Auswierkungen op d’Léiere vun enger neier Sprooch: ,The L1 is not
only a valuable resource in learning content, where it can be used to activate prior knowledge, but
also for learning the language necessary to express the content.” (Somers et al. 2013, S. 90)

D'Sproochgewunnechten an d'Sproochpraxis vun de Kanner an de Bléck huelen

Aus all désen Iwwerleeungen an Erkenntnisser geet daitlech ervir, datt et net némmen drém
goen dderf, wéi eng Sproochen d'’Kanner schwdtzen, ma och wéi si dés Sprooche gebrauchen.
Op dés Manéier fannen niewent de Sprooche selwer och de Kanner hir Sproochgewunnechten
an hir Sproochpraxis an der Schoul Beuechtung (cf. Garcia/Wei 2014). Wann d'Sproochen an
d'Sproochgewunnechte vun de Kanner an de Bléck geholl ginn, geet dat op kee Fall op Kaschte
vun de Schoulsproochen. Am Géigendeel: D'Wichtegkeet vum Létzebuergeschen als gemeinsamt
Verstannegungsmeéttel an engem sproochlech esou diverse Kontext ldit op der Hand. Létzebuergesch
ass déi wichtegst Sprooch am éischte Cycle (cf. 4.2.2, S. 10); Franséisch kénnt als zweet Schoulsprooch
dobai (cf. 4.2.3, S. 12). Létzebuergesch a Franseéisch sinn awer net déi zwou eenzeg Sproochen,
déi vun de Kanner geschwat a verstane ginn; en exklusive Gebrauch vun de Schoulsprooche géif
net némmen der Sproochpraxis vu meéisproochege Kanner net entspriechen, ma géif och nach hir
sproochlech Ausdrocksméiglechkeeten daitlech aschranken.

. (..) if we do not allow students to engage their prior knowledge in their LI, its activation
and expression will be limited to the extent that students are able to mediate it through the

weaker language of instruction, which will in most cases be partial at best, thereby restricting

student’s learning experience.” (Somers et al. 2013, S. 89)



Et géllt, dés Erkenntnisser didaktesch @mzesetzen an esouwuel d’'Sproochen an d’Sproochwésse wéi
d'Sproochpraxis vu méisproochege Kanner bewosst a geplangt an de Schoulalldag anzebannen.

Mésche vun de Sproochen a Wiessel téschent de Sproochen®

E Kand, dat op dem Wee vun enger oder méi Sproochen an eng aner oder méi aner Sproochen ass,
verméscht heefeg Elementer aus deene verschiddene Sprooche mateneen.

Hélene: ,Maman joue mat mech mat Popp.”
Damiano: ,Gi mir mat bicicletta fueren?"

Paolo: ,Ech ginn zu Portugal.”

Laang Zait ass d'Mésche vu Sproochen als Zeechen dofir ugesi ginn, datt d'’Kanner nach net esou
wait sinn, fir sech kénne ,propper” an enger Sprooch auszedrécken. Heibai gouf iwwersinn, datt
Sproochméschungen Deel vun der Sproochentwécklung vun engem méisproochege Kand sinn (cf.
3.3, S. 55). Als dat sollte si och am Schoulkontext ugesinn a behandelt ginn. Wann net als éischt
dorop gekuckt gétt, wéi hatt eppes seet, huet e Kand méi Zait, fir sech dorop ze konzentréieren, wat
hatt wéllt soen. Sproochméschungen, virun allem dann, wa si genotzt ginn, fir nach net bekannte
Begréfflechkeeten an dar neier Sprooch z'ersetzen, si kee Selbstzweck an och kee sproochlecht Zil u
sech. Si si villméi eng temporar Héllefstellung fir d’Kand, fir kénnen dat auszedrécken, wat hatt wéllt,
mat deene sproochleche Méiglechkeeten, déi hatt huet. Dat mécht si och zu enger wichteger Etapp
op dem Wee an eng nei Sprooch, an désem Fall déi Iétzebuergesch an/oder déi franséisch Sprooch
(cf. Somers et al. 2013, S. 91). No an no gétt dést sproochlecht Gerist ofgebaut; wat d’Kand méi an
déi nei Sprooch(en) erakénnt, wat hatt dés Staip manner brauch.

> An der Wéssenschaft grad ewéi an der Fachliteratur gétt heefeg de Begréff ,code-switching” gebraucht, fir Sproochkontakt-
phdnomener ze beschreiwen. Verschidden Experte schwatzen doniewent vum ,.code-mixing*, dem Mésche vu Sproochen,
als Ofgrenzung zum ,.code-switching“, dem Wiessel téschent de Sproochen. Well dés Ennerscheedung net duerchgéngeg
ass an d'Grenzen téschent de Begréffer dacks fléissend sinn, gétt an désem Text op dés Begréfflechkeete verzicht an allge-
meng vu Sproochméschungen a Wiessel téschent de Sprooche geschwat. Eng Definitioun zu béide Begréffer fénnt sech op
dem Internetsite vum nifbe (Niedersachsisches Institut fir friihkindliche Bildung und Entwicklung) &nnert dem Link: https://
www.nifbe.de/images/nifbe/Aktuelles_Global/2016/glossaronline.pdf (01.08.2018)



Méisproocheg Ménsche kénnen awer och ganz bewosst téschent de Sproochen hin- an
hierwiesselen. Am Beispill uewe gebrauchen d’Ana an den Tomas bewosst déi franséisch oder déi
italienesch Sprooch, wa si hire Wierder méi Gewiicht wélle ginn (,Mais oui ..."; ,Guarda!*; ,Ma no!"
asw.). Dést ass laang Zait als Zeechen dofir gesi ginn, datt d'’Kanner verschidde Sproochen nach net
konseguent vunenaner trenne kénnen. Dat Argument ass haut net méi haltbar (cf. énnert anerem
Tracy 2008, Rothweiler/Ruberg 2011), well wéssenschaftlech beluecht ass, datt Kanner scho ganz
fréi téschent deene verschiddene Sproochen énnerscheede kénnen. Wa méisproocheg Kanner sech
zesumme Bedeitungen erschléissen, mat anere sproochlech verhandelen oder eppes beschreiwen,
wiessele si och alt emol téschent de Sproochen: Well dat, wat si wélle soen, sech an enger anerer
Sprooch besser soe léisst; well et sech méi schéin an enger anerer Sprooch unhéiert; well si de Sujet
méi mat déser wéi mat enger anerer Sprooch a Verbindung bréngen (cf. Kontextgebonnenheet
vum Wuertschaz, 2.1.3, S. 9); well et hinnen esou besser geléngt, eng aner Perspektiv anzehuelen
(beispillweis schwatzt d'Vendeuse am Buttek Franséisch an doweéinst iwwerhélt d'’Kand, dat
d‘Vendeuse am Spillbuttek spillt, dés Sprooch). De Wiessel téschent de Sprooche geschitt net
émmer bewosst. E géllt op semanteschem, awer och op grammateschem Niveau: D'Kanner gi sech
déi Strukturen, déi si nach net hunn, an eng aner Sprooch léinen.

.Die Ubertragung grammatischer Strukturen aus einer Sprache A in Sprache B dient somit als
,struktureller Steigbiigel’ fiir den Erwerb grammatischer Strukturen in Sprache B und kann den

Erwerb bestimmter Strukturen begiinstigen.” (Rothweiler/Ruberg 2011, S. 16)

D'Kanner kénnen awer och d'Sprooche wiesselen, fir sech vun deenen aneren ofzegrenzen, fir
énnert sech ze sinn: Heefeg kénnt dést funktional-pragmatescht Sproochverhalen a Situatioune
vir, an deenen d'’Kanner intensiv matenee kommunizéieren an interagéieren, wéi beispillsweis am
Fraispill. A béide Fall ass dést bewosst Hin- an Hiersprangen téschent de Sproochen en Zeeche vu
~kommunikativer Kompetenz* (ibid., S. 15).

Wérend dem Frdispill wéllen den Nicolas an de Yannick d’'Bedeelegung un dem Rollespill iwwert
d'Sprooch reegelen: ,Dir musst Deutsch schwdtzen.”

De Wiessel téschent de Sproochen ass iwwregens e feste Bestanddeel an der Kommunikatioun vu
Ménschen, déi an engem meéisproochege weéi dem létzebuergesche Kontext grouss ginn. Dése Recueil
ass dat beschte Beispill dofir: Zitater a verschiddene Sproochen duerchzéien dee Iétzebuergeschen



Textkorpus. Well si déi verschidde Sachverhalter prazis op de Punkt bréngen a well d'Lieser an
d'Lieserinne vum Text déi verschidde Sprooche verstinn, eriwwregt sech hei eng lwwersetzung.

Bewosst Wiessel téschent de Sproochen

Méisproocheg Strategien an Methode sinn e wichtege Bestanddeel vun engem Konzept
vu sproochlecher Bildung am éischte Cycle. An engem rezente Wierk encouragéiert de
Sproochwéssenschaftler Jim Cummins, deen international als ee vun de renommeéiertsten Experten
op dem Gebitt vun der Méisproochegkeet géllt, Fachkraften dozou, nei Weeér ze goen:

.(...) there is overwhelming research evidence that languages interact in dynamic ways in
the learning process and that literacy-related skills transfer across languages as learning
progresses. When we free ourselves from monolingual instructional assumptions, a wide
variety of opportunities emerge for developing students’ L1 and L2 proficiencies by means of
bilingual/multilingual instructional strategies that acknowledge the reality of, and strongly
promote, cross-language transfer.” (Cummins 2016)

Méisproocheg Strategien a Methoden anzesetzen heescht net, zu all Moment an ouni driwwer
nozedenken téschent de Sproochen hin- an hierzesprangen. En onsystematesche Wiessel téschent
de Sproochen ass z'evitéieren. Et geet éischter drém, fir si bewosst an zilorientéiert anzesetzen
a Brécken téschent de Sproochen ze bauen. Esou kréien d'’Kanner d'Méiglechkeet, besser ze
verstoen oder iwwerhaapt emol ze verstoen, enger Saach op de Fong ze goen, Gemeinsamkeeten
an Ennerscheeder téschent de Sproochen z'entdecken asw. Déi Methoden a Strategien, déi hei
virgestallt ginn, droen dése Fuerderungen an Iwwerleeunge Rechnung.

De bewosste Wiessel vu Sproochen ass eng Méiglechkeet, op déi den Erwuessenen am
Schoulkontext zeréckgrdife kann, fir de Kanner eng Bréck vun dar enger an déi aner Sprooch
ze bauen, e Sproochverhalen, dat heefeg éischter kritesch gesi gétt. Dést ass virun allem dorop
zeréckzeféieren, datt déi eesproocheg ausgeriichte Sproochendidaktik laang Zait dovun ausgaangen
ass, datt een eng Sprooch némmen dann op engem méiglechst héijen Niveau ka |éieren, wann dés
méiglechst vill an an alle Schoulsituatioune genotzt gétt. Datt désen exklusive Sproochgebrauch op
d’Kdschte vum Verstandnis vun den Inhalter, virun allem an den Net-Sprooche-Facher, geet, gouf
dobadi iwwersinn. Haut gétt et, wéi uewen ugeschwat, e breede Konsens doriwwer, datt de Réckgréff



op aner Sproochen, fir sech Inhalter an deene verschiddenste Berdicher z'erschléissen, och positiv
Auswierkungen op d'Entwécklung vun der Schoulsprooch/de Schoulsproochen huet. Den Emgank
mat Sproochméschungen a -wiesselen ass deemno méi pragmatesch ginn, ouni datt en awer dem
Zoufall iwwerlooss gétt. ,(...) code-switching by teachers should not be random, but planned in a
way that it reinforces content and language learning” (Somers et al. 2013, S. 90). E Beispill heifir ass
d'Geschicht vun dar klenger Spann, déi an engem zweesproochege Modus erzielt gétt (cf. 6.2.5, S. 96).

lwwersetzen

Iwwersetzen téschent deene verschiddene Sprooche gehéiert zu den natierleche Faerdegkeete vun
engem meisproochege Kand. Hei kénnt de wichtegen Aspekt vum peer-learning voll a ganz zum
Droen: D’Kanner ginn zu Sproochvirbiller fir aner Kanner a si kénnen hiert Sproochwésse weisen.
Virun allem bei deenen Eischtsproochen, déi dem Enseignant/der Enseignante an dem Educateur/der
Educatrice net geleefeg sinn, kénne Kanner, déi fir aner Kanner iwwersetzen, eng grouss Stdip sinn.

D'lwwersetzen téschent den Eischt- an de Schoulsprooche wierkt sech férderlech op den Erwerb vun
der Schoulsprooch/de Schoulsproochen aus: Fir kénnen eng Iddi oder e Sachverhalt z'iwwersetzen,
fir déi richteg Wierder ze fannen, muss d’Kand sech inhaltlech domat ausernanergesat hunn. Dat
féiert och beim ,lwwersetzer" selwer zu engem verdéifte Verstandnis vum Inhalt a vun der Sprooch,
an dar den Inhalt thematiséiert gétt.

D'lwwersetzung ass awer och eng Strategie, op déi déi Erwuessen zeréckgraife kénnen. Och dann,
wa si némmen e puer Wierder vun dem Kand senger Sprooch kennen, respektiv wa si sech mat
anere Supporten, wéi beispillsweis engem Wierderbuch, behéllefen, dréit d’lwwersetzung dozou
bai, méi wéi némme sproochlech Brécken ze schloen. Et geet drém, fir Verstandnis ze sécheren,
dem Kand d’Méiglechkeet ze ginn, aktiv ze ginn, eng Bezéiung zu aneren opzebauen, Sécherheet a
Vertrauen an déi eege Faegkeeten ze kréien asw. An et geet drém, ze weisen, datt sech fir d'Kand
an dat, wat hatt matbréngt, intresséiert gétt. Wat e Kand méi an déi nei Sprooch(en) erakénnt, wat
dés Héllefstellungen émmer manner gebraucht ginn.

Emgank mat onbekannte Sproochen

Wat kann ech maachen, wann ech dem Kand seng Sprooch net schwatzen an och net verstinn? Dat
ass eng Fro, déi sech déi meescht Enseignanten/Enseignanteén an Educateuren/Educatricen am Laf
vun hire Joren an der Schoul sécherlech e séllege Kéiere stellen a gestallt hunn. D'Fro ass méi weéi
berechtegt.



e En anert Kand, dat déi selwecht Sprooch schwatzt, kann d’Funktioun vum lwwersetzer, vum
Bréckebauer téschent de Sproochen, iwwerhuelen. Dés Demarche wierkt sech, wéi uewe
beschriwwen, erwisenermoosse positiv op déi sproochlech Entwécklung vum Kand aus. Fir en
aneren z'iwwersetzen, setzt viraus, datt d'’Kand e Bewosstsinn fir déi verschidde Sproochen an
och fir de Sproochgebrauch, also wie wéi eng Sprooch mat wiem schwatzt, entwéckelt huet.

o Den Erwuessene selwer kann awer och zum Bréckebauer téschent de Sprooche ginn, esouguer
an deem Fall, wou hien d'Sprooch vum Kand net schwatzt. De Réckaréff op net-sproochlech
Ausdrocksméttele spillt bei der Sécherung vu Verstandnis op béide Saiten eng wichteg Roll:
Mat den Aen an den Hann kann een op dat weisen (e Géigestand, eng Persoun, eng Plaz),
iwwert dat ee wéllt schwatzen, a kucken, wéi d'’Kand reagéiert, fir sécherzestellen, ob een de
Gespréichsgéigestand getraff huet. Doniewent bitt d'Situatioun u sech heefeg eng Rétsch vun
Indicen.

o D'Famill spillt hei eng wichteg Roll: Wichteg Wierder (wéi beispillsweis Bezeechnunge fir Kleeder,
lesswueren an aner Saachen, déi fir d’Kand vu Bedeitung sinn) oder Satz (wéi beispillsweis ,,Geet
et dir gutt?“ ,Soll ech dir héllefen?*) kénne vun den Elteren oder de Geschwéster iwwersat
ginn; d'’Kanner brénge Lidder, Geschichten, Spiller, Spillsache vun doheem mat, weisen a
beschreiwe si; Familliememberen erziele Geschichten an hirer Sprooch, kache mat de Kanner
zesummen, maachen e Spill, bauen eppes zesummen asw. Méiglechkeete gétt et der deemno
vill, fir d’'Sproochen an d‘Kulture vun de Kanner an d‘Schoul eranzebréngen.

D'Taomi, dat eréischt zénter Kuerzem zu Létzebuerg an d’'Schoul geet an doheem Japanesch
schwdtzt, moolt mat de grénge Fangerfaarwen op d'Blat.

Hatt seet eppes a japanescher Sprooch zu der Enseignante; déi weist op déi gréng Flédch: ,Dat ass
gréng (...) gréng.” Si hélt e grénge Stéft: ,Dat ass och gréng.”

D'Taomi widderhélt dat, wat hatt virdru gesot huet.

.Mools du eng Wiss?" D'Enseignante weist duerch d’Fénster op d’'Wiss virun der Dier.

4Hail" D'Taomi wénkt ,Jo" mam Kapp an hélt e giele Stéft. Hatt weist op d'Blat, seet eppes zu der
Enseignante a féinkt un ze molen

.Dat ass giel.” D'Enseignante weist op d'Faarf. ,Taomi, mools du eng Sonn?” Si weist an den Himmel.
D'Taomi Ruckt op, schéngt net ze verstoen. D’Enseignante moolt mam Fanger eng Sonn op d'Blat a
widderhélt hir Fro. D'Taomi réselt de Kapp: ./eee.” Dat heescht esouvill wéi ,Neen”.



.Mools du eng Blumm?* D’Enseignante weist op d'Blummen op dem faarwege Store virun
der Fénster. ,leee!” D'Taomi réselt erém de Kapp. Hatt laacht. D'Spill schéngt him ze gefalen.
D’Enseignante spillt mat, stellt weider Froen a weist dobdi op déi jeeweileg Géigestdnn. All Keier
réselt d'Taomi de Kapp.

Méttlerweil huet hatt e giele Krees op d'Blat gemoolt. Hatt weist op dat déckt gielt Schippelchen,
dat den Nic haut mat an d'Schoul bruecht huet a laacht.

.Du mools e Schippelchen? Du mools dem Nic sdi Schippelchen?”
.Hai, Nic!", seet d'Taomi.

.Hai. Du mools dem Nic séi Schippelchen. Dem Nic sdi Schippelche sétzt op der Wiss."

An déser Situatioun hélt d'Enseignante d’Faarwe gréng a giel als Startpunkt, fir an den Austausch
mam Taomi ze kommen. Si interpretéiert net all d'Indicen, déi sech hir an déser Situatioun bidden,
direkt richteg an taascht sech duerch Froen erun. Heiraus entwéckelt sech e Froen-Antwert-Spill
téschent deenen zwee, an deem d'Taomi émmer méi d'Initiativ iwwerhélt. Et ass schlussendlech
d'Taomi selwer, dat d'Enseignante op dee richtege Wee bréngt.

Situatioune wéi déi heite gétt et der eng Onmass am Schoulalldag: E Kand kraischt, well et sech wéi
gedoen huet, an den Erwuessene probéiert erauszefannen, wou et wéi deet a wéi et geschitt ass.
E Kand beschreift e Bild vun der Geschicht a senge Wierder an den Erwuessenen iwwersetzt op
Létzebuergesch an/oder Franséisch. An der Paus beklot sech e Kand bei der Educatrice an et géllt
erauszefannen, firwat hatt onzefridden ass.

Net émmer kénnt den Erwuessenen unhand vun den Indicen direkt op déi richteg Spur, net
émmer entwéckelt sech doraus esou eng sproochlech ureegend Situatioun weéi am Beispill uewen,
net émmer ass d'lwwersetzung vun deem, wat d'Kand seet, eng Eent-zu-Eent-lwwersetzung.
D’'Opmierksamkeet an d'Waertschatzung, déi dem Kand entgéintbruecht ginn, de Wéllen, dee sain
Emfeld weist, fir méiglechst gutt ze verstoen, grad ewéi d'Tatsaach, datt een do ass, deen eng Bréck
vu senger an d'Sprooch vun der Schoul baut, si waertvoll a motivéierend Gesten an Handlungen. Si
weisen dem Kand, datt hatt an dat, wat hatt mécht a seet, wichteg sinn, datt hatt gesinn, gehéiert
a verstane gétt. Dat gétt Sécherheet a Vertrauen a mécht Dieren op, fir Neies kennen ze léieren.

